
(ᖁᑦᑎᒃᑐᖅ) 

ᑲᑎᒪᔨᖏᓐᓄᑦ ᐊᒻᒪᓗ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᒪᓕᒐᒃᓴᐃᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᕕᕝᕗᐊᕆ 29, 2008 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓛᒃᑯᑦ, ᐊᐱᕆᔪᒪᓪᓗᒍ ᒥᔅᑕ ᐃᕝᔭᕈᑕᐃᓚᒃ, ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᐃᕝᔭᕈᑕᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᑲᑎᔨᐅᖃᑎᒃᑳ ᐅᓪᓗᒥ 
ᐅᓪᓗᑐᐃᓐᓇᐅᓕᕐᒥᒻᒪᑦ ᑕᐃᒃᑯᐊᓗ ᕿᒪᔅᓯᒪᔭᑯᓗᑉᐳᑦ ᐅᓪᓗᒥ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ ᐃᕐᖑᑕᕋ ᐋᓕᓴᓐ 
ᐊᒃᓱᖅᔪᐊᕐᕌᓗᒃ ᐅᖓᓕᖃᑕᐅᒐᒃᑯ. ᑕᕝᕙᐅᕗᑏᖅᑲᕋ ᑕᑯᓐᓇᖅᑐᑯᓘᓐᓂᖅᑲᑦ ᐊᒻᒪ ᑕᑯᓂᐊᕈᒪᓪᓗ ᐱᓇᓱᐊᕈᓯᐅᑉ 
ᑕᒫᓂ ᓄᓐᖑᐊᓂ, ᐃᓚᑯᓗᒃᑲᓗ.  
 
ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᔅᑕ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 147 - 2(4): ᒪᓕᒐᖅ ᐃᓚᒌᓂᒃ ᓄᖅᑲᐅᒥᑎᑦᑎᓂᖅ ᐋᓐᓂᖅᑕᐅᖃᑦᑕᖅᑐᓂᒃ 

ᐊᑐᓕᖅᑎᑕᐅᓂᖓ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐅᓪᓛᒃᑯᑦᑕᐅᖅ. ᖁᔭᓐᓇᒥᖔᓯᑦ, ᐅᖃᖅᑎᑦᑎᔩ. ᑕᐃᒪ ᑖᓐᓇ ᒪᓕᒐᖅ ᐃᓚᒌᓂᒃ 
ᓄᖅᑲᐅᒥᑎᑦᑎᓂᖅ ᐋᓐᓂᖅᑕᐅᖃᑦᑕᖅᑐᓂᒃ ᐊᑐᓕᓛᓕᕐᖓᑦ ᖃᐅᑉᐸᑦ, ᓯᕙᑖᖅᕕᒻᒥ, ᒫᑦᓯ 1, 2008-ᒥ. 
 
ᐅᖃᖅᑎᑦᑎᔩ, ᐊᐅᓚᔨᒍᕕᑦ, ᓂᕈᐊᖅᑕᐅᖃᑎᒌᓯᒪᔪᐃᓐᓇᐅᓪᓗᑕ ᑕᕝᕙᓂ ᐱᖁᔨᕗᖔᕈᑎᒥᒃ ᓴᖅᑭᑎᑦᑎᒐᕕᑦ 
ᐃᑲᔪᖅᑐᓚᐅᖅᓯᒪᒐᑦᑕ ᓅᕖᕙ 30, 2005-ᒥ, ᓄᖑᔾᔫᒥᖁᓪᓗᒍ ᐊᒻᒪᓗ ᓄᖅᑲᑦᑎᒍᒪᓪᓗᒍ ᑕᒪᓐᓇ 
ᐋᓂᖅᑎᕆᖃᑦᑕᕐᓂᖅ ᓄᓇᕗᓕᒫᒥ. 
 
ᑕᐃᒃᓱᒪᓂᓂᒃ ᐃᑲᔪᖃᑎᒌᒐᓱᐃᓐᓇᕋᑦᑕ ᑕᒪᑦᑐᒥᖓ ᓄᖅᑲᐅᒥᑎᑦᑎᒐᓱᒃᑐᑕ ᐋᓐᓂᐊᖅᑎᕆᖃᑦᑕᕐᓂᖅ ᐃᓚᒌᓐᓂᒃ 
ᐱᓗᐊᖅᑐᒥᒃ. ᐊᒻᒪᓗ ᖁᕕᐊᓱᒃᓯᒪᒋᕗᖓ ᑖᓐᓇ ᑲᔪᓯᑎᑦᓯᒪᒐᑦᑎᒍ ᒪᓕᒐᖅ. ᑖᓐᓇ ᑕᕝᕙ ᑲᔪᓯᑎᓚᐅᓯᒪᒐᑦᑎᒍ 
ᓄᕕᐱᕆ 2006-ᒥ ᐊᒻᒪᓗ ᐊᕐᕌᓂᐊᓯᑦ ᐃᑲᔪᖅᑐᖅᑎᐊᕐᔪᒐᓯ ᑖᒃᓱᒥᖓ ᑮᓇᐅᔭᒥᒃ ᓴᓂᖅᕙᐃᓪᓗᓯ $1.8 ᒥᓕᐊᓐᒥᒃ 
ᐊᒃᑑᕙᒥ, ᐅᑭᐊᖅ ᐊᕐᕌᓂᐅᓚᐅᖅᑐᖅ. 
 
ᑖᒃᑯᐊ ᑕᖅᑮᑦ ᐅᓄᖅᑐᑲᓪᓚᐃᑦ ᐊᓂᒍᖅᓯᒪᓕᕐᖓᑕ ᓇᓗᓇᐃᖅᓯᓯᒪᓕᖅᑐᑕᓗ ᑖᒃᑯᓂᖓ ᓄᓇᓕᓐᓂᒃ 
ᐃᖅᑲᓇᐃᔭᖅᑎᐅᓂᐊᖅᑐᓂᒃ ᑖᒃᑯᓂᖓ ᑐᑭᒧᐊᑦᑎᑦᑎᔨᐅᓂᐊᖅᑐᓂᒃ ᒪᓕᒐᕐᒥᒃ ᐊᒻᒪᓗ ᑖᒃᑯᐊ ᓄᓇᓖᑦ,  

ᐃᓚᒌᓂᒃ ᐊᒻᒪᓗ ᐸᓖᓯᒃᑯᓐᓂᑦ ᐃᑲᔪᖅᑎᒋᓂᐊᖅᑕᑎᓐᓂᒃ ᐃᓕᓐᓂᐊᖅᑎᑕᐅᓯᒪᓕᖅᑐᑎᒃ. ᖃᓄᖅ ᓄᓇᓖᑦ 
ᑐᐊᕕᓐᓇᖅᑐᒦᑦᑐᑦ ᓴᐳᒻᒥᔭᐅᒍᓐᓇᓂᐊᕐᒪᖔᑕ ᑕᒪᒃᑯᓄᖓ ᐊᒻᒪᓗ ᖃᓄᖅ ᐃᓚᒋᔭᐅᒃᑲᓐᓂᕈᓐᓇᓂᐊᕐᒪᖔᑕ 
ᓄᖅᑲᑎᑦᑎᒐᓱᒃᑎᓪᓗᒋᑦ ᑖᒃᑯᐊᓗ ᐃᖅᑲᑦᑐᐃᔨᕋᓛᑦ ᐃᓕᓐᓂᐊᖅᑎᑕᐅᓯᒪᓕᖅᑐᑎᒃ ᖃᓄᖅ ᑖᓐᓇ ᒪᓕᒐᖅ 
ᐊᑐᖅᑕᐅᒋᐊᖃᕐᓂᐊᕐᒪᖔᓐ. ᑖᒃᑯᐊ ᑕᕝᕙ ᐊᑐᐃᓐᓇᐅᕙᓪᓕᐊᓕᖅᑯᑦ ᑲᔪᓯᑎᑦᑎᑎᐊᕐᓂᕐᒥᒃ ᒪᓕᒐᐅᓂᐊᖅᑐᒥᒃ. 
 
ᖃᐅᑉᐸᑦ ᑕᐃᒪ ᐊᑐᓕᖅᑲᑦ ᓄᓇᕗᒻᒥᐅᑕᐃᑦ ᓇᓕᐊᑐᐃᓐᓇᑦᑎᐊᖅ ᐊᒃᓱᕈᓐᓇᖅᑐᒦᑦᑐᑦ, ᐃᒫᒃ 
ᐋᓐᓂᑎᖅᑕᐅᖃᑦᑕᖅᑐᑦ ᑖᒃᑯᓄᖓ ᐃᑲᔪᖅᑕᐅᖃᑦᑕᕈᓐᓇᖅᓯᓂᐊᕐᓕᖅᑯᑦ. ᐊᒻᒪᓗ ᑖᒃᑯᐊ ᐃᓚᒌᑦ ᐱᓗᐊᖅᑐᒥᒃ 
ᓇᓗᓇᓐᖏᑦᑐᖅ ᑲᔾᔮᓇᕐᓂᖅᓴᒥᒃ ᐅᐸᓐᓂᐊᓕᖅᑐᑦ. 
 
ᐅᖃᖅᑎᑦᑎᔩ, ᑖᓐᓇ ᑕᕝᕙ ᒪᓕᒐᖅ ᓄᓇᓕᓐᓄᑦ ᑐᕌᖓᒻᒪᑦ, ᐃᑲᔪᖃᑎᒌᑦᑎᐊᕐᓗᑕ ᑕᒪᓐᓇ ᐃᓄᐃᑦ ᐃᓕᖅᑯᓯᖓ 
ᓵᒃᑲᓐᓂᕈᓐᓇᕋᑦᑎᒍ ᐊᑐᓕᖅᑎᑎᐊᕐᓗᒍ ᐃᓕᖅᑯᓯᕆᕙᓚᐅᖅᑕᕗᑦ. ᐱᓗᐊᖅᑐᒥᖅᖃᐃ ᑕᒪᓐᓇ ᒪᒥᓴᕐᓂᕐᒧᑦ ᐃᒫ 
ᐅᖃᖃᑎᒌᑦᑎᐊᕐᕋᓱᓐᓂᕐᒧᑦ ᑖᒃᑯᓄᖓ ᐋᓐᓂᑎᖅᑕᐅᕙᑦᑐᓄᑦ ᐊᒻᒪᓗ ᐋᓐᓂᖅᑎᕆᕙᑦᑐᓄᑦ. ᑖᒃᑯᐊ ᑕᕝᕙ ᑖᓐᓇ 
ᒪᓕᒐᖅ ᐃᒫᒃ ᒪᓕᒐᑐᐃᓐᓇᐅᒻᒪᑦ ᑭᓯᐊᓂ ᐊᑐᖅᑕᐅᑎᐊᕐᓗᓂ ᓄᓇᓕᓐᓄᑦ. ᓄᖅᑲᐅᒪᑎᑦᑎᒍᓐᓇᓂᐊᕐᖓ 
ᑕᒪᒃᑯᓂᖓ ᐋᓐᓂᖅᑎᕆᕙᑦᑐᓂᒃ ᐊᒻᒪᓗ ᒪᒥᑦᑎᐊᕈᓐᓇᓂᐊᖅᑐᓂ ᓄᓇᓖᑦ.  
 
ᑖᒃᑯᐊ ᐃᖅᑲᓇᐃᔭᖅᑎᒃᑲ ᓄᓇᕗᓕᒫᒧᑦ ᓂᐅᕐᕈᖃᑦᑕᖅᓯᒪᔪᑦ ᑕᖅᑮᑦ ᐊᓂᒍᓚᐅᖅᑐᓂ ᐊᒻᒪᓗ ᖁᕕᐊᓱᒃᑎᐊᖅᓯᒪᔪᑦ 
ᐃᒫᒃ ᐃᑲᔪᖅᑕᐅᕖᓐᖓᖃᑦᑕᖅᓯᒪᒻᒪᑕ ᑖᒃᓱᒥᖓ ᒪᓕᒐᕐᒥᒃ ᑕᑯᔪᒪᔪᓂᒃ. ᐊᒻᒪᓗ ᖃᓄᒃᑲᓐᓂᖅ 
ᐃᑲᔪᒃᑲᓐᓂᕈᓐᓇᕐᒪᖔᑕ ᖃᐅᔨᓴᒃᑲᓐᓂᕈᒪᔪᑦ. ᑕᒪᒃᑯᐊ ᐃᓄᐃᑦ ᐃᓚᒌᑦ ᐊᒻᒪᓗ ᓄᓇᓕᓕᒫᑦ ᐃᒫᒃ 
ᑕᑯᑦᑎᐊᕐᕈᒪᒻᒪᑕᑦᑕᐅᖅ ᑲᔾᔮᓇᕐᔫᒥᔪᒥᒃ ᑖᓐᓇ ᒪᓕᒐᖅ ᐊᑐᓕᖅᑎᓪᓗᒍ.  
 
ᐊᒻᒪᓗ ᐱᓗᐊᖅᑐᒥᑦ ᑭᖑᓪᓕᖅᐹᒥᑦ ᓂᕈᐊᖅᑕᐅᖃᑎᒋᓯᒪᔭᒃᑲ ᖁᔭᓐᓇᒦᕕᒃᔪᐊᑕᒃᑲ ᑕᒪᑐᒥᖓ ᑲᒪᓇᓱᑦᑎᓪᓗᑕ 
ᐃᑲᔪᖅᑐᐃᓇᑦᑎᐊᖅᓯᒪᒻᒪᑕ. ᖁᔭᓐᓇᒦᒻᒪᕆᐊᓗᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕋᔪᓕᕆᓂᕐᒧᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 148 - 2(4): ᐆᑦᑐᕋᐅᑎᒃ ᐱᓕᕆᐊᒃᓴᖅ - ᖃᐅᔨᓴᐃᓂᖅ ᐅᑭᐅᒃᑯᑦ 

ᐃᖃᓗᓕᕆᓂᕐᒧᑦ ᓇᐅᔮᓂᑦ (ᓇᑦᑎᖅ)  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᔪᒪᔪᖓ 
ᒪᓕᒐᓕᐅᖅᑎᐅᖃᑎᓐᓂᑦ ᐅᓪᓗᒥᑦ ᑮᓇᐅᔭᓂ ᐊᑐᖅᓯᒪᓕᕐᒪᑕ ᓄᓇᕗᒻᒥ ᐱᓕᕆᐊᖃᖅᑎᓪᓗᒋᑦ ᑕᐃᔭᐅᔪᒥᑦ, 
ᐊᕐᕕᖅ ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑎᒋᔭᖓᑦ ᓇᐅᔮᓂᑦ. ᐱᕙᓪᓕᐊᔪᓕᕆᔨᒃᑯᑦ. 
 
ᐃᖏᕋᔪᓕᕆᔨᒃᑯᑦ ᐊᖏᖅᓯᓯᒪᓕᖅᑐᑦ $32,000-ᒥᑦ ᐃᑲᔪᕈᑎᒃᓴᐅᓂᐊᖅᑐᓂᑦ ᒥᑭᑦᑑᑎᓄᑦ ᓄᓇᓕᓐᓂ 
ᐊᐅᓚᔾᔭᐃᒋᐊᕈᑎᓄᑦ ᐱᓕᕆᔾᔪᑎᓂᑦ ᖃᐅᔨᓴᐃᓂᐊᕐᒪᑕ ᐅᑭᐅᑯᑦ ᐃᖃᓪᓕᐊᕈᓐᓇᕐᒪᖔᑕ ᓇᐅᔮᓂᑦ. 
 
ᐅᖃᖅᑎᑦᑎᔩ, ᐊᕐᕕᒃᑯᑦ ᐊᖑᓇᓱᑦᑐᓕᕆᔨᖏᑦ ᓂᐅᕕᕈᓐᓇᖅᑐᑦ 10,000 ᐸᐅᓐᔅᓂᑦ ᐃᖃᓗᓐᓂᑦ ᓄᓇᓕᓐᓂ 
ᐊᖑᓇᓱᑎᐅᔪᓂᑦ ᓴᓗᒻᒪᓴᖅᑕᐅᓂᐊᕐᒪᑕ ᓂᐅᕈᑎᒃᓴᐅᓗᑎᑦ ᑭᕙᓪᓕᖅ ᓂᕿᓕᐅᕐᕕᖏᓐᓂᑦ.  
 
ᑕᒪᓐᓇ ᓯᕗᒧᐊᑦᑎᐊᖅᐸᑦ ᑭᕙᓪᓕᕐᒥᑦ ᓂᕿᓕᕆᔨᒃᓴᓄᑦ ᑕᐃᒃᑯᐊ ᓴᓗᒻᒪᖅᓴᐃᖃᑦᑕᕈᓐᓇᓂᐊᖅᑐᒡᒎᖅ ᑲᑎᓪᓗᒋᑦ 
ᐊᖏᓂᖅᐹᖅ 20,000 ᐸᐅᓐᔅ ᐃᖃᓗᐱᓐᓂᑦ ᐅᑭᐅᒃᑯᑦ ᐃᖃᓪᓕᐊᕐᓇᖅ ᐃᓱᓕᓚᐅᖏᓐᓂᖓᓂ.  

ᒐᕙᒪᒃᑯᑦ ᐱᓕᕆᖃᑎᖃᖅᖢᑎᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᑦ ᐱᔭᕇᖅᓯᓚᐅᕐᒪᑕ ᐃᖃᓗᐱᓐᓂᑦ 
ᓂᐅᕐᕈᑎᖃᓂᕐᒧᑦ ᐅᐸᓗᖓᐅᔭᐅᑏᑦ 2007-ᒥ ᑕᐃᒃᑯᓂᖓ ᓂᐅᕐᕈᑎᖃᖃᑦᑕᓂᐊᕐᓗᑎᑦ ᐃᖃᓗᐱᕕᓂᓐᓂᑦ. ᑖᒃᑯᐊ 
ᖃᐅᔨᓴᐅᑎᐅᔪᑦ ᑭᕙᓪᓕᕐᒥᑦ ᓂᕿᓕᕆᔾᔪᑎᐅᔪᓄᑦ ᓂᐅᕐᕈᑎᒃᓴᕆᔭᐅᖃᑦᑕᖅᑐᓄᑦ ᐅᐸᓗᖓᐃᔭᐃᑎᒋᔭᐅᔪᖅ.  
 
ᐅᐱᒋᕙᒃᑲ ᐊᐃᕕᖅ ᐊᖑᓇᓱᑦᑐᓕᕆᔨᒃᑯᑦ ᑕᒪᑐᒥᖓ ᐱᓕᕆᐊᖃᕐᒪᑕ ᖃᐅᔨᓴᐅᑎᐅᔪᒥᑦ ᐊᒻᒪ 
ᑮᓇᐅᔾᔭᒃᓵᖃᓂᐊᖅᑐᑦ ᐃᖅᑲᓇᐃᔮᖃᕐᓗᑎᓪᓗ ᓄᓇᓕᖕᓂᕐᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 149 - 2(4): ᐃᓄᐃᑦ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑲᑎᒪᓂᖓ ᑰᔾᔪᕐᒥᑦ (ᐊᒡᓘᒃᑯᖅ)  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᐅᑉᓛᑯᒃ. ᐅᓪᓗᒥ ᐅᖃᐅᕼᐃᖃᕈᒪᔪᖓ ᑖᒃᑯᐊ ᐃᓄᐃᑦ ᐋᓐᓂᐊᖅᑕᐅᓕᓃᑦ 
ᒥᒃᓵᓄᑦ ᑲᑎᒪᔨᑎᒃᑯᑦ ᑰᔾᔪᐊᕐᒥᑦ. ᑲᑎᒪᓚᐅᕋᑦᑕ ᔮᓐᓄᐊᕆ 17-ᖑᑎᓪᓗᒍ, 2008. ᓯᕗᓪᓕᔾᔨᒻᒪᕆᒻᒥᑦ ᑖᒃᑯᐊ 
ᑲᑎᒪᔪ ᑲᑎᓚᐅᕐᒪᑕ ᐃᓄᐃᑦ ᑕᐱᕇᑦ ᑲᓇᑕᒥᓪᓗ ᑲᑎᒪᖃᑎᒋᓪᓗᑎᒍᑦ ᐃᓗᐊᕐᕼᐃᓚᐅᕐᒪᑕ ᑖᒃᕼᐅᒪ ᒥᒃᓵᓄᑦ. 
ᑖᓐᓇᑦᑕᐅᖅ ᑲᑎᒪᔨᑎᒃᑯᑦ ᑲᑎᒪᓪᓗᑕ ᑲᓇᑕᒦᖔᖅᑐᖅ ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, 
ᐊᖓᔪᖅᑳᖅ ᑑᓂ ᑭᓚᒥᓐᑦ, ᐃᓚᐅᓚᐅᖅᖢᓂ ᓯᕗᓪᓖᑎᒻᒪᕆᒻᒥ ᑲᑎᒪᖃᑎᖃᕐᖢᓂ ᐃᓄᐃᑦ ᑲᑐᔾᔨᖃᑎᖏᓐᓂᑦ 
ᒥᓂᔅᑕᕆᔭᐅᔪᖅ ᓄᓇᕗᒻᒥ, ᓄᓇᑦᓯᐊᒥᓗ, ᓛᐸᑐᐊᒥᓗ, ᓄᓇᕕᒃᒥᓪᓗ ᐃᓚᐅᑎᓪᓗᒋᑦ. ᓯᕗᓪᓖᑎᒻᒪᕆᒻᒥᑦ 
ᑲᑎᒪᓪᓗᑕ ᐅᖃᐅᕼᐃᖃᒪᐅᕋᑦᑕ ᑖᒃᑯᐊ ᐃᓄᐃᑦ ᐃᓱᒫᓗᒋᔭᖏᑦ ᐋᓐᓂᐊᖅᑕᐃᓕᓂᐅᑉ ᒥᒃᕼᐊᓄᑦ ᑲᓇᑕᒥ 
ᐃᓪᓗᐊᖅᕼᐊᐃᓇᕼᐅᐊᕋᑦᑕ ᑲᑎᒪᓪᓗᑕ ᐃᓕᑉᐹᓪᓕᕈᑎᒋᒻᒪᕆᒃᑲᑦᑎᒍᑦ ᑕᕼᐊᒃᑯᐊ ᐊᑐᖅᑕᐅᓇᕼᐅᖅᐊᑐᑦ ᐊᒥᓱᓂᑦ 
ᐃᓄᓐᓂᑦ ᑲᓇᑕᒥ.  
 
ᓯᕗᓪᓖᑎᒻᒪᕆᒻᒥᑦ ᑕᐃᒪᓐᓇᐃᒻᒪᑦ ᑲᑎᒪᔾᔪᑎᒋᓪᓗᑎᒍᑦ ᐅᖃᐅᕼᐃᖃᕈᓐᓇᓚᐅᕋᑦᑕ ᐃᓱᒫᓗᒋᔭᐅᔪᑦ, 
ᐅᕙᓂᑐᐃᓐᓇᐅᖏᑦᑐᖅ ᓄᓇᕗᒻᒥᑦ ᐊᕼᐃᖏᑦᑕᐅᖅ ᓄᓇᕕᒻᒥ, ᓛᐸᑐᐊᒥ, ᓄᓇᑦᓯᐊᒥ, ᐃᓄᓐᓄᑦ ᑐᕌᕐᕼᐃᒪᔪᑦ 
ᐱᓗᐊᖅᑐᒥᑦ ᐃᓕᕼᐊᐃᕚᓪᓕᕼᐊᓱᐊᓂᖅ ᐃᓄᖕᓂᑦ ᐋᓐᓇᐊᖅᑕᐃᓕᓂᐅᑉ ᒥᓂᕼᐊᓄᑦ ᓴᓇᐅᒐᓄᑦ 
ᐅᖃᐅᕼᐃᖃᓚᐅᕋᑉᑕ. 
 
(ᑐᓵᔨᑎᒍᑦ) ᑕᒪᒃᑯᓂᖓ ᐅᖃᖃᑎᖃᕈᓐᓇᓚᐅᕋᒪ ᐋᓐᓂᐊᓯᐅᑎᐅᔪᓂ-ᑖᕋᓱᓐᓂᕐᒧᑦ ᐋᓐᓂᐊᓯᐅᑎᓂᓪᓗ 
ᓄᖅᑲᑎᑦᑎᑦᑕᐃᓕᒪᓂᕐᒧᑦ ᐅᐸᓗᖓᐅᔭᐅᑎᐅᔪᓂᑦ ᑖᒃᑯᐊ ᓴᓇᔭᐅᓯᒪᔪᑦ ᐃᓄᐃᑦ ᐱᓕᕆᖃᑎᒋᔭᐅᓪᓗᑎᑦ ᑖᒃᑯᐊ 
ᐊᔾᔨᒌᖏᑦᑐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᑎᑦᑎᔾᔪᑕᐅᓂᐊᖅᑐᑦ ᐱᒋᐊᕈᑕᐅᓂᐊᖅᑐᑦ.  
 

• ᓯᓚᑦᑐᓴᕐᕕᒻᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕈᑏᑦ; 
 
• ᓄᓇᕗᒻᒥ ᐋᓐᓂᐊᓯᐅᑎᕈᕆᐅᖅᓴᓂᕐᒧᑦ; 

 
• ᓇᔾᔨᔪᓕᕆᓂᕐᒧᑦ ᐸᖅᑭᔩ, ᐃᕐᓂᓱᒃᓰᔩᑦ; 

 
• ᐃᓱᒪᓕᕆᓂᕐᒧᑦ ᓄᓇᓕᖕᓂ ᐋᓐᓂᐊᖃᒻᖅ ᑕᐃᓕᒪᑎᑦᑎᓂᖅ; 

 
• ᓄᓇᓕᓐ ᐋᓐᐊᖃᕐᓇᕐᓇᓐᖏᑦᑐᓕᕆᔨᒃᑯᑦ ᐱᓇᓱᐊᒐᖓᑦ; 

 
• ᑕᕐᕋᖅᑐᐃᔨᐅᓂᕐᒧᑦ ᐃᓕᓐᓂᐊᕈᑏᑦ; 

 
• ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓕᓐᓂᐊᕈᑏᑦ ᓲᕐᓗ ᐃᓄᓕᕆᔨᐅᓂᕐᒧᑦ 

• ᐊᒻᒪ ᐃᓅᓯᓕᕆᔨᐅᓂᕐᒧᑦ ᐊᒻᒪ ᐊᖏᕋᕆᔭᐅᔪᓂᑦ ᐳᓚᕋᖃᑦᑕᓂᕐᒧᑦ ᐃᑲᔪᖅᑎᐅᖃᑦᑕᓂᐊᖅᑐᓂᑦ.  
 
ᑖᒃᑯᐊ ᐃᓄᖕᓄᑦ ᑐᕌᖓᓂᖅᓴᓂᑦ ᐅᐸᓄᖓᐅᔭᐃᑎᓕᐅᖅᑐᑦ ᐱᖃᓯᐅᔾᔨᓯᒪᒻᒥᓪᓗᑎᑦ ᐃᓄᖕᓂᑦ 
ᓄᓇᖅᑲᑎᒋᖏᑕᑦᑎᓐᓂᑦ. ᓄᓇᕗᑦ ᓯᕕᑐᔪᒧᑦ ᐅᐸᓗᖓᐅᔭᐅᑎᖃᖅᑐᑦ ᐃᓕᓐᓂᐊᕐᑎᑦᑎᔪᒪᓪᓗᑎᑦ ᓇᒻᒥᓂᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐃᖅᑲᓇᐃᔭᖃᑦᑕᓂᐊᖅᑐᒥᑦ. ᓴᓐᖏᔪᒥᑦ ᑕᒪᓐᓇ ᐅᑉᐱᕈᓱᑉᐳᖓ ᐃᓅᓪᓗᑕ 
ᓯᕗᓕᖅᑎᐅᓂᐊᕋᑦᑕ. 
 
ᑕᒪᒃᑯᓂᖓ ᑲᔪᓯᑎᑦᑎᓂᐊᕋᑦᑕ ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᑎᑦᑎᓪᓗᑎᒃ ᐱᓇᓱᐊᕈᓯᐅᑉ 
ᓄᓐᖑᐊᓂ ᐅᐃᓂᐸᐃᒡᒥ. ᑕᐃᒃᑯᐊ ᑕᐃᑲᓂ ᐱᕙᓪᓕᐊᑎᑦᑎᔪᓐᓇᕐᓂᐊᕐᕋᑦᑕ ᐱᒋᐊᖅᑕᐅᓚᐅᖅᑐᒥᒃ ᑲᑎᒪᓂᕐᒥᒃ 
ᑰᔾᔪᐊᕐᒥ. ᐸᕐᓇᐅᑎᓕᐅᕐᓗᑕᓗ ᑭᐅᔪᓐᓇᕐᓂᐊᕐᕋᑦᑕ ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᐃᓄᐃᑦ ᓄᓇᖁᑎᖏᓐᓂ. 
ᓂᕆᐅᑦᑎᐊᖅᐳᖓ ᑐᓴᖅᑎᑦᑎᓛᓂᐊᕐᓂᕐᓂᒃ ᑕᒪᑐᒧᖓ ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. 
ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 346 - 2(4): ᒪᓕᒐᓕᐅᖅᑎᐅᑉ ᒪᒥᐊᒍᑎᖓ ᒪᓕᒐᓕᐅᕐᕕᒻᒧᑦ ᐊᒻᒪ 

ᓂᕈᐊᖅᑎᓄᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᖃᒪᓂᑦᑐᐊᕐᒥᐅᑦ ᐃᓚᒃᓯᕙᑦᓯ, ᑕᐅᑐᑦᑐᓯᒍᑦ.  
 
ᑖᓐᓇ ᐅᖃᐅᓯᕆᓂᐊᖅᑕᕋ ᐅᖃᖅᑏ, ᓈᒻᒪᔅᓴᕈᕕᑦ ᑕᒪᒃᑭᓐᓂ ᐃᓄᒃᑎᑐᓪᓗ, ᑭᖑᓂᖓᒍᑦ ᖃᓪᓗᓈᑎᑐᑦ 
ᐅᖃᐅᓯᕆᔪᒪᒐᓗᐊᖅᐸᕋ. ᓂᑯᕕᑦᑐᖓ, ᐃᓕᓐᓄᑦ ᐅᖃᓗᒍᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄᓪᓗ, 
ᖃᒪᓂᑦᑐᐊᕐᒥᐅᓄᓪᓗ ᑕᐃᓐᓇ ᑎᑎᕋᖅᑕᐅᓚᐅᖅᑐᖅ ᓇᒻᒥᓂᖅ ᐃᖢᐃᔾᔪᑎᖃᑦᑕᐃᓕᓂᕐᒧᑦ ᑲᒥᓴᓇ ᓄᓇᕗᒻᒥ 
ᑎᑎᕋᓚᐅᖅᑕᖓ ᑕᕝᕗᖓ ᐃᒡᓗᒧᑦ. ᓴᖅᑭᑎᓚᐅᖅᑕᐃᑦ ᐃᑉᐸᔅᓵᓂᐅᓚᐅᖅᑐᒥ ᐱᓇᓱᐊᕈᓯᐅᓚᐅᖅᑐᒥ.  
 
ᐅᖃᖅᑏ, ᖃᐅᔨᒪᒐᕕᑦ ᖃᒪᓂᑦᑐᐊᕐᒥᐅᑦ ᐃᓱᒪᒋᔭᒥᓐᓂᒃ ᐅᖃᓗᒃᓯᐊᖅᖢᑎᒃ ᐅᖃᓗᔪᒻᒪᑕ ᑐᑭᓯᓇᑦᓯᐊᖅᑐᑎᓪᓗ. 
ᑕᐃᒪᓐᓇᐃᑦᑐᒪᒐᓗᐊᖅᐳᖓ ᒫᓐᓇᐅᔪᖅ ᑐᑭᓯᓐᓇᓯᐊᕐᓗᖓ.  
 
ᐅᖃᖅᑏ, ᑐᑭᓯᐊᕗᑎᑦ ᑖᒃᑯᐊ ᑕᖅᑭᑦ ᖄᖏᑦᑐᑦ ᐅᕙᓐᓄᑦ ᐅᖁᒪᐃᑦᑑᓚᐅᕐᒪᑕ, ᐃᓚᓐᓄᓪᓗ, ᐱᓗᐊᖅᑐᒥᒃ 
ᓄᓕᐊᑦᓯᐊᓄᑦ, ᐃᕐᓃᒃᑲᓄᓪᓗ, ᐱᖃᓐᓈᓄᓪᓗ ᖃᒪᓂᑦᑐᐊᕐᒥᐅᖃᑎᓐᓄᓪᓗ. ᒫᓐᓇ ᒪ’ᓈᕈᒪᔭᒃᑲ 
ᐃᑲᔪᖅᑐᐃᓯᒪᕕᔾᔪᐊᕐᒪᑕ ᑕᒪᕐᒥᒃ ᑕᒪᑐᒨᓈᖅᑎᓪᓗᑕ. ᑖᒃᑯᐊ ᓴᓐᖏᓂᖓᑦ ᐊᓯᖏᑦᑕᓗ ᓴᓐᖏᓂᖓᓐ 
ᐱᐊᓂᒍᑎᒋᔫᓪᓗᐊᓚᐅᖅᐸᕋ ᑕᒪᒃᑯᓇᓂ ᑕᖅᑭᓂ ᐱᐊᓂᓵᖅᑐᓂ. 
 
ᐅᖃᖅᑏ, ᒪ’ᓈᕈᒪᕙᒋᑦ ᓴᖅᑭᑎᓚᐅᕋᓂ ᑖᓐᓇ ᐃᖢᐃᓗᑕᖃᑦᑕᐃᓕᓂᕐᒧᑦ ᑲᒥᓴᓇᐅᑉ ᑎᑎᕋᓚᐅᖅᑕᖓ 
ᓴᖅᑭᑎᑦᑑᓘᐊᓕᑐᐊᓂ ᓴᖅᑭᑎᓚᐅᕐᕋᓐᓂ.  
 
ᐅᖃᖅᑏ, ᓇᓗᓇᐃᑦᓯᐊᕐᓗ ᐅᖃᕈᒪ ᑐᑭᓯᓇᑦᓯᐊᕐᓗᖓ ᐅᖃᕈᒪᕗᖓ ᑖᑉᓱᒪ ᑲᒥᓴᓇᐅᑉ ᑎᑎᕋᓚᐅᖅᑕᖏᑦ 
ᐊᖏᖅᐸᒃᑲ ᑕᒪᐃᑕᓗᑦᑖᑦᓯᐊᖅ ᐊᖏᓗᒃᑖᓯᐊᖅᖢᒋᑦ.  
 
ᑎᑎᕋᓚᐅᖅᑕᖓᑕ ᐃᓚᖓᓂᒃ ᒫᓐᓇ ᐅᖃᓕᒫᕈᒪᕗᖓ ᓇᓗᓇᐃᖅᓯᐊᕐᓂᐊᕐᒪᓐ. ᐃᒪᓐᓇ ᑎᑎᕋᓚᐅᖅᑐᖅ:  

“ᒪᓕᒐᓕᐅᖅᑎᐅᔪᖅ ᐅᖃᓕᓚᐅᖅᐳᖅ ᑎᓴᒪᐃᖅᖢᓂ ᓇᓗᓇᐃᖅᓯᑦᑎᐊᖏᓚᐅᕐᓂᕐᒥᓂᒃ 
ᓇᓗᓇᐃᕆᐊᖃᓚᐅᖅᑕᒥᓂᒃ. ᐅᖃᓚᐅᖅᐳᓪᓗ ᐅᕙᓐᓄᑦ ᑕᒪᓐᓇ ᓇᓗᓇᐃᖅᓯᖏᓐᓂᕆᓚᐅᖅᑕᓂ 
ᐱᓂᓗᓐᖏᓯᐊᑦᖢᓂ ᓇᓗᐃᔭᑦᓯᐊᖏᓗᐊᕐᓂᕐᒪᒍ ᐅᓂᒃᑲᐅᓯᖅ ᐱᔾᔪᑎᒋᓚᐅᖅᑕᖓᓗ ᑐᑭᓯᓐᓇᖅᖢᓂ.”  
 
ᑎᑎᕋᒻᒫᖅᖢᓂ ᒫᓐᓇ ᐊᖏᕈᓐᓇᐸᒃᑲ ᑖᒃᓱᒪ ᒪᓕᒐᓕᐅᖅᑎᐅ ᐅᖃᐅᓯᕆᓚᐅᖅᑕᖏᑦ ᕿᓂᕐᖏᓗᐊᕐᓂᕐᒧᑦ 
ᐱᓂᓗᓐᖏᓯᐊᖅᖢᓂᓗ ᐱᓕᕆᐊᕐᕆᓐᖏᓚᐅᕐᓂᕐᒪᒋᑦ ᐱᓂᓗᓐᖏᓯᐊᖅᖢᓂ. ᑭᓯᐊᓂ ᐃᓚᑰᔪᓂᒃ 
ᓇᓗᓇᐃᖅᓯᓯᒪᓂᖃᓕᓚᐅᕐᒪᑦ ᑕᒪᓐᓇ ᐱᔾᔪᑎᒋᑉᓗᒍ. ᑭᓇᑐᐃᓐᓇᖅ ᓇᓗᓇᐃᔭᖅᓯᒪᑦᓯᐊᖅᑐᓂᒃ 
ᑕᑯᔪᓐᓇᕆᐊᖃᑦᑎᓪᓗᒍ. 
 
ᐅᖃᖅᑏ, ᑖᑉᓱᒪ ᑲᒥᓴᓇᐅᑉ ᑎᑎᕋᓚᐅᖅᑕᖏ, ᐃᓱᒪᓕᐊᕆᓚᐅᖅᑕᖏᓪᓗ ᐊᖏᓗᒃᑖᑦᓯᐊᖅᐸᒃᑲ. ᓇᓗᓇᐃᖅᓯᒻᒪᑦ 
ᑎᑎᕋᓚᐅᖅᑕᒥᓂᒃ ᒪᓕᒐᓕᐅᖅᑎᓗᒃᑖᑦ ᒪᓖᓐᓇᑦᓯᐊᖁᓪᓗᒋᑦ ᒪᓕᒐᕆᔭᓗᒃᑖᑦᓯᐊᑦᑎᓐᓂᒃ.  
 
ᐅᖄᓂᒋᐊᕈᒥᓐᓇᐅᒐᓗᐊᖅ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᒻᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ, ᒪᓕᒐᓕᐅᖅᑏᖃᑏᓪᓗ. ᐅᖃᒃᑲᓂᕐᓚᒎ, ᐅᖃᖅᑏ, ᑖᒃᓱᒪ ᑲᒥᓴᓇᐅᑉ 
ᐃᓱᒪᓕᐊᕆᓚᐅᖅᑕᖏᑦ ᐊᖏᓗᒃᑖᑦᓯᐊᖅᐸᒃᑲ. 
 
ᒫᓐᓇᓗ ᖃᒪᓂᖅᑐᐊᕐᒥᓗ ᐅᖃᐅᓯᖓᓂᒃ ᐊᑐᕐᓗᖓ, ᐄᑯᓘᖅᐳᖓ, ᒪᒥᐊᑉᐳᖓ ᑕᕝᕗᖓ ᒪᓕᒐᓕᐅᖅᕕᒻᒧᑦ, 
ᐃᓚᓐᓄᑦ, ᖃᒪᓂᖅᑐᐊᕐᒥᐅᓄᑦ, ᓄᓇᕗᒻᒥᐅᓗᒃᑖᑦᓯᐊᓄᓪᓗ.  
 
ᐅᖃᖅᑏ, ᑭᖑᓪᓕᖅᐹᒥ ᐅᖃᕈᒪᔪᖓ ᓂᕆᐅᓐᓂᖃᑦᓯᐊᕐᕋᒪ ᐱᔪᓐᓇᕐᓂᓗᒃᑖᓄᓪᓗ ᑖᒃᑯᐊ 
ᖃᒪᓂᖅᑐᐊᕐᒥᐅᑕᐅᖃᑎᒃᑲ ᓂᕈᐊᖅᑎᒋᓯᒪᔭᒃᑲᓗ ᐱᔪᓐᓇᓕᓗᒃᑖᑦᓯᐊᓐᓂ ᑕᕝᕙᓂ ᑲᑎᒪᔨᐅᓂᑦᑎᓐᓂ 
ᐱᔨᑦᓯᕋᓐᓂᐊᕐᕋᒃᑭᑦ. ᒪ’ᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 347 - 2(4): ᑕᓯᐅᔭᖅᔪᐊᒥ ᕿᒧᒃᓯᕐᓂᐅᓂᐊᖅᑐᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓯᕿᓂᖅ ᓴᖅᑭᑦᑕᕌᖓᑦ ᐊᒻᒪᓗ ᑕᒃᑯᒃᓴᐅᑦᑎᐊᖅᖢᓂ ᑕᒫᓂ ᐅᐊᖕᓇᒥ 
ᑕᓯᐅᔭᕐᔪᐊᒥ, ᑖᒃᑯᐊᓗ ᓄᓇᖁᑎᒃᑲ ᓱᓕ ᕿᒧᒃᓯᖃᑦᑕᕐᒪᑕ ᓱᒃᑲᓴᐅᔾᔪᐊᖅᖢᑎᒃ.  
 
ᐅᖃᖅᑏ, ᑕᐃᒪ ᓱᒃᑲᓴᐅᔾᔪᐊᕆᐊᕐᓂᐊᕐᒪᑕ ᑕᐃᑲᓐᖓᑦ ᑰᒡᔪᐊᕌᓗᒻᒥᑦ ᒫᑦᓯ 29, 2008. ᑖᒃᑯᐊ 250 ᒪᐃᓕᓂᒃ 
ᓱᒃᑲᓴᐅᔾᔪᐊᕐᓂᐊᖅᑐᑦ, ᑕᐅᕙᓐᖓᑦ ᖁᐊᖑᔪᒥᑦ ᑕᕆᐅᖓᓂᑦ ᑕᓯᐅᔭᕐᔪᐊᑉ ᐱᐊᓂᓪᓗᑎᒃ ᐊᕐᕕᐊᕐᒧᑦ 
ᑎᑭᓐᓇᓱᐊᕐᓗᑎᒃ ᓄᓇᕗᒻᒥ.  

ᐅᑭᐅᖑᓚᐅᖅᑐᓂᒃ ᐊᒥᓱᓂᒃ ᓴᖅᑭᓯᒪᓕᕐᒪᑕ ᑖᒃᑯᐊ ᐃᓐᓇᐃᑦ ᐱᓗᐊᖅᑐᒥᑦ ᖁᕕᐊᒋᔭᐅᒻᒪᕆᖃᑦᑕᕐᒪᑕ 
ᑭᒃᑯᓕᒫᓄᑦ ᕿᒧᒃᓯᖃᑦᑕᕐᓂᐅᔪᑦ ᐊᕐᕕᐅᓂ ᕿᒥᕐᕈᔭᐅᑦᑎᐊᖃᑦᑕᖅᖢᑎᒡᓗ. ᑕᐃᒪ ᐅᓪᓗᓂᒃ ᒪᕐᕉᖕᓂᒃ ᐱᖓᓱᓂᒃ 
ᑎᑭᓐᓇᓱᖃᑦᑕᕐᒪᑕ ᑕᐃᑯᖓ ᐅᕐᓂᒃᑕᖏᓐᓄᑦ.  
 
ᐅᖃᖅᑏ, ᑕᒡᕙ ᑕᒪᓐᓇ ᐃᖅᑲᐅᒪᓇᑦᑎᐊᕐᒪᑦ ᑕᐃᑉᓱᒪᓂ ᐃᓕᖅᑯᓯᐅᕙᓚᐅᖅᓯᒪᔪᓄᑦ ᐃᓐᓇᕐᓄᑦ ᐊᒻᒪᓗ 
ᓄᓇᓕᒻᒥᐅᓄᑦ. ᐃᖅᑲᐅᒪᒐᒪ ᕿᒻᒦᑦ ᑕᒪᒃᑯᐊ ᐃᖏᕐᕋᔾᔪᑎᒻᒪᕆᐋᓘᖃᑦᑕᓚᐅᖅᓯᒪᒻᒪᖓ ᐃᖏᕐᕋᔭᒍᑕᐅᓪᓗᑎᒃ 
ᑕᒪᒃᑯᐊ ᕿᒻᒦ ᐊᒻᒪᓗ ᖃᑕᓐᖑᑎᒌᒐᓛᓂᒃ ᐅᓯᓪᓗᑎᒃ ᐃᖏᕐᕋᕝᕕᒋᔭᖏᓐᓄᑦ. 
 
ᐊᒻᒪᓗ ᑎᑎᖅᑲᓂᒃ ᐊᒡᔭᖅᓯᔾᔪᑕᐅᕙᒃᖢᑎᒃ ᑰᒡᔪᐋᕌᓗᒻᒥᑦ ᓂᕿᓄᑦ ᑭᕙᓪᓕᐅᑉ ᓄᓇᓕᖏᓐᓄᑦ. ᐅᖃᖅᑏ ᑖᒃᑯᐊ 
ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᓪᓗᒋᑦ ᕿᒧᒃᓯᕐᓂᐊᖅᑐᑦ ᓇᖕᒥᓂᖃᖅᑐᑦ ᐊᕐᕕᐊᓂᑦ 
ᐸᕐᓇᖕᒪᑕ ᑕᐃᑲᓂ ᑕᓯᐅᔭᕐᔪᐊᑉ ᑕᕆᐅᖓᒍᑦ ᐃᖏᕐᕋᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒥᓕᒐᓕᐅᖅᑎ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏ ᖁᕐᓗᖅᑑᒧᑦ, ᒥᔅᑕ 
ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 348 - 2(4): ᐃᒥᐊᓗᒻᒥᒃ ᐃᓕᓐᓂᐊᕐᓂᖅ ᖁᕐᓗᖅᑑᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑦᑐᖓ ᐃᓕᑕᖅᓯᒪᔪᒪᓪᓗᖓ ᐱᒻᒪᕆᒻᒥᑦ ᐃᓅᓯᕐᒧᑦ 
ᐊᒃᑐᐊᔪᓂᒃ ᐱᕙᓪᓕᐊᔪᓂᒃ ᖁᕐᓗᖅᑐᒥᑦ ᓄᓇᓕᖓᓐᓂᑦ.  
 
ᐅᖃᖅᑏ ᐱᒋᐊᖅᑎᓪᓗᒍ ᑕᖅᑭᒥᑦ ᖁᕐᓗᖅᑑᒥᑦ ᒫᓐᓇ ᑎᒃᑯᐊᖅᓯᓚᐅᕐᒪᑕ ᐋᖓᔮᕐᓇᖅᑐᓕᕆᕐᒧᑦ ᐃᒥᐊᓗᓕᕆᓂᕐᒧᑦ 
ᑲᑎᒪᔨᕋᓛᓂᒃ. ᖃᐅᔨᓴᐃᖃᑦᑕᕐᓂᐊᓕᕐᒪᑕ ᓂᐅᕕᖃᑦᑕᖅᑐᓂᒃ ᐃᒥᐋᓗᖕᓂᑦ ᑐᒃᓯᕋᐅᑎᓂᒃ. ᑕᐃᒪ ᐃᒥᐋᓗᒃ 
ᐃᒪᓐᓇ ᐃᓱᒪᖅᓲᑕᐅᑐᐃᓐᓇᔾᔮᕈᓐᓂᖅᑐᖅ ᓄᓇᓕᖕᒧᑦ ᑭᓯᐊᓂ ᐊᖏᖅᑕᐅᖅᑳᕆᐊᖃᖃᑦᑕᕐᓂᐊᓕᖅᑐᑦ. 
ᖁᕐᓗᖅᑐᒥᐅᑦ ᐊᐅᓚᑦᑎᓂᐊᓕᕐᒪᑕ ᑖᒃᑯᐊ ᓂᐅᕕᕐᓂᖃᖃᑦᑕᖅᑐᑦ. ᐊᒻᒪᓗ, ᑖᒃᑯᐊ ᓂᐅᕕᕈᓐᓇᖅᑐᑦ ᐱᓯᒪᓂᐊᖅᑐᑦ 
ᐃᒥᖃᑦᑕᕐᓂᐊᖅᑐ ᐋᖓᔮᕐᓇᖅᑐᓂ ᓄᓇᓕᖕᓂ. ᑕᐃᒪᓗ ᐅᖃᖅᑎ, ᑖᒃᑯᐊ ᐳᑭᖅᑕᓖᑦ ᓴᖅᑭᑎᑦᑎᔪᑦ 
ᒥᒃᖠᒋᐊᖅᑎᑦᑎᓂᕐᒥᑦ ᑖᒃᑯᐊ ᐊᒥᓲᓂᖏᓐᓂ ᐃᒥᐊᓗᐃᑦ ᒥᒃᓵᓄᑦ ᐱᕋᔭᕐᓂᐅᖃᑦᑕᖅᑐᓂ.  
 
ᐅᖃᖅᑎ, ᐃᓕᑕᖅᓯᒪᔪᔪᖓ ᑕᐃᒃᑯᐊ ᐊᑭᓕᖅᑐᖅᑕᐅᖏᖢᑎ ᐃᒃᓯᕚᖃᑦᑕᖅᑐᑦ ᑲᑎᒪᔨᓄᑦ ᖁᕐᓗᖅᑐᒥ ᓄᑖᓂ 
ᐃᒥᐊᓗᓕᕆᓂᕐᒥ ᐃᓕᓐᓂᐊᕐᓂᕐᒧᑦ ᑲᑎᒪᔩᑦ: 
ᒥᓕ ᖁᓕᒃᑖᓇ,  
ᒪᓕᓴ ᒪᒃᑖᓄᑦ,  
ᑐᐊᕇᓐ ᐃᕝᔭᕈᑕᐃᓚᒃ,  
ᓲᓯ ᐃᕝᔭᕈᑕᐃᓚᒃ,  
ᕚᓗᕆ ᑖᓂᐅᔅ,  
ᑲᑐᕇᓐ ᑯᓂᓗᒃ, ᐊᒻᒪ ᐃᒃᓯᕙᐅᑕᐅᔪᖅ,  
ᒋᐅᕆ ᑲᓇᑎ.  
 
ᐅᖃᖅᑎ, ᑕᒪᓐᓇ ᐱᒻᒪᕆᐅᑎᓪᓗᒍ ᐃᓕᑕᕐᓯᔭᕆᐊᖃᖅᑐᒍ ᓄᓇᓕᐅᑉ ᐱᓇᓱᐊᕐᓂᕆᔭᖏᑦ ᐋᖅᑭᒃᓯᑎᓪᓗᒋᑦ 
ᑖᑦᓱᒥᖓ ᑲᑎᒪᔨᐊᓛᒥᑦ ᐊᒻᒪᓗ, ᐱᒻᒪᕆᐅᑎᖕᒪᑦ ᑖᒃᑯᐊ ᑲᑎᒪᔨᐊᓛᑦ ᐃᖕᒥᓂᑦ ᐱᑦᓯᐊᒪᕆᓚᖓᔪᐃᑦ 
ᐃᒥᐊᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧ ᖁᕐᓗᖅᑐᒥ ᑕᒪᓐᓇ ᒪᒃᑯᑐᓐᓄᓗ.  

ᐅᖃᖅᑎ, ᑕᒪᓐᓇ ᓴᖅᑭᑎᑕᐅᑎᓪᓗᒍ ᓯᕗᒧᑦ ᓄᑕᖅᑲᑦ ᒪᒃᑯᒃᑐᓪᓗ ᖁᕐᓗᖅᑐᒥ ᓂᑯᕕᓚᐅᕐᒪᑕ ᐊᒻᒪᓗ ᐊᑭᓐᓇᕐᒥ 
ᑕᑯᒃᓴᐅᑎᑦᑎᓪᓗᑎᒃ ᐊᖏᔪᖅᑳᒥᓄᑦ ᐅᖃᓪᓚᒃᖢᑎᒃ ᐊᒻᒪᓗ, ᑕᐃᑲᙵ ᐃᓕᓐᓂᐊᕐᕕᒡᔪᐊᒥ ᐊᖅᑯᑎᒃᑯᑦ ᐱᓱᒃᖢᑎᒃ.  
 
ᐅᖃᖅᑏ, ᑖᒃᑯᐊ ᓂᐱᖏᑦ ᑐᓴᖅᑕᐅᓚᐅᖅᑐᑦ ᓄᑕᖅᑲᑦ ᑐᑭᓯᓇᖅᖢᑎ ᓂᐱᖃᑦᑎᐊᖅᖢᑎᒃ ᑖᒃᑯᐊ ᓄᑕᕋᕗᑦ 
ᐱᔫᒥᓵᕆᓪᓗᑎ ᓂᐱᖅᑯᑦᑐᑦᑎᐊᖅᖢᑎ ᐊᒻᒪᓗ, ᑕᒪᓐᓇ ᐊᒃᑐᖅᓯᓂᕆᖃᑦᑕᖅᑕᖓ ᓱᕈᐃᖃᑦᑕᕐᓂᖓ ᐃᒥᐊᓗᐃᑦ 
ᐱᐅᖏᑦᑎᓂ ᐃᓅᓯᖕᓄᑦ ᖃᑕᙳᑎᒌᖕᓄᑦ ᐊᒻᒪᓗ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓕᑕᕐᓯᖃᑎᒋᔪᒪᓪᓗᒋᑦ 
ᐅᕕᒃᑲᓂᒃ ᒪᒃᑯᒃᑐᓂᒃ ᐊᒻᒪ, ᓄᑕᖅᑲᓂᒃ ᖁᕐᓗᖅᑐᒥ.  
 
ᑖᒃᑯᐊ ᐱᓕᕆᐊᕆᓂᐊᖅᑕᖏ ᐱᒻᒪᕆᐅᓗᑎ ᓇᓗᓇᐃᖅᓯᑎᓪᓗᒋ ᐋᖓᔮᕐᓇᖅᑐᓂ ᐊᒃᑐᖅᓯᓂᐊᖅᑎᓪᓗᒋ ᐃᓅᓯᓄᑦ. 
ᑕᒪᒃᑯᐊ ᑐᓵᖃᑦᑕᕐᓂᐊᕋᑦᑎᒍ ᖃᓄᐃᓕᐅᕐᒪᖔᑕ ᐱᑦᓯᐊᕐᓂᐊᕐᒪᑕ ᐱᓇᓱᐊᕈᓯᐅ ᓄᙳᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᓯᕿᙳᔭᐃᑦ ᓈᒻᒪᓈᖅᑎᑦᑎᐊᑲᐃᓐᓇᕋᕕᐅᒃ. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 349 - 2(4): ᐳᑭᖅᑕᓖᑦ ᖁᕕᐊᒋᔭᐅᔪᑦ ᐱᓕᕆᐊᖏᓐᓄᑦ ᓇᐅᔮᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᒃ ᐃᖅᑲᐅᒪᔪᒪᓪᓗᒋᑦ ᑕᐃᒃᑯᐊ ᐃᓚᐃᓵᖅᑐᑯᓗᐃᑦ ᑰᒑᕐᔪᖕᒥᐅᑦ 
ᐊᕙᓕᐊᔪᒃ ᐊᒻᒪᓗ ᑳᑐᕋᓐ ᓂᑉᑕᔪᖅ, ᑕᐃᖕᓇ ᐊᐃᑯᓗᒋᒐᒃᑯ ᑳᑐᕋᓐ ᓇᒡᓕᒋᕙᓯ ᐊᒃᓱᐊᓗᒃ.  
 
(ᑐᓵᔨᑎᒍᑦ) ᐅᖃᖅᑎ, ᒪᑭᑦᑐᖓ ᐅᓪᓗᒥ ᖁᕕᐊᓱᒃᑐᖓ ᐳᑭᖅᑕᓕᖕᓂ ᑕᒃᐹᓂ ᓇᐅᔮᓂ ᑲᔪᓯᔪᑦ ᐱᓇᓱᐊᖅᖢᑎᒃ 
ᑕᒪᓐᓇ ᑐᓴᐅᒪᖃᑦᑕᐅᑎᓂᕐᒧᑦ ᐅᒃᑯᐃᖓᑎᓐᓇᓱᐊᖅᖢᒍ ᓄᓇᓕᖕᒥ.  
 
ᐅᖃᖅᑎ, ᐳᑭᖅᑕᓕᒃᑯᑦ ᑕᐃᒃᑯᙵᐅᓯᓚᐅᕐᒪᑕ ᑕᒪᒃᑯᓂᖓ ᐋᖓᔮᕐᓇᖅᑐᓄᑦ ᓄᖅᑲᖓᑎᑦᑎᓇᓱᐊᕐᓂᕐᒧ 
ᐃᓕᓐᓂᐊᕈᑎᓂ ᐊᒻᒪᓗ, ᑖᒃᑯᐊ ᐱᓇᓱᐊᓪᓚᑖᖅᑐ ᐃᓕᓐᓂᐊᕈᑎᓖᑦ 5-ᒥᑦ ᐊᒻᒪ, 6-ᓂᑦ ᑕᐃᑲᓂ ᑐᓴᕐᕕ 
ᐃᓕᓐᓂᐊᕐᕕᖓᓂ.  
 
ᐅᖃᖅᑎ, ᐃᓕᓐᓂᐊᖅᑏ ᑕᑯᒃᓴᐅᑎᑦᑎᔪᑦ ᐃᒪᓐᓇ ᐆᒻᒪᕆᑦᑎᐊᕐᓗᑎᒃ ᐋᒃᑳᕈᓐᓇᕐᓗᑎᒃ ᐋᖓᔮᕐᓇᖅᑐᓄᑦ ᐊᒻᒪᓗ, 
ᑕᒪᒃᑯᓂᖓ ᐊᔭᐅᖅᑐᐃᓪᓗᑎᒃ ᐃᓕᓐᓂᐊᖃᑎᖏᓐᓂᑦ. ᑕᒪᓐᓇ ᐱᓕᕆᐊ ᐊᔭᐅᖅᑐᐃᖕᒪᑦ ᐃᓕᓐᓂᐊᖅᑎᓂᑦ 
ᑕᐃᒪᓐᓇ ᐃᓅᖁᓪᓗᒋ ᐋᖓᔮᕐᓇᖅᑐᓂ ᐃᒥᐊᓗᖃᙱᓐᓂᕐᒥ ᐊᕙᑎᖏᓐᓂ.  
 
ᐅᖃᖅᑎ, ᐳᓚᕋᖅᑐᑦ ᑖᒃᑯᐊ ᐃᓕᓐᓂᐊᕐᕕᖕᒥ ᐃᑲᔫᑕᐅᖃᑦᑕᕐᒪᑕ ᑕᒪᒃᑯᐊᓗ ᐳᑭᖅᑕᓖᑦ ᑕᐃᑯᙵᐅᖃᑦᑕᖅᑎᓪᓗᒋ 
ᑐᙵᓱᒃᑎᑕᐅᓗᑎᒡᓗ, ᐃᒪᓐᓇ ᐅᖃᕐᕕᐅᔪᓐᓇᑦᑎᐊᕐᓗᑎ.  
 
ᐅᖃᖅᑎ, ᖁᕕᐊᒋᕙᒃᑲ ᐳᑭᖅᑕᓖᑦ ᐱᓇᓱᐊᖅᑕᖏᑦ. ᐃᒪᓐᓇ ᖃᐅᔨᒪᕚᓪᓕᕐᓂᕐᓴᐅᖁᓪᓗᒋᑦ ᐃᓄᖏᓐᓂᑦ 
ᓄᓇᓕᖕᒥᐅᓂ ᐊᔭᐅᖅᑐᐃᓪᓗᑎᒡᓗ ᑕᒪᒃᑯᐊ ᓄᖅᑲᕋᓱᐊᕐᓂᕐᒥ ᐱᓕᕆᐊᖑᔪᓂᒃ ᓄᓇᓕᖕᓂ ᐋᖓᔮᕐᓇᖅᑐᓂ.  

ᐊᔭᐅᖅᑐᕐᐸᒃᑲ ᑖᒃᑯᐊ ᐳᑭᖅᑕᓖᑦ ᓄᓇᕗᒥ ᐃᒪᓐᓇ ᑭᒃᑯᓕᒫᑦ ᐱᕕᕐᔪᐊᒡᔪᐊᖅᑎᓪᓗᒋ ᐅᐸᖃᑦᑕᖁᓪᓗᒋᑦ, ᓄᓇᓖᑦ 
ᓂᕆᕕᒡᔪᐊᖅᑎᓪᓗᒋᑦ ᐃᓕᓐᓂᐊᕐᕕᖕᓄ ᐅᑉᓚᖃᑦᑕᖅᑐᓗᒋ, ᐃᓄᖁᑎᖏᓐᓂ ᖃᐅᔨᒪᓂᕐᓴᐅᓂᐊᕐᒪᑕ ᖃᓄᕐᓕ 
ᐃᓕᖅᑯᓯᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, 
ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 350 - 2(4): ᓄᓇᖃᖅᑳᖅᑐᒥᓃᑦ ᑮᓇᐅᔭᓕᕆᔨᒃᑯᑦ ᑲᑐᔾᔨᖃᑎᒌᖓᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᑭᑦᑐᖓ ᐅᓪᓗᒥ ᒪᓕᒐᓕᐅᕐᕕ ᐅᖃᐅᑎᓪᓗᒍ ᓄᑖᒥᒃ 
ᐱᓇᓱᐊᖅᑕᐅᔪᒥᒃ ᐱᐅᔪᒥᒃ ᐅᒃᐱᕈᓱᒃᑲᒪ. ᑖᒃᑯᐊ ᐊᖏᔪᐊᓗᐃᑦ ᑎᒥᐅᔪᑦ ᐱᑎᑕᐅᓂᐊᕐᓂᖏᓐᓂ ᑮᓇᐅᔭᓂᒃ 
ᓇᖕᒥᓂᕆᔭᓄᑦ.  
 
ᐅᖃᖅᑎ, ᖃᐅᔨᒪᒐᑦᑕ ᑮᓇᐅᔭᒥᒃ ᐊᐅᓚᑦᑎᑦᑎᐊᕐᓂᕐᒥ ᐱᓕᕆᐊᖑᔪᑦ ᐊᒻᒪᓗ, ᑎᒥᐅᔪᑦ ᑲᔪᓯᑦᑎᐊᕈᓐᓇᕐᒪᑕ 
ᑭᒃᑯᓕᒫᓄᑦ ᒐᕙᒪᒋᔭᐅᔪᑦ ᐃᓕᖓᑎᓪᓗᒋᑦ ᑕᒪᓐᓇ ᐃᓱᒪᒋᔭᐅᑦᓯᐊᖁᓪᓗᒋ ᑮᓇᐅᔭᑦ ᐊᑐᖅᑕᐅᖃᑦᑕᖅᑐᑦ ᑕᒡᕙᓂ 
ᒪᓕᒐᓕᐅᕐᕕᒡᔪᐊᖅ.  
 
ᐅᖃᖅᑏ, ᑖᒃᑯᐊᑦᑕᖅ ᐊᓯᖏᑦ ᐃᓄᐃᑦ ᑕᒫᓂ ᐃᓚᖏᓐᓂ ᑲᓇᑕᒥ ᓴᓐᖏᑦᑎᕆᕚᓪᓕᖁᓪᓗᑕ ᒐᕙᒪᒋᔭᐅᔪᓂᒃ 
ᐊᒻᒪᓗ ᖃᐅᔨᓴᖅᑕᐅᖃᑦᑕᑎᓪᓗᒋᑦ ᑕᒪᒃᑯᐊ ᑮᓇᐅᔭᐃᑦ ᐊᒻᒪᓗ ᑕᒪᒃᑯᐊ ᐱᕈᖅᓯᒪᑦᑎᐊᖅᑐᖅ ᒐᕙᒪᒃᑯᑦ ᑲᓇᑕᒥ. 
ᑕᒪᓐᓇ ᑕᑯᒃᓴᐅᑦᑎᐊᕐᕆᐊᓕᒃ ᓴᓐᖏᑦᑎᕈᑕᐅᓗᑎᒃ ᑖᒃᑯᓂᖓ ᐊᑐᖅᑐᐊᖅᕕᐅᖃᑦᑕᖅᑐᓂᒃ ᐊᔾᔨᒌᖏᑦᑐᓂᒃ 
ᓄᓇᓕᓐᓂ.  
 
ᑕᒪᓐᓇ ᐅᑉᐱᕆᔭᐅᑦᑎᐊᕐᓗᓂ ᐃᓄᖁᑎᒋᔭᑦᑎᓐᓄᑦ ᐊᒻᒪᓗ ᑕᒪᒃᑯᐊ ᑕᒻᒪᖅᓯᒪᔪᖅᓯᐅᖅᑏᑦ ᒐᕙᒪᒃᑯᓐᓄᑦ ᑕᒪᓐᓇ 
ᐃᓱᒪᒋᔭᐅᑦᑎᐊᕐᕆᐊᖃᑦᑐᑦ ᐃᓕᖓᓂᖏᑕ. 
 
ᐅᖃᖅᑏ, ᑖᓐᓇ ᐃᒃᓯᕙᐅᑕᐅᑉ ᑐᒡᓕᕆᔮ ᑲᑎᒪᔨᕈᓯᕐᓂ ᒐᕙᒪᒃᑯᑦ ᐊᐅᓚᑕᖏᓐᓄᑦ ᓱᓕᔫᔭᕆᐊᖃᓐᓂᖏᓐᓂᓪᓗ 
ᑖᓐᓇ ᑲᔪᓯᓂᐊᕐᒪᑦ ᐊᒻᒪᓗ ᖃᐅᔨᓴᖅᑕᐅᑦᑎᐊᕐᕆᐊᖃᑦᑕᖅᖢᑎᒃ ᑮᓇᐅᔭᓄᒃ ᐊᐅᓚᑦᑎᔾᔪᑏ ᐊᑐᖅᑕᐅᖃᑦᑕᖅᑐᑦ 
ᐊᒻᒪᓗ ᑕᒪᓐᓇ ᐱᓕᕆᔾᔪᑕᐅᒻᒪᑦ ᐊᒃᓱᕈᖅᖢᑎᒃ ᒐᕙᒪᒃᑯᓐᓂ.  
 
ᑕᒪᐃᓐᓇᐃᑦᑕᕆᐊᖃᒻᒪᑕ ᐊᒻᒪᓗ ᑕᒪᒃᑯᐊ ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒃ ᑮᓇᐅᔭᓄᑦ ᐃᓕᖓᔪᑦ ᐸᐃᑉᐹᑦ ᐊᒻᒪᓗ 
ᐊᑐᐊᒐᐃᑦ, ᒪᓕᒐᐃᑦ ᒐᕙᒪᒃᑯᓐᓂᒃ ᒪᓕᓪᓗᑎᒃ. 
 
ᐅᖃᖅᑏ, ᑕᖅᑭᐅᖅᑲᐅᔪᒥ ᑮᓇᐅᔭᓕᕆᔩᑦ ᑖᒃᑯᐊ ᒐᕙᒪᒃᑯᓐᓂ ᓄᓇᕗᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᓕᓐᓂ 
ᕼᐋᒻᓚᐅᔪᑦ, ᓄᓇᕗᑦ ᑐᓐᖓᕕᒃᑯᑦ ᑲᑎᒪᖃᑕᐅᓚᐅᕐᒪᑕ ᓄᓇᖃᖅᑳᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᑲᒪᔨᖏᓐᓂᑦ 
ᑎᒥᐅᔪᒧᑦ ᑕᐃᑲᓂ ᕕᕝᕗᐊᕆ 12-ᒥᒃ 14-ᒧᑦ ᒪᓐᑐᕆᐋᓪᒥ. 
 
ᐅᖃᖅᑏ, ᑖᒃᑯᐊ ᐃᓚᐅᓗᒃᑖᓚᐅᖅᑐᖅ ᐊᔾᔨᒌᖏᑦᑐᓂᒃ ᑲᓇᑕᒦᖔᖅᑐᑦ ᐱᒻᒪᕆᐅᓪᓗᓂ ᑕᒪᓐᓇ ᑲᑎᒪᓂᖅ.  
 
ᑕᒪᓐᓇ ᑲᑎᒪᓂᖅ ᐊᐅᓚᑕᐅᓚᐅᖅᑐᖅ ᖃᐅᔨᒪᓂᖏᓐᓂᒃ ᑭᐴᑎᖃᑦᑕᖅᖢᑎᒃ, ᐱᔾᔪᑎᒋᓪᓗᒍ ᓄᓇᖃᖅᑳᖅᓯᒪᔪᑦ 
ᑮᓇᐅᔭᓂᒃ ᐊᐅᓚᑦᑎᓂᖏᓐᓂᒃ ᑲᓇᑕᒥ ᐃᓚᐅᔪᓪᓗ ᑖᒃᑯᐊ ᐃᓕᓐᓂᐊᕐᑎᐊᖅᖢᑎᒃ ᐊᑐᖅᑕᐅᑦᑎᐊᕐᕆᐊᖃᑦᑐᓂᒃ 
ᐊᓯᖏᓪᓗ ᑎᒥᐅᔪᑦ ᑕᒪᓐᓇ ᐃᑲᔫᑕᐅᓂᐊᖅᑐᖅ ᐱᓕᕆᐊᕐᖏᓐᓄᑦ. 

ᐅᖃᖅᑏ, ᒪᓕᒐᓕᐅᖅᑎᐅᑎᓪᓗᖓ ᐱᕕᖃᕈᓐᓇᓚᐅᕐᕋᒪ ᐃᓚᐅᔪᓐᓇᖅᖢᖓ ᑖᒃᑯᐊ ᐅᖃᐅᓯᖃᑦᑎᓪᓗᒋᑦ ᑲᓇᑕᒥ. 
ᑖᒃᑯᐊ ᑭᒃᑯᓕᒫᓄᑦ ᓱᓕᔫᔭᕆᐊᖃᕐᓂᕐᒥᒃ ᑲᑎᒪᔨᕈᓯᓂ. ᐊᒻᒪᓗ ᐊᔾᔨᒌᖏᑦᑐᑦ ᒐᕙᒪᒃᑯᓐᓂ ᐃᓕᑦᑎᓪᓗᑎᒃ 
ᓵᑕᐅᓯᒪᔾᔪᑕᐅᖃᑦᑕᖅᑐᑦ ᐱᔾᔪᑏᓪᓗ ᐊᒃᑐᐊᔪᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓃᑦ.  
 
ᑕᒪᓐᓇ ᑐᑭᓯᓇᕈᑕᐅᑦᑎᐊᕐᓂᐊᖅᑐᑦ ᐊᔾᔨᒌᖏᑦᑐᓂ ᐅᑭᐅᖅᑕᖅᑐᒥ ᐃᓚᐅᔪᑦ. 
 
ᖁᔭᓐᓇᒦᒃ, ᑖᓐᓇ ᐃᓚᒋᐊᕈᑎᒋᔪᒪᔭᕋ ᐱᐊᓂᓪᓗᒍ ᐅᖃᐅᓯᕆᔭᕋ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒪᓕᒐᓕᐅᖅᑎ 
ᐲᑕᓴᓐ, 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᑐᑭᓯᐅᒪᒐᓚ ᓄᓇᕗᒻᒥ ᑮᓇᐅᔭᓕᕆᔩᑦ ᐊᐅᓚᑦᑎᔨᖏᑦ ᑲᒪᔨᖏᑦ ᐱᓕᕆᔨᖓ ᐃᓚᐅᓚᐅᕐᒪᑕ ᑖᒃᑯᓂᖓ 
ᑲᑎᒪᑎᓪᓗᒋᑦ ᑕᐃᑲᓂ ᐅᖃᖃᑎᒌᒃᖢᑎ ᑲᑎᒪᓂᕆᔭᖏᓐᓂᑦ ᓄᓇᕗᑦ ᐱᒋᐊᖅᓯᒪᔭᖏᓐᓂᒃ ᓄᓇᖃᖅᑳᖅᓯᒪᔪᑦ 
ᑮᓇᐅᔭᓕᕆᓂᕐᒧᑦ ᑲᒪᔩᑦ ᑲᑐᔾᔨᖃᑎᒌᓐᓂ. ᑕᒪᓐᓇ ᖁᕕᐊᒋᑦᑎᐊᖅᑕᕗᑦ ᐊᒻᒪᓗ ᐃᑲᔪᖅᑐᖅᖢᑎᒍᑦ ᑖᒃᑯᐊ 
ᐊᔭᐅᖅᑐᖅᐸᕗᑦ ᑮᓇᐅᔭᓕᕆᔩᑦ ᐋᖅᑭᒃᓯᒪᔭᖏᑦ ᑎᒥᒧᑦ. 
 
ᐅᖃᖅᑏ, ᖁᕕᐊᓱᓚᐅᕐᕋᒪ ᑖᒃᑯᐊ ᐃᓚᐅᔪᑦ ᑖᒃᑯᓇᓐᖓᑦ ᑎᒥᐅᔪᓂᒃ ᐊᔾᔨᒌᖏᑦᑐᓂᒃ ᐃᓚᐅᖃᑕᐅᓚᐅᕐᒪᑕ 
ᓇᒻᒥᓂᖅ ᐅᖃᐅᓯᖃᑦᑎᓪᓗᒋᑦ ᓄᓇᓕᓐᓂ ᕼᐋᒻᓚᐅᔪᑦ ᓇᓪᓕᐅᒃᑯᒫᖏᑕ ᒥᒃᓵᓄᑦ ᑭᐳᖃᑎᒌᑦᑎᓪᓗᒋᑦ.  
 
ᑕᒪᓐᓇ ᓇᓪᓕᐅᒃᑯᒫᓕᕆᓂᕐᒧᑦ ᐱᓕᕆᐊᖅ ᑲᔪᓯᑦᑎᐊᕐᒪᑦ ᑕᐃᒪᓐᖓᓂᒃ ᐱᒋᐊᕐᒪᑦ ᐊᒻᒪᓗᒃᑕᐅᖅ 
ᐊᔪᓐᓇᖏᑦᑎᐊᖅᖢᑎᒃ ᐃᓚᒋᔭᐅᔪᓄᑦ ᓇᓪᓕᐅᒃᑯᒫᓕᕆᔾᔪᑕᐅᔪᖅ ᑕᒪᓐᓇ ᐱᐅᔪᒻᒪᕆᒃ ᒐᕙᒪᒃᑯᓐᓂ ᓄᓇᕗᒻᒥ 
ᐊᒻᒪᓗ ᖁᕕᐊᓱᖃᑎᒋᕙᒃᑲ.  
 
ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑏᑦ ᐃᓚᒋᔪᒪᕙᒃᑲ ᖁᕕᐊᓱᖃᑎᒋᓗᒋᑦ ᑖᒃᑯᐊ ᑮᓇᐅᔭᓕᕆᔩᑦ ᑲᑎᒪᑎᓪᓗᒋᑦ 
ᓄᓇᕗᒻᒥ ᐊᒻᒪᓗ ᐱᓕᕆᔨᒻᒪᕆᐅᖅᑲᐅᒻᒪᑕ ᓴᓐᖏᑦᑎᕚᓪᓕᕈᑕᐅᓂᐊᖅᑐᑦ ᑎᒥᐅᔪᓄᑦ ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ 
ᓂᒋᐊᓄᑦ ᐊᒻᒪ ᑎᑭᕋᕐᔪᐊᒧᑦ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 351 - 2(4): ᑎᐅᕋ ᑑᑐ ᕚᑐᕆᖕHᐋᒻ ᐃᓕᓴᕆᔭᐅᓂᖓ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦ,ᖔ ᐅᖃᖅᑎᑦᓯᔩ. ᐃᑉᐸᔅᓴᖅ ᐳᐃᒍᓚᐅᖏᒃᑲᓗᐊᖅᖢᖓ ᑭᓯᐊᓂ 
ᐅᖃᕈᒪᓚᐅᖏᓇᒃᑯᑦ ᐃᑉᐸᔅᓴᖅ. ᐸᓂᒐᐃᓐᓇ ᓇᓪᓕᐅᑎᓚᐅᕐᒪᓐ ᒫᓂ ᑕᒫᓃᖦᖢᓂᓗ ᑕᐅᑐᖅᑰᕋᕕᓐ, ᒫᓃ, 
ᓇᓪᓕᐅᑎᓚᐅᕋᕕᓐ ᐊᒃᓱᐊᓗᒃ ᓇᓪᓕᐅᓂᖅᓯᐅᑦᓯᐊᖁᕙᒋᑦ.  

ᐅᓇ ᓇᖏᖅᓯᔾᔪᑎᒋᓗᐊᖅᑕᕋ, ᐅᖃᖅᑎᑦᑎᔩ, ᐃᒡᒐᖄᒻᒥᓗᖓ ᑭᓯᐊᓂ. (ᑐᓵᔨᑎᒍᑦ) ᖁᕕᐊᓇᖅᑐᒥᒃ 
ᓴᖅᑭᑎᑦᑎᔪᒪᔪᖓ ᓄᓇᖁᑎᒐᓂ ᑲᖏᖅᖠᓂᕐᒥ, ᑲᖏᕐᖠᓂᐅᑉ ᓂᒋᐊᓄᑦ. ᑖᓐᓇ ᓯᕗᓕᖅᑎ ᑦᓴᒃ ᓯᑐᕌ, 
ᐃᓄᓕᕆᔨᑐᖃᒃᑯᓐᓂ ᒥᓂᔅᑕᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂ, ᐊᒃᑑᕙ 21-ᒥ ᑎᒃᑯᐊᖅᓯᓚᐅᕐᒪᓐ ᑎᐅᕋ ᑐᑐᒥᒃ 
ᓄᓇᖃᖅᑳᖅᓯᒪᔪᑦ ᐱᕙᓪᓕᐅᔪᓕᕆᓂᕐᒧᑦ ᑲᑎᒪᔨᖏᓐᓂ. 
 
ᑕᐃᒪ ᖃᐅᔨᒪᒐᑦᑕ ᑭᓇ ᑎᐅᕋ ᑐᑑᒻᒪᖔᓐ, ᐱᓕᕆᒃᑲᒻᒪᕆᐊᓗᒃ ᑕᐃᑲᓂ ᓄᓇᓕᖓᓂ ᐊᒻᒪᓗ ᓇᒻᒥᓂᖃᖅᖢᓂ 
ᐱᓕᕆᐊᕐᒥᓂᒃ. ᑖᓐᓇ ᐃᖏᕐᕋᑎᐊᖅᖢᓂ ᓇᒻᒥᓂᕆᔮ ᐱᔅᓇᔅᒋᔮ.  
 
ᖁᕕᐊᓱᖃᑎᒋᕙᕋ ᑎᒃᑯᐊᖅᑕᐅᓂᕆᔮᓄᑦ ᐅᑭᐅᓐᓄᑦ ᒪᕐᕉᓐᓄᒃ ᐃᓕᖓᓂᐊᖅᑐᖅ (ᑐᓵᔨᑎᒎᕈᓐᓃᖅᑐᖅ) ᐃᓛ, 
ᖁᕕᐊᓱᖃᑎᒋᔪᒪᑐᐃᓐᓇᐸᔅᓯ ᐃᓕᔅᓯ ᑖᓐᓇ ᓴᕆᒪᕆᑉᓗᕈ ᒪᒃᑯᑦᑑᓂᖓᓗ ᐱᔾᔪᑎᒋᓪᓗᒍ. ᒪᒃᑯᑦᑐᑦ 
ᐊᔪᓐᖏᓕᖅᐸᓪᓕᐊᑐᐃᓐᓇᕐᒪᑕ ᓄᓇᕗᑦ ᐃᓗᐊᓂ ᑖᓐᓇ ᐃᓚᐅᓪᓗᓂᓘᓐᓃᑦ ᑎᐊᕋ. ᑎᐊᕋ ᐊᒃᓱᐋᓗᒃ 
ᓴᕆᒪᒋᕙᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐸᕋᐅᓐ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᑕᐹᖅᔪᒃ. 

ᐊᑐᓕᖅᑎᑕᐅᓂᖓ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓯᓐᖑᖅᐸᓪᓕᐊᒐᑦᑕ ᐊᓯᓐᖑᖅᐸᓪᓕᐊᓪᓚᕆᑦᑐᐋᓘᒐᑦᑕ.  
 
ᓄᑲᑉᐱᐊᖑᓪᓗᖓ ᖃᐅᔨᓚᐅᖅᓯᒪᓪᓗᖓ ᐅᓪᓛᒃᑯᑦ ᑲᒦᒃᑲ ᐊᑎᒐᓱᓕᕌᖓᒃᑭ ᖁᐊᕌᓘᕙᒃᖢᑎᒃ ᐊᒻᒪᓗ ᑕᒪᒃᑯᐊ 
ᖃᑦᑕᐃᑦ ᓯᑯᓯᒪᒐᓛᒃᐸᓵᖅᖢᑎᑦ ᓂᓪᓚᓱᓗᐊᕐᓂᑯᒧᑦ.  
 
ᐊᑐᖅᖢᒍ ᖃᓄᐃᓚᐅᓐᖏᒻᒥᔪᖅ ᓱᖏᐅᓐᓇᓚᐅᕐᒥᔪᖅ ᐃᓅᓯᕆᓚᐅᕋᑦᑎᒍ ᖃᓄᐃᓚᐅᓐᖏᑎᐊᒻᒪᕆᑦᑐᑦ. ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ ᐅᑭᐅᖑᔪᒥ ᐃᒡᓗᓕᒻᒥᑦ ᑕᒫᓂ ᐱᓱᑲᑕᒃᖢᓂ ᓄᑲᑉᐱᐊᑦ ᓂᕕᐊᖅᓵᓪᓗ ᑕᑯᓪᓗᒋᑦ ᑮᓇᖏᑦ 
ᖁᐊᖅᐹᑎᒋᓯᒪᔪᑯᓗᐃᑦ ᕿᕿᖅᑳᑎᒋᓯᒪᔪᑦ ᓂᓪᓚᓱᑲᑕᓗᐊᕐᒥᓂᑯᒧᑦᑕᐅᖅ.  
 
ᐅᓪᓗᖅ ᐊᑕᐅᓯᖅ ᐃᓕᓐᓂᐊᕐᕕᒃ ᒪᑐᔭᐅᔭᕆᐊᖃᖅᓯᒪᓚᐅᕐᒪᑦ ᓂᓪᓚᓱᓗᐊᕐᓂᑯᒧᑦ ᓱᓇᐅᕝᕙ ᐃᓕᓐᓂᐊᕐᕕᐅᑉ 
ᐃᓗᐊ ᓂᓪᓚᓱᖃᓯᐅᑎᓕᕐᓂᕐᒪᑦ ᐅᖅᑰᓚᐅᖅᐸᑦ ᐃᒻᒪᖃ ᐃᓕᓐᓂᐊᕆᐊᑐᐃᓐᓇᕋᔭᓚᐅᖅᑐᑦ ᐱᓱᓪᓗᑎᑦ ᑕᐃᒃᑯᖓ. 
ᑭᓯᐊᓂ ᑕᒪᒃᑯᐊ ᑐᓴᖅᐸᒃᖢᒋᑦ ᓂᓪᓚᓱᓗᐊᓕᕐᓂᑯᒧᑦ ᐃᓚᖏᑦ ᒪᑐᔭᐅᕙᓪᓕᐊᔪᑦ.  
 
ᐃᓅᓪᓗᓂᓕ ᖃᓄᒻᒪᕆᐊᓐᓄᒃ ᐱᓕᕋᓗᐊᕐᒪᖔᑦᑕ ᓱᕐᓗ ᐊᕿᓪᓕᓴᖅᑕᐅᓗᐊᖅᑰᔨᓕᕐᓂᖅᐳᑦ ᑕᒪᓐᓇ 
ᐃᓱᒪᒋᓐᓇᓲᖑᒻᒪᑦ ᑕᐃᒪᓐᓇ ᑭᓱᑐᐃᓐᓇᖅ ᐊᔪᕈᓐᓇᖅᓯᓕᑐᐊᖅᐸᑦ ᐱᓗᐊᖅᔪᐊᓕᑐᐊᖅᐸᓪᓘᓐᓃᑦ ᑭᓯᐊᓂ ᒪᑐᓗᒍ 
ᓄᖅᑲᑎᓪᓗᒍ. 

ᐃᓅᓪᓗᑕᓕ ᑎᓯᓴᖅᑕᐅᓂᑰᒐᑦᑕ ᓴᓐᖏᓕᓴᖅᑕᐅᓂᑰᒐᑦᑕ ᑕᒪᓐᓇ ᐃᓅᓂᑦᑕ ᓴᓐᖏᓂᖓ ᓯᕗᓂᔅᓴᒧᑦ 
ᑲᔪᓯᔭᕆᐊᖃᕐᓂᖓ ᐅᖃᕈᒪᒐᒪ.  
 
ᑖᓐᓇ ᓯᕗᓕᖅᑎ ᐅᖃᐅᓯᕆᓵᖅᑲᐅᔭᖓ ᐅᓐᓄᐊᖑᓂᐊᖅᑐᖅ ᑕᒪᑐᒪᓂ ᐋᓐᓂᖅᓯᕆᖃᑦᑕᐃᓕᒪᑎᑦᑎᓂᕐᒧᑦ 
ᐊᑐᓕᕆᐊᕐᓂᐊᓕᖅᑐᒋᑦ. ᐅᑯᐊ ᐃᓱᒪᒋᓗᐊᓐᖑᐊᐸᒃᑲ ᑕᒪᒃᑯᐊ ᐃᓐᓇᕆᓕᖅᑕᕗᑦ ᐊᒥᓱᑦ 
ᑲᑉᐱᐊᓱᐊᑎᑕᐅᖃᑦᑕᕐᒪᑕ ᐃᕐᖑᑕᒥᓄᑦ ᕿᑐᕐᖓᕆᔭᒥᓄᑦ ᐊᓯᔾᔨᓂᖅᐳᑦ ᐱᔾᔪᑎᒋᓪᓗᒍ.  
 
ᖁᔭᓕᔪᒪᕗᖓ ᑭᒡᒐᑐᖅᑕᒃᑲ ᐱᔾᔪᑎᒋᓪᓗᒍ ᐃᒡᓗᓕᒻᒥᐅᓪᓗ ᓴᓂᕋᔭᒻᒥᐅᓪᓗ. ᒫᓐᓇ ᓴᓇᕐᕈᑎᑖᖅᑎᑕᐅᒐᑦᑕ ᑕᒪᓐᓇ 
ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑎᒍᑦ ᑐᓐᖓᕕᖃᕐᓂᐊᑎᓪᓗᒍ. ᑕᒪᓐᓇ ᐱᔪᓐᓇᖅᑎᑎᑕᐅᒐᑦᑕ ᖁᔭᓐᓇᒦᕈᒪᓪᓗᖓ 
ᑖᒡᓱᒥᖓ ᐅᖃᕈᒪᕗᖓ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐹᖅᔪᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᑲᓇᓐᓇᖓᓄᑦ, ᐲᑯ. 

(ᐲᑯ) 
ᐊᖓᔪᖅᑳᖅ ᐃᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᔾᔪᐊᖑᓗᐊᖅᑐᓂᑦ ᐅᖃᖅᐸᖏᑦᑑᒐᓗᐊᑦ ᑭᓯᐊᓂ 
ᐅᖃᕐᓂᐊᕋᒪ ᒫᓐᓇ ᐱᕕᔾᔪᐊᖑᔪᒥᑦ.  
 
ᐅᖃᖅᑏ, ᐊᕐᕌᒍᑦ ᐊᒥᓱᑲᓪᓚᐅᓕᖅᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᔾᔭᐅᕈᓘᔭᖃᑦᑕᓲᖑᒐᒪ ᖃᓄᑐᐃᓐᓇᖅ 
ᖃᕿᐊᕆᔭᐅᓪᓗᖓ ᐸᓯᔭᐅᓪᓗᖓ ᑭᓱᕈᓘᔭᐅᑎᑕᐅᓪᓗᖓ ᓱᕐᓗ ᐅᖃᓐᖑᐊᑎᑦᑎᔪᓂᑦ ᐃᒫᒃ 
ᓇᕿᑦᑎᑐᐃᓐᓇᖅᑎᑕᐅᓪᓗᖓ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ.  
 
>>ᐃᓪᓚᖅᑐᑦ 
 
ᓇᑲᓲᔭᕐᒥᑦ ᐃᐊᑦ ᓱᕐᓗ ᑖᓐᓇ ᓇᑲᓲᔭᕐᒥᑦ ᓴᓇᔪᒥᓂᐅᔪᑦ ᑕᐃᒃᑯᐊ ᐃᐊᑦ ᐱᖁᔭᖓ ᐃᐊᑦ ᐱᓕᕆᕕᖓ ᐊᒻᒪᓗ 
ᐃᐊᑦ ᒥᓂᔅᑕ. 
 
ᑕᐃᒪᐃᓕᐅᖅᑎᓪᓗᑕ ᓂᕈᐊᖅᑕᐅᓯᒪᑎᓪᓗᑕ ᐃᓕᒋᐊᖃᕋᑦᑎᒍ ᑕᒪᒃᑯᐊ ᐅᖃᐅᓯᐅᕙᑦᑐᑦ ᖃᕿᐊᖅᓯᓃᑦ 
ᐊᐃᕙᓂᐅᔪᑦ ᐊᖏᖃᑎᒌᓐᖏᓐᓂᐅᔪᑦ ᒪᓕᒐᓕᐅᕐᑎᓂᑦ.  
 
ᖁᕕᐊᒋᔭᐅᔪᓐᓇᖏᓐᓇᑦᑕ ᑭᒃᑯᓕᒫᓄᑦ ᑭᓯᐊᓂ ᖃᐅᔨᒪᔪᖓ ᓂᕈᐊᖅᑕᐅᓯᒪᓗᓂ ᐅᐱᒍᓱᓐᓇᕐᖓᑦ ᐱᕕᑦᑎᕐᓗᓂ 
ᑕᖅᑲᒃᑯᓇᖓᑦ ᑕᐃᒪᐃᓕᐅᕋᑦᑕ ᖃᐅᑕᒫᑦ.  
 
ᐅᖃᖅᑏ, ᐱᔭᔅᓴᖅᑕᖃᖅᐸᑦ ᐃᐊᑦ ᐱᖁᔭᕐᔪᐊᖅ ᐃᐊᑦ ᐱᓕᕆᕕᖓᓂ ᐊᒻᒪᓗ ᐊᑖᓃᑦᑐᖅ ᒥᓂᔅᑕᐅ ᐃᐊᑦ 
ᐅᖃᕈᒪᔪᖓ ᐱᖓᓱᑦ ᐃᐊᑦ ᐱᐅᓂᖅᓴᐅᒻᒪᑕ ᐊᑕᐅᓯᕐᒥᑦ.  

>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 354 - 2(4): ᖁᖓᓯᕈᖅᓯᒪᔪᑦ ᓇᑦᑎᕐᒥᒃ ᐅᓂᒃᑳᖓ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓪᓗᒥ ᐊᒃᓱᕈᙱᑲᐃᓐᓇᓗᖓ ᐅᖄᑲᐃᓐᓇᓂᐊᕋᒪ, ᒪᒥᐊᓇᖅ, ᐅᖄᑲᐃᓐᓇᓂᐊᕋᒪ 
ᑕᓪᓕᒥᕐᒥ ᐅᓪᓛᖑᒻᒪᑦ.  
 
ᐅᑭᐅᕋᑖᖅᑎᓪᓗᕈᐃᓐᓇ ᐱᐅᓯᕆᓚᐅᖅᑕᓃᕗᖓ ᐅᖃᕈᒪᑦᓱᖓ ᐃᓛ ᒪᖃᐃᑦᓱᖔᓯᑦ ᓇᑦᓯᕋᓱᐊᖅᓱᖓ ᐃᑭᕋᓴᕐᒥ 
ᐅᑯᓇᓂ ᐊᐅᒃᑲᓃᓚᔭᐅᓱᖑᑦᓱᑎᓗ, ᐃᑭᕋᓵᓚᐅᔭᐅᓲᖑᑦᓱᑎᓗ, ᑕᐃᒪᐃᑦᑐᒦᑦᓱᖓ. ᓇᑦᓯᒧᑦ ᐳᐃᔭᐅᒐᒪ 
ᖁᑭᓚᐅᖅᑕᕋ.  
 
ᐊᓱᐃᓛᒃ ᐃᖏᕐᕋᓂᖅ ᑕᒪᐅᖓ ᒥᑦᓯᓄᑦ ᑰᖓᑦ ᐊᒻᒪ ᑕᑭᔪᒥ ᓂᑦᓯᖃᕐᓱᖓ ᐃᒻᒪᖃ 14 Feet long. 
ᓯᓈᕐᒥᐅᑕᖃᕋᒪ ᑕᐃᒪᐃᑦᑐᒥᒃ. ᐊᓱᐃᓛ ᓂᑦᓯᒍᓐᓇᓯᒐᒃᑯ ᓂᑦᓯᓚᐅᖅᑕᕋ ᑕᐃᓐᓇ ᓇᑦᓯᖅ.  
 
ᐊᓱᐃᓛ ᓂᑦᓯᕋᒃᑯ ᓱᓈᓗᒥᒃᑭᐊ ᑕᑯᒐᒪ ᒫᓂ ᑐᓄᐊᓂ ᓱᓈᓗᖑᓈ ᐃᓱᒪᓚᐅᖅᑐᖓ ᐅᕝᕙᓘᓐᓃᑦ ᕼᐊᓘᕌᓗᒻᒧᖃᐃ 
ᒪᖓᕝᕕᐅᓯᒪᔪᐊᓗᒃ, ᐃᓱᒪᒋᓚᐅᖅᑕᕋ.  
 
ᐊᕐᕌᓂ ᐅᖃᖃᑦᑕᓚᐅᕋᒪ ᑕᐃᒃᑯᐊ ᓇᑦᓰᑦ ᓈᓚᐅᑎᓂᑦ ᐱᑕᑦᓯᑐᖅᑕᐅᓯᒪᓂᕋᑦᓱᒋᑦ ᑕᐃᓐᓇ ᐃᓚᖓ ᐱᓚᐅᖅᑕᕋ 
ᓇᑦᓰᑦ ᓈᓚᐅᑎᓕᐊᓗᒃ.  
 
ᐊᓱᐃᓛᒃ ᖃᐅᔨᒐᒃᑯ ᓈᓚᐅᑎᓕᒃ ᑕᒪᐅᖓ ᓯᑯᒧᑦ, ᓯᑯᒨᕋᒃᑯ ᐱᓚᒍᒪᙱᓚᐅᕋᓗᐊᖅᖢᒍ ᐅᕙᖓ ᐃᓅᒐᒪ 
ᒪᖃᐃᓲᖑᒐᒪ ᐅᒪᔪᖅ ᖃᓄᐃᑦᑐᑐᐃᓐᓇᐅᐸᑦ ᖃᐅᔨᓂᐊᖅᐳᖓ ᐱᓚᓕᕈᒃᑯ ᖃᓄᐃᒪᖓ ᖃᐅᔨᓂᐊᕐᒥᔭᕋ, ᑕᐃᒪ 
ᐃᓱᒪᑦᓱᖓ ᐱᓚᓯᓚᐅᖅᑕᕋ ᑖᓐᓇ ᓈᓚᐅᑎᖓ ᐲᖅᓱᒍ ᓂᐱᙵᔪᐊᓗᒃ ᕿᓯᖓᓄᑦ.  
 
ᐊᓱᐃᓛᑦ ᐊᓂᕐᕋᒧ ᑎᑭᒐᒪ ᐃᑎᓚᐅᙱᑕᕋ ᑕᐃᓐᓇ ᓈᓚᐅᑎᒃ ᐃᓱᒪᒐᒪ ᑕᐃᒃᑯᐊ ᐆᒪᔪᕐᓂᐊᖅᑎᒃᑯᑦ 
ᐊᓪᓚᕕᖓᓄᑦ ᐋᓛᕋᒃᑯ.  
 
ᐅᖃᖅᑎᑦᓯᔩ, ᐱᔭᕇᑦᓯᐊᕈᒪᒐᒪ ᐊᖏᖅᑕᐅᒍᒪᕗᖓ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᓯᕿᕐᖑᔭᐃᑦ ᓄᖑᙱᓱᖔᕐᔪᑦᑑᒐᓗᐊᖅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓄᑦ 
ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓂᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᙱᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, 
ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦ, ᐅᖃᖅᑎᔅᓯᔩ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  

ᐊᓱᐃᓛᒃ ᖃᐅᒻᒪᑦ ᐅᓪᓛᒃᑯᑦ ᑕᐃᓐᓇ ᓈᓚᐅᑎᐊᓗᒃ ᐆᒪᔪᕐᓂᐊᖅᑎᒃᑯᓐᓄ ᐊᓪᓚᕕᖓᓄᑦ ᐋᓚᐅᖅᑕᕋ 
ᐱᒋᑐᐃᓐᓇᕈᒪᓕᕋᓗᐊᖅᖢᒍ ᒪᖃᐃᓪᓗᖓ ᑎᑭᒍᓐᓇᐃᓕᓐᓂᕈᒪ ᖃᐅᔨᒪᐅᑕᐅᓛᕐᒪᑦ ᐅᕙᓐᓂᒃ.  
 
>>ᐃᒡᓚᖅᑐᑦ 
 
ᐱᒋᑐᐃᓐᓇᕈᒪᒐᓗᐊᕐᖢᒍ ᑭᓯᐊᓂ ᐋᓗᒍ ᑭᓯᐊᓂᐅᒻᒪᑦ. ᐊᓱᐃᓛᒃ ᓯᑭᑑᒃᑰᕈᓐᓇᕋᖢᐊᕐᓗᖓ ᑕᐃᓐᓇ ᓈᓚᐅᑎ 
ᐊᓪᓚᕕᒧ ᐱᓱᒍᔾᔨᓚᐅᖅᑕᕋ. 
 
ᐃᓱᒪᑦᓱᖓ ᐃᒻᒪᖃ ᑕᐃᓐᓇ ᓇᑦᓯ ᓴᓂᑭᓗᐊᕐᒥ ᑕᐅᕗᖓ ᐱᓱᒃᑐᕕᓂᖅ ᐅᕙᓘᓐᓃᑦ ᐹᕐᖑᑐᕗᓂᖅ. 
ᐃᓱᒪᒋᔭᐅᑎᖃᕐᒋᖃᖅᑐᖓ ᑕᐃᒃᑯᓄᖓ ᕿᒥᕐᕈᐸᑦᑐᓄᑦ ᑖᓐᓇ ᑕᒐ. 
 
ᐅᖄᕈᒪᖅᑲᐅᔭᕋ ᓇᑦᓯᒍᓗᒃ ᐸᓇᓗᒃ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᑰᓕ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 355 - 2(4): ᖁᔭᓕᓂᖅ ᒐᕙᒪᓕᕆᔨᒃᑯᑦ ᐊᒻᒪ ᖁᓪᓕᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᐊᒻᒪ ᒥᓂᔅᑕᖏᓐᓂᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᓂᓪᓕᐅᑎᒋᐊᕐᔪᒍᒪᓪᓗᒍ ᓂᑯᕕᔾᔪᑎᒋᔭᕋ ᑕᐃᒃᑯᐊ ᐊᒃᓱᕈᕐᓇᓗᐊᕐᓂᖏ 
ᑲᖏᕐᖠᓂᕐᒥ ᐊᓂᒍᕐᒪᑦ ᐊᒻᒪᓗ, ᐅᖃᐅᓯᑦᓴᖃᕐᖢᑕ, ᖁᔭᓐᓇᒦᕈᒪᓪᓗᑎᒍ ᐱᓗᐊᖅᑐᒥ ᐊᒻᒪ, ᐅᕙᖓᑦ 
ᐅᖃᖅᑎᒋᔭᐅᑎᓪᓗᖓ ᖁᔭᓐᓇᒦᕈᒪᓪᓗᒋᑦ ᐱᓕᕆᔨᑦ ᐃᖅᑲᓇᐃᔭᖅᑐᓗᒃᑖᖑᖅᑲᐅᔪᑦ, ᑖᒃᑯᐊ officials.  
 
ᑕᒪᕐᒥᒃ CGS-ᑯᓐᓂᑦ, ᐊᒻᒪ, QEC-ᒃᑯᑦ ᐃᖅᑲᓇᐃᔭᖅᑎᓕᒫᖏᑦ ᖁᔭᓐᓇᒦᑦ ᐊᒃᓱᕈᓪᓚᕆᖃᑦᑕᓕᖅᑲᐅᒻᒪᑕ ᐊᒻᒪᓗ, 
ᑖᒃᑯᐊ ᒥᓂᔅᑕᖑᔪᑦ ᖁᔭᓐᓇᒦᕈᒪᓪᓗᒋᑦ ᓇᖕᒥᓂ ᑕᒡᕙᓃᑎᓪᓗᑕ ᑐᓴᐅᒪᑎᑕᐅᖏᓐᓇᑦᑎᐊᓕᖅᑲᐅᒐᑦᑕ 
ᖃᓄᐃᓕᙵᖕᒪᖔᑕ ᑖᒃᑯᓄᖓ ᓇᓗᓇᐃᑦᓯᐊᕈᒪᕋᑖᖅᑕᒃᑲ. ᐅᓇ ᑭᓯᐊᓂ ᑕᐃᒪ ᑕᐃᒃᑯᐊᓗ ᓄᓇᓕᖕᓃᑦᑐ 
ᑐᓴᐅᒪᑎᑦᑎᑎᐊᖏᓐᓇᖅᑐᐊᓘᖅᑲᐅᖕᒪᑕ ᖃᓄᐃᓕᐅᕐᐸᓪᓕᐊᑎᓪᓗᒋᑦ ᕼᐊᒻᓚᑦᑯᑦ ᓈᓚᐅᑎᓂᒡᓗ 
ᐅᓂᒃᑳᑦᓯᐊᖃᑦᑕᕐᖢᑎᒃ ᐃᓄᖕᓄᑦ.  
 
ᐊᓂᒍᖅᐸᓪᓕᐊᓂᕐᒪᑦ ᐆᒻᒪᕐᐸᓪᓕᐊᔪᖅ ᐊᒻᒪᓗ, ᐃᖏᕐᕋᓯᕙᓪᓕᐊᔪᖅ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑕᐃᓐᓇᓗ 
ᐅᒃᑯᐃᖅᑕᐅᑎᓪᓗᒍ State of emergency-ᖑᖅᑲᐅᔪᑦ ᐃᑉᐸᔅᓴᖅ ᐃᓱᓕᓚᐅᕐᒪᓐ ᐊᓂᒍᖅᖢᓂ.  
 
ᐊᒻᒪ weekend-ᒥᓗ ᑕᕝᕙᓂ ᑕᐃᒃᑯᐊ ᕼᐋᑭᒋᐊᖅᑐᖅᓯᒪᔪᐃᑦ ᓇᑭᑐᐃᓐᓇᖅ ᕿᑭᖅᑖᓗᒻᒥᓗ 
ᑕᐃᑯᓐᖓᐸᓪᓕᐊᒻᒪᑕ, ᖁᕕᐊᓱᓕᖅᐸᓕᐊᓪᓚᕆᑦᑐᑦ ᐃᓄᐃᑦ. ᐊᒃᓱᕉᓴᖅᑲᐅᒻᒪᑕ ᐃᓐᓇᐃᓪᓗ, 
ᕿᓄᐃᖅᓵᓐᓂᖃᖅᑲᐅᓪᓗᑎᒃ.  
 
ᑖᓐᓇ ᐊᓂᒍᖅᔫᒥᔪᖅ ᑭᓯᐊᓂ, Mr. Speaker ᐆᒥᖓ ᐃᖅᑲᐃᑎᑦᑎᔪᒪᔪᖓ ᐊᒥᓱᑦ ᐊᐱᕆᕙᓪᓕᐊᒻᒪᑕ 
ᖃᓄᐃᑦᑐᖅ, ᓱᔪᓂᒃᑯᐊ, ᖃᓄᐃᓕᔪᕕᓃᓐᓂᒃᑯᐊ. ᓂᕆᐅᑦᑐᒍᑦ ᑖᒃᑯᐊ ᐊᐱᖅᑯᑎᒋᓂᐊᖅᑕᕗᑦ next week 
ᑐᓴᕈᒪᕙᓪᓕᐊᓂᐊᕐᓕᕋᑦᑎᒍ ᓲᖅ ᑕᐃᒪᐃᑦᑐᕕᓂᐅᓂᖏᓐᓂᒃ. ᑖᓐᓇ ᓇᓗᓇᐃᕈᒪᑐᐃᓐᓇᕋᑖᖅᑕᕋ ᐊᒻᒪᓗ 
ᖁᔭᓐᓇᒦᖅᐸᑦᓯ ᑕᕝᕙᓂ ᕿᓄᐃᓵᓐᓂᖃᖅᑲᐅᒐᑦᓯ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 356 - 2(4): ᐊᐅᓱᐃᑦᑐᒥᑦ ᐃᓗᐊᓐᖏᓕᐅᕈᑎᔪᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖅ ᐱᕙᓪᓕᐊᔪᑎᒍᑦ ᑕᑯᓪᓗᖓ ᓄᓇᑦᓯᐊᖅ ᓂᐅᔅᓂᒃ 
ᐃᒪᓐᓇᐃᓕᖓᔪᖃᖅᑲᐅᒻᒪᑦ, ᖁᑦᑎᑦᑐᕐᒥᐅᒡᒎᖅ ᒪᓕᒐᓕᐅᖅᑎᖓ panic-ᑐᖅ ᐊᐅᓱᐃᑦᑐᒥ ᐊᐅᓚᓕᒑᓂᖓ 
ᐱᔾᔪᑎᒋᓪᓗᒍ. Panic-ᓚᐅᖏᓐᓇᒪ ᑖᒃᓱᒥᖓ ᓇᓗᓇᐃᖅᓯᕙᒌᖅᖢᖓ. 
 
ᐃᓛᒃ ᑕᒪᓐᓇ ᖁᔭᓐᓇᒦᕈᒪᓪᓗᖓᑦᑕᐅᖅ ᑖᔅᓱᒥᖓ ᓯᕗᓕᖅᑎᑎᓐᓄᑦ ᐊᒻᒪᓗ ᓯᕗᓪᓕᖅᑎᐅᑉ ᑐᖏᓕᐊᓄᑦ 
ᓕᕖᓐᓂᐊ ᐸᕋᐅᓐ ᐊᒻᒪᓗ ᒥᓂᔅᑕ ᐲᑯ ᐊᒻᒪᓗ ᓕᐅᓇ ᐊᒡᓘᒃᑲᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ. 
ᑖᒃᑯᐊ ᐃᑲᔪᖅᑎᒌᑦᑎᐊᕐᕋᑖᕐᒪᑕ ᑕᒪᑐᒥᖓ ᐊᐅᓱᐃᑦᑐᒥᐅᑦ, ᐃᑲᔪᖅᑎᒋᑦᑎᐊᕐᕋᑖᕋᒃᑭᓐᓂᓛᒃ ᐊᐅᓱᐃᑦᑐᒥ 
ᐃᓗᐊᖏᓕᐅᕈᑕᐅᔪᖅ ᑕᐃᓐᓇ ᐱᔾᔪᑎᒋᓪᓗᒍ. ᐊᒻᒪᓗ ᑖᒃᑯᐊ ᖁᔭᓐᓇᒦᕈᒪᒋᕙᕋ ᒪᐃᔭᓐᖓᑦ ᐊᐅᓱᐃᑦᑐᒥᐅᑦ 
ᐊᒻᒪᓗ ᑖᒃᑯᐊ ᓄᓇᓖᑦ ᐊᐅᓱᐃᑦᑐᒥᐅᑦ.  
 
ᑕᒪᓐᓇ ᑲᑉᐱᐊᓇᖅᑰᔨᓚᐅᕐᕋᓗᐊᖅᑎᓪᓗᒍ ᐅᓪᓗᒥᒧᑦ ᑎᑭᑕᐅᒐᑦᑕ ᓈᒻᒪᑎᐊᖅᑐᒥᒃ ᑕᐅᑐᓐᖏᑕᑦᑎᒍᓂᓛᒃ 
ᐃᑲᔪᖅᑕᐅᒐᑦᑕ. ᖁᔭᓐᓇᒦᒃ. 
 
ᑖᒃᑯᐊᓗ ᖁᔭᓐᓇᒦᕈᒪᒋᕙᒃᑲ ᐸᓖᓯᒃᑯᑦ ᑖᒃᑯᓂᖓ ᐃᓕᓴᐃᔨᓂᖏᓛᒃ ᑲᑎᒪᖃᑎᖃᖅᖢᑎᒃ ᐃᒪᓐᓇ 
ᐋᖅᑭᑎᐊᖅᓯᒪᔪᓂᒃ ᐋᖅᑭᒃᓯᓚᐅᕐᒪᑕ. ᐊᒻᒪᓗ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᖁᔭᓐᓇᒦᕐᒥᔭᒃᑲ 
ᐋᓐᓂᐊᓯᐅᖅᑎ ᑖᓐᓇ ᑕᑉᐱᑲᓃᖏᓐᓇᕈᓐᓇᓚᐅᕐᓂᖓ ᑖᒃᑯᐊᓗ ᐃᓕᓴᐃᔩᑦ ᑕᒪᓐᓇ 
ᑕᐃᒪᓐᓇᐃᓕᐅᕐᓂᖃᕋᓗᐊᖅᑎᓪᓗᒍ ᑕᕝᕙᓂ ᓄᓇᓕᓐᓂ.  
 
ᑭᓯᐊᓂ ᑖᓐᓇ ᐅᖃᖅᑎᑦᑎᔩ ᓇᓗᓇᓐᖏᑦᑐᖅ ᐃᓕᑉᐹᓪᓕᕈᑎᒋᔭᕗᑦ ᐊᒻᒪ ᖃᓄᖅᑑᕈᓐᓇᖅᓯᕚᓪᓕᕈᑎᒋᔭᕗᑦ ᑖᒃᑯᐊ 
ᒐᕙᒪᒃᑯᑦ ᐃᑲᔪᖅᑎᒋᓪᓗᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᑦᑕ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᑦᑕ 
ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᓪᓗᖓ ᑕᕝᕙᓂ ᐳᓛᖅᑕᐅᓯᒪᒐᑦᑕ, ᔮᒃ ᐊᓇᕈᐊᖅ, ᑐᓐᖓᓱᑦᓯᐊᕐᕆᑦ. 
ᑖᓐᓇ ᑕᕝᕙᓂ ᑲᑎᒪᔨᐅᖃᑦᑕᓚᐅᖅᖢᓂ. ᑕᕝᕙᓂ ᓯᕗᓪᓕᖅᐹᒥᒃ ᒪᓕᒐᓕᐅᕐᕕᐅᑎᓪᓗᒍ ᐊᒻᒪᓗ 
ᐃᑲᔪᕐᓂᖃᖅᓯᒪᒻᒪᑦ ᐊᖏᔪᒥᒃ ᑲᖏᕐᖠᓂᕐᒧᑦ ᐊᒻᒪᓗ ᐃᖅᑲᓇᐃᔮᖃᖃᑦᑕᖅᖢᓂ ᓇᒧᑐᐃᓐᓇᖅ ᓯᓚᕐᔪᐊᒧᓪᓗ 
ᑕᐃᒃᑯᓄᖓ ᐃᒃᑮᓇᖅᑐᕐᒥᐅᓄᑦ. ᑐᓐᖓᓱᑦᑎᐊᖁᓪᓗᒍ ᑕᒫᓂ ᓇᓗᓇᐃᕐᕈᒪᕋᑖᕋᒃᑯᑦ, ᔮᒃ ᐊᓇᕈᐊᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᑲᑎᒪᔾᔪᑎᔅᓴᑦᑕ 6-ᓯᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 439 - 2(4): ᒪᓕᒐᓕᐅᕐᕕᒻᒥᑦ ᒪᓕᒐᒃᓴᐃᑦ ᓄᖅᑲᑐᐃᓐᓇᖃᑦᑕᕐᓂᖏᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᐱᓗᒃᑲᒪ ᐱᔮᕆᖏᒃᑲᓗᐊᖅᑐᖓ ᐃᓐᓇᐅᓂᕐᒧᓪᓗ ᐱᓇᓂ ᖃᐅᔨᒪᒋᑦᓯ.  
 
>>ᐃᓪᓚᖅᑐᖅ 
 
ᐊᐱᖅᑯᑎᒋᓂᐊᖅᑕᕋ ᑖᓐᓇ (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ, ᓯᕗᓕᖅᑎᕗᑦ. 
 
ᐊᒥᓱᐊᖅᑎᖅᑐᑕ ᓄᑖᖑᔪᑦ ᐱᖁᔭᔅᓴᐅᔪᑦ ᑐᖅᑯᑦᑕᐅᑐᐃᓐᓇᖃᑦᑕᕐᖓᑕ ᐊᖏᖅᑕᐅᓚᐅᖅᑎᓪᓗᒋᑦ ᒪᓕᒐᓕᐅᖅᕕᒻᒥ. 
(ᑐᓵᔨᑎᒎᕈᓐᓃᖅᑐᖅ) FAIA-ᖑᓂᕋᖅᑕᐅᔪᖅ ᓄᑖᖅ ᒪᓕᒑᓗᒃ ᐱᐅᒋᔮᓘᓪᓗᓂᓗ ᑕᒫᓂ ᓄᓇᕗᒻᒥ ᑕᒪᒃᑯᓄᖓ 
ᐊᑲᐅᒃᓴᖃᑦᑕᖏᑦᑐᓄᑦ ᐱᖃᓪᓚᑎᑦᓯᓂᕐᒧᑦ ᐃᓚᒥᓐᓂᒃ ᐊᑐᐊᖅᓯᓲᓄᑦ. ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇᓗ ᒫᔾᔨ 01-
ᖑᓕᖅᐸᑦ ᒪᓕᒐᖅ ᐱᒋᐊᓚᖓᒻᒪᑦ ᐊᒻᒪᓗ ᐊᑐᖅᑕᐅᒋᐊᖃᓚᖓᓪᓗᓂ ᑕᐃᒪᓐᓇ ᓯᖁᒥᑕᐅᓂᖅᐸᑦ ᑖᓐᓇ ᒪᓕᒐᖅ 
ᐃᓅᓯᕐᒥᑦ ᐃᓖᔭᖅᓱᐃᓂᕐᒧᑦ ᐅᕝᕙᓘᓐᓃᑦ ᐅᓇᑕᓂᕐᒧᑦ, ᐱᑦᓯᐊᖏᓐᓂᕐᒧᑦ, ᐋᓐᓂᖅᑎᕆᓂᕐᒧᑦ. ᑖᓐᓇ ᒥᓂᔅᑕ 
ᖃᓄᕐᓕ ᐸᕐᓇᒃᓯᒪᕙ ᑖᓐᓇ ᒪᓕᒐᖅ ᓄᑖᖅ ᓄᓇᓕᓗᒃᑖᓄᑦ ᑐᓴᐅᒪᔭᐅᑦᑎᐊᖅᑎᒋᐊᓂᐊᕐᓗᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐱᕙᓪᓕᐊᔪᓕᕆᔨᓕᒫᑦ ᐅᖃᖃᑎᒋᒪᐅᕐᒥᔭᒃᑲ 
ᐃᑉᐸᒃᓵᓂ ᑕᒪᑐᒪ ᒥᒃᓵᓄᑦ ᐊᒻᒪᓗ ᑖᒃᑯᐊ ᓄᓇᓕᓐᓂ ᐃᖅᑲᓇᐃᔭᖅᑎᑯᓗᑉᐳᑦ ᖃᐅᔨᒪᑦᑎᐊᖅᑐᑦ ᑕᐃᒫᒃ 
ᐃᓕᓐᓂᐊᖅᑎᑕᐅᓯᒪᓕᖅᑐᑎᓪᓗ ᖁᕕᐊᒋᑦᑎᐊᑕᒃᑲ ᐃᑲᔪᕋᓱᕖᓐᖓᖅᓯᒪᒻᒪᑕ ᖃᓄᒃᑲᓂᕐᓗ 
ᖃᐅᔨᒪᑎᑦᑎᑲᓐᓂᕈᒪᓯᒪᓪᓗᑎᑦ ᓇᒻᒥᓂᖅ. ᖁᕕᐊᒋᑦᑎᐊᑕᒃᑲᐃᓛᒃ ᐊᑐᑦᑎᐊᕈᒪᒻᒪᑕ ᑖᒃᓱᒪ ᒪᓕᒐᐅᓕᖅᑐᒥᑦ. 
ᐃᑲᔪᖃᑎᒌᓪᓗᑕ ᑖᓐᓇ ᓄᖅᑲᐅᒥᑎᒍᓐᓇᑦᑎᐊᕋᓗᐊᕋᑦᑎᒍᑦ. ᖁᔭᓐᓇᒦᒻᒪᕆᒃ ᐊᐱᖅᑯᑎᖓ ᑖᒃᓱᒪ ᒥᒃᓵᓄᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᓯᕗᓕᖅᑎ ᐅᑲᓕᖅ. ᑖᓐᓇ ᒪᓕᒑᓗᐃᑦ ᑕᒪᒃᑯᐊ 
ᐊᑐᖅᑕᐅᒋᐊᕌᖓᒥ ᐃᖅᑲᖅᑐᕐᕕᐅᑉ ᐃᓗᐊᓂ ᑐᑭᓯᓂᕐᓗᖅᑕᐅᓕᓲᖑᒻᒪᑕ ᑕᒪᒃᑯᓄᖓ ᐃᖅᑲᖅᑐᐃᑎᑦᑎᔪᓄᓪᓗ 
ᐃᖅᑲᖅᑐᖅᑕᐅᔪᓄᓪᓗ. 

ᓯᕗᓕᖅᑎᖃᐃ ᐅᖃᕈᓐᓇᖅᐳᖅ ᑖᓐᓇ ᐃᓄᑦᑎᑑᖓᓕᖅᑎᑕᐅᓂᐊᕐᒥᒻᒪᑦ ᓇᓗᓇᖏᑦᑑᒐᓗᐊᖅ ᑭᓯᐊᓂ ᓄᓇᓖᑦ 
ᐊᒥᓱᐊᓗᐃᑦ ᐊᔾᔨᒌᖏᑦᑐᓂ ᐅᖃᓪᓚᓐᓂᖏᑦ, ᑐᑭᓯᐅᒪᓂᖏᓪᓗ ᐅᖃᐅᓰᑦ ᑭᐳᒃᓯᓯᒪᑦᑎᐊᓲᖑᓪᓗᑎᑦ ᐃᓚᖏᑦ 
ᐅᖃᐅᓯᖏᑦ ᑖᓐᓇᓴᐃᓐᓇᐅᒐᓗᐊᖅ ᓲᕐᓗ ᑐᑭᖃᖅᑐᓂ ᓄᓇᓖᑦ ᐊᓯᖏᓐᓄ ᐱᖃᑎᖔᖓᓄᑦ ᑐᓵᔭᐅᓕᕋᒥ 
ᐃᓪᓗᐊᓄᖔᑦᑎᐊᒻᒪᕆᒃ ᐃᓛᓐᓂ ᑐᑭᖃᖅᑎᑕᐅᓕᓲᖑᒻᒪᑦ. ᑖᓐᓇ ᒪᓕᒐᖅ ᐃᖏᕋᑦᑎᐊᖁᓇᖅᑐᐊᓘᒻᒪᑦ ᐊᒻᒪᓗ 
ᐊᒥᓱᐊᓗᓐᓄᑦ ᐃᑲᔪᖅᑐᑕᐅᓪᓗᓂ ᑐᓵᔭᐅᑦᑎᐊᕈᒪᔪᐊᓘᓪᓗᓂᓗ ᑕᒪᓐᓇᑭᐊᖅ ᖃᓄᖅ ᐃᒫᒃ ᐃᓄᑦᑎᑑᖓᓕᕐᓂᖓ 
ᑖᒃᑯᓄᖓ ᓄᓇᓕᓐᓄᑦ ᐃᖅᑲᑐᖅᑕᐅᕕᐅᔪᓐᓇᐅᕐᔨᐊᓕᕌᖓᒥᑦ ᐃᖅᑲᖅᑐᐃᔪᖃᕐᓂᐊᓕᕌᖓᑦ ᑐᑭᓯᓇᑦᑎᐊᕐᓗᒍ 
ᑕᐃᑯᖓ ᐃᓄᑦᑎᑑᖓᓕᖅᓯᒪᓂᖓ ᐱᔭᐅᖃᑦᑕᕈᒫᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒥᔅᑕ ᓯᕗᓕᖅᑎ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᑦᑎᐊᖅᑕᕋ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ 
ᐃᓱᒫᓗᓐᓂᑯᓗᐊᓂᑦ.  
 
ᐊᑐᓕᑦᑎᐊᖁᕖᓐᖓᕋᑦᑎᒍᖏᓛᒃ ᑖᓐᓇ ᒪᓕᒐᖅ ᐊᑑᑎᖃᑦᑎᐊᕖᓐᖓᕈᓐᓇᕐᖓᑦ ᑭᒃᑯᓕᒫᓄᑦ. ᖁᕕᐊᓱᑦᑐᖓ ᑖᒃᑯᐊ 
ᐃᓄᑯᓗᐃᑦ ᐃᖅᑲᓇᐃᔭᖅᑎᒋᓂᐊᖅᑕᕗᑦ ᐱᓗᐊᖅᑐᒥᑦ ᐃᖅᑲᖅᑐᐃᔨᕋᓛᑦ ᐊᑐᐃᓐᓇᐅᖃᑦᑕᓂᐊᖅᑐᑦ 
ᖃᖓᑐᐃᓐᓇᑦᑎᐊᖅ ᐃᑲᕋᒥᑦ ᐃᒫᒃ, ᐅᖄᓚᐅᑎᖏᑦ ᑖᒃᑯᓄᖓ ᑲᒪᕙᑦᑐᓄᑦ ᖃᐅᔨᒪᔭᐅᓂᐊᖅᑐᑎᑦ ᑖᒃᓱᒥᖓ 
ᑐᑭᒧᐊᑎᖅᑎᕖᓐᖓᑦᑎᐊᕈᒪᒻᒪᑦ ᒪᓕᒐᕐᒥᑦ. ᐃᑕᒫᒃ ᑕᕝᕙ ᐊᑐᐃᓐᓇᐅᓯᒪᔪᒍᑦ, ᐊᑐᐃᓐᓇᐅᓂᐊᖅᑐᒍᑦ 
ᖃᐅᑕᒫᑦᑎᐊᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᓯᕗᓕᖅᑎ.  
 
ᑕᐃᒪᓕ ᖃᐅᔨᒪᒐᑦᑕ ᑕᒪᑦᑕᓗᑦᑖᒐᖢᔪᒃᓴᐅᔪᖅ ᓄᓇᕗᒥ ᐊᔪᖅᑕᖅᑐᒻᒪᕆᐊᓘᖃᑦᑕᕋᑦᑕ ᐃᓚᐃᑎᒍᑦ ᕿᒫᒃᕕᒻᒥ 
ᐅᓐᓂᖅᑕᐅᔪᓐᓇᕋᔭᖅᑐᓂᑦ ᑕᒪᒃᑯᓄᖓ ᐃᓕᔭᖅᑐᖅᑕᐅᖃᑦᑕᖅᑐᓄᑦ ᓇᒧᖓᐅᕕᒃᓴᖃᕈᓐᓃᑦᑎᐊᓲᖑᒻᒪᑕ 
ᐅᓐᓄᐊᒃᑯᑦ. ᐅᓪᓗᒥᐅᓕᖅᑐᕐᓗ ᐊᖏᕋᐅᔪᓗᑦᑖᑦᑎᐊᒐᓚᑦᑎᐊᒻᒪᕇᑦ ᐸᕐᖓᐃᖅᓯᒪᓲᖑᓕᖅᑐᑎᑦ. ᐅᑭᐅᕌᓗᒻᒥ 
ᐃᒃᑮᓇᖅᑐᐊᓘᑎᓪᓗᒍ ᐃᓄᖃᖅᑐᐃᓐᓇᐅᔪᓐᓇᖃᑦᑕᕈᓐᓃᖅᑐᑎᑦ ᐅᕐᓂᒐᒃᓴᐅᔫᒐᓗᐊᑦ. 
 
ᓯᕗᓕᖅᑎᖃᐃ ᐅᖃᕈᓐᓇᖏᓚᖅ, ᑕᒪᓐᓇ ᖃᓄᖅ ᐊᑐᐃᓐᓇᕈᖅᑎᕆᒃᑲᓐᓂᕆᐊᖃᕐᓂᕐᒥᑦ ᐸᐃᖅᓯᕕᐅᒐᔭᖅᑐᓂᑦ 
ᐅᕐᓂᒐᒃᓴᐅᒐᔭᖅᑐᓂᑦ ᐊᖏᕋᕆᔭᐅᑲᐃᓐᓇᕈᓐᓇᕋᔭᖅᑐᓂᑦ ᑕᒪᒃᑯᓄᖓ ᐱᓪᓛᖅᑕᐅᔪᓄ ᐃᓕᔭᕐᔪᐊᖑᔪᓄᑦ, 
ᓂᖓᕆᔭᐅᔪᓄᑦ ᐃᓱᒪᒋᔭᐅᓯᒪᒻᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᒪᓕᒐᖅ ᑲᑎᒻᒪᑎᑦᑎᒐᓱᒻᒪᑦ ᐃᓚᒌᓂᑦ ᑖᓐᓇ 
ᑕᕝᕙ ᐊᒻᒪᓗ ᑭᓯᐊᓂ ᓴᐳᒻᒥᔾᔪᑎᐅᓪᓗᓂ ᑕᒪᒃᑯᓂᖓ ᐋᓐᓂᑎᖅᑕᐅᖃᑦᑕᖅᑐᑯᓗᓐᓄᑦ.  
 
ᑕᐃᒪᐃᒻᒪᑦ ᑖᒃᑯᐊ ᐃᓕᖅᑯᓯᑐᖃᐅᑉ ᑕᑯᓐᓈᕈᑦᑎᒍᑦ ᐃᒫᒃ, ᓄᖅᑲᐅᒥᑎᑦᑎᒐᓱᑦᑕᐅᑎᒋᕙᒪᐅᕋᑦᑕ ᐃᒫᒃ, 
ᐱᕈᖅᑎᑲᓐᓂᕈᒪᓐᓇᑎᒍᑦ ᑕᒪᓐᓇ ᐊᑲᐅᖏᓐᓂᖅ ᓴᖅᑭᖅᓯᒪᔪᖅ. ᑖᓐᓇ ᑕᕝᕙ ᒪᓕᒐᖅ ᐊᑐᕐᐸᓚᐅᑦᑕᑎᓐᓂ 
ᓵᔾᔫᒥᒐᓱᓐᓂᖅ.  
 
ᑕᐃᒪ ᖁᕕᐊᒋᑦᓯᐊᖅᑕᕋ ᐃᓕᖅᑯᓯᑐᖃᐅ ᐊᑐᕆᐊᒃᑲᓂᕐᓂᐊᕋᑦᑎᒍ ᐃᓐᓇᑯᓗᐃᑦ ᐊᖅᑯᑎᒋᓗᑎᒍ. ᑕᐃᒫᑦ ᐃᓚᒌᓂ 
ᑲᑎᒪᑎᑦᑎᑲᓐᓂᕋᓱᓐᓂᐊᕋᑦᑕ ᒪᒥᓴᕐᓂᕐᒧᑦ ᑐᕌᖓᔫᒥᓂᕐᓴᐅᓗᓂ. ᑕᐃᒫ ᑕᕝᕙ ᓇᓕᐊᑐᐃᓐᓇᖅ 
ᐊᑦᑕᓇᖅᑐᒦᑦᑐᖃᕐᓂᐊᓂᖅᑲᑦ ᑖᒃᑯᐊ ᐃᖅᑲᖅᑐᐃᔨᕋᓛᑦ ᖃᐅᔨᓴᓚᐅᕐᓗᑎᒃ ᐊᕕᑎᑦᑎᑲᐃᓐᓇᖃᑦᑕᕈᓐᓇᓂᐊᖅᑐᑦ 
ᐱᔪᓐᓇᐅᑎᖃᕐᓂᐊᖅᑐᑦ ᑭᓯᐊᓂ ᑖᒃᑯᐊ ᐋᓐᓂᑎᖅᑕᒥᓂᑯᓗᐃᑦ, ᕿᑐᕐᖓᖏᓪᓗ ᐃᓪᓗᖓᓃᑎᑕᐅᓗᑎᒃ. ᑕᐃᒫ 
ᑖᓐᓇ ᐅᒡᒍᓇᖅᑐ ᐊᑐᖅᑕᐅᑲᐃᓐᓇᖃᑦᑕᕆᐊᖃᕐᓂᐊᖅᑲᑦ ᑭᓯᐊᓂ ᑲᑎᒻᒪᑎᑦᑎᒐᓱᒃᑲᑦᑕ ᐃᓛᒌᓂᒃ ᐊᒻᒪᓗ 
ᒪᒥᓴᕐᓂᕐᒧᑦ ᑐᕌᖓᓂᕐᓴᐅᑎᒐᓱᑦᑐᒍ ᑖᓐᓇ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᓯᕗᓕᖅᑎ. ᐃᓛ ᑕᐃᓐᓇ ᐊᑐᖅᑕᐅᖃᑦᑕᐃᓐᓇᖅᑐ ᒫᓐᓇ 
ᐃᓕᖅᑯᓯᐅᔪᖅ ᐊᓂᑦᓯᑐᐃᓐᓇᖃᑦᑕᕐᖢᑎ ᐊᒃᑎᑐᐃᓐᓇᖃᑦᑕᕐᖢᑎᒃ ᐃᓚᖏᓪᓗ ᐊᖑᑎ ᐊᓂᑕᐅᑐᐃᓐᓇᕐᖢᑎᒃ 
ᐅᕙᓃᑲᐃᓐᓇᕐᓂᐊᓕᖅᑐᑎᑦ ᐃᖅᑲᑐᖅᑕᐅᖏᓐᓂᑦᓯᓐᓂᓚᔭᐅᒐᑎᒃ ᑕᐃᒪ ᓯᓚᒧᑐᐃᓐᓇᑦᑎᐊ ᐅᑭᐅᒃᑯᑦ 
ᐊᓂᑕᐅᓪᓗᑎᒃ ᓇᒧᙵᐅᕝᕕᑦᓴᐅᖃᕈᓃᑦᓯᐊᖃᑦᑕᕐᒪᑕ. ᓇᓗᓇᙱᒻᒪᑦ, ᑕᒪᓐᓇ ᐃᓱᒪᒋᔭᐅᔭᕆᐊᖃᓪᓚᑦᑖᓕᕐᒪᑦ 
ᐅᕝᓗᒥ ᑕᒪᒃᑯᐊ ᐃᓕᖅᑯᓯᐅᓕᖅᑐᑦ ᐸᖓᐃᕐᓯᒪᐃᓐᓇᖅᑐᓪᓗ ᐅᕐᓂᕋᒐᑦᓴᐅᒐᔭᖅᑑᒐᓗᐊ ᐱᔾᔪᑎᒋᓪᓗᒋᑦ ᐊᒻᒪᓗ, 
ᑖᒃᑯᐊ ᐊᕐᓇᖅ ᐊᓂᑕᐅᔭᕆᐊᖃᕐᐸᑦ ᑕᐃᒫᑦᑕᐅ ᓱᓕ ᓇᒧᙵᐅᕕᒃᓴᖅᑕᖃᙱᑦᑐᖅ ᓯᓚᒥ ᕿᕐᕌᕐᓯᑐᐃᓐᓇᕐᓗᓂ 
ᑭᓯᐊᓂᔮᕐᐸᓕᕐᒪᑦ.  
 
ᓯᕗᓕᖅᑎᖃᐃ ᐅᖃᕈᓐᓇᕐᐳᖅ? ᐃᓛ ᐊᒥᓲᙱᑦᑐᑯᓘᒐᓗᐊᑦ ᓇᓗᓇᙱᑦᑑᒐᓗᐊ ᓄᓇᕘᒥ ᑕᒫᓂ ᑕᒪᒃᑯᐊ 
ᐊᖏᕐᕋᐅᑲᐃᓐᓇᕈᓐᓇᖅᑐᑦ ᐅᕐᓂᒐᒃᓴᐅᒐᔭᖅᑐᑦ ᑕᒪᒃᑯᓄᖓ ᐃᓕᔭᕐᓱᐊᖑᕙᒃᑐᓄᑦ ᖃᑦᓯᐅᕙᒃᑭᐊ ᓄᓇᕘ ᐃᓗᐊᓂ 
ᑕᒪᒃᑯᐊ ᕿᒫᕕᐅᓂᕋᖅᑕᐅᔪᑦ ᑕᒪᒃᑯᓄᖓ ᐋᓐᓂᖅᑐᖅᑕᐅᔪᓄᑦ ᐃᔨᔭᕐᔪᐊᖑᓄᑦ ᐅᕐᒥᒐᒃᓴᐅᑎᑕᐅᓲᖑᔪᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᑐᖅᑕᐅᕙᑦᑐ ᑎᓴᒪᐅᔪᑦ ᑭᓯᐊᓂᑦᑕᐅᖅ, 
ᐅᖃᖅᑎᑦᑎᔩ ᐅᖃᖅᑲᐅᒐᒪ ᑖᒃᑯᐊ ᐋᓐᓂᑎᖅᑕᑯᓗᐃᑦ ᐃᓪᓗᖓᓂ ᐃᓯᖅᑎᑲᓐᓂᖔᕈᒪᔭᕗᑦ ᑭᓯᐊᓂ ᑖᓐᓇ 
ᑭᖑᓪᓕᕐᐹᖑᓂᕐᐹᖑᖃᑕᐅᖃᑦᑕᕋᔭᖅᑐᖅ ᑲᑎᒻᒪᑎᑦᑎᒐᓱᐃᓐᓇᕐᓂᐊᕋᑦᑕ ᐃᓚᒌᑯᓗᖕᓂ ᒪᒥᓴᕐᓂᕐᒧᑦ 
ᑐᕌᖓᓂᕐᓴᐅᓂᐊᕐᖓᑦ ᑖᓐᓇ ᒪᓕᒐᖅ. ᓲᖅ, ᑕᐃᒫ ᐃᓱᒫᓗᖁᔨᓗᐊᙱᑦᑐᖓ ᐃᓛᓐᓂᑯᐃᓐᓇᖅ ᑕᒪᓐᓇ 
ᐊᑐᖅᑕᐅᖃᑦᑕᕆᐊᖃᕐᓂᐊᖅᑐᖅ ᓴᐳᒻᒥᑦᑎᒐᓱᓪᓗᑕ ᐃᓚᒌᑯᓗᖕᓂ ᐊᑦᑕᓇᖅᑐᒦᑎᑦᑎᒍᒻᒪᙱᑦᑎᐊᕋᑦᑕ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓚᒃ. 
 
ᐊᐱᖅᑯᑦ 440 - 2(4): ᑕᑕᑎᕈᑎᒃ ᑐᒃᓯᕋᕐᓂᕐᒧᑦ ᓄᓇᓕᕋᓛᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒪᓕᒐᓕᕆᓂᕐᒧᑦ ᒥᓂᔅᑑᔪᒧᑦ.  
 
ᐅᖃᖅᑎᑦᓯᔨ, ᑖᓐᓇ ᐊᐱᖅᑯᑎᒋᖅᑰᓚᐅᕐᓯᒪᖕᒥᔭᕋᓗᐊᕋ ᑕᒡᕙᓂ ᐃᒡᓗᒥ ᑕᒪᒃᑯᐊ ᐅᖃᐅᓯᕆᕙᓚᐅᕐᓯᒪᔭᖏᑦ 
ᐅᖃᐅᓯᕆᓚᐅᕐᓯᒪᓪᓗᓂᐅᒡᓗ ᑕᒪᒃᑯᐊ ᓄᓇᓕᕋᓛᑦ ᐃᓛ ᓄᓇᓖᑦ ᒥᑭᑦᑐᑦ ᐃᑲᔪᖃᑕᐅᒃᑲᓐᓂᕈᒪᓪᓗᓂᒋᑦ 
ᑕᒪᒃᑯᓂᖓ ᓄᓇᓕᕋᓛᓄᑦ ᒪᒥᓴᕐᕖᑦ, ᒪᑯᓄᖓ ᐱᓗᐊᖅᑕᐅᓯᒪᙱᑦᑐᓄᑦ, ᑕᐃᒪᓐᓇᐃᑦᑐᓂᒃ ᐅᒃᑐᕈᒪᔪᑦ. ᓄᓇᓖᑦ 
ᓇᑭᒃᑭᐊᖅ ᐆᒃᑐᑎᒥᒃ ᐱᔪᓐᓇᖅᐸᑦ ᖃᓄᖅ ᖃᓄᐃᑦᑑᔭᕆᐊᖃᕐᒪᖔᕐᒥᒃ ᑕᐃᒃᑯᐊ ᓴᖅᑭᑎᑦᑎᔪᒪᔪᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᖁᕕᐊᒋᓪᓚᕆᑉᐸᑕᕗᑦ ᑕᑯᒐᐃᒐᑦᑎᒍ ᐱᓇᓱᒍᒪᔪᑯᐃᑦ 
ᓄᓇᓖᑦ, ᐊᒻᒪ, ᓄᓇᓕᕌᓛᓂ ᓴᖅᑮᔪᒪᔪᑦ ᑕᐃᒪ ᐃᑲᔪᖅᑎᖃᕈᓐᓇᑎᐊᖅᑐᑦ ᐅᕙᒍᑦ ᐊᓪᓚᕝᕕᖏᓂᑦ ᑕᐃᒪᐃᑦᑐᓂ 
ᑕᑯᒃᑲᓂᕈᒪᕕᔪᐊᕋᓗᐊᕋᑦᑕ. ᑖᒃᑯᐊ ᑕᕝᕙ ᐃᖅᑲᓇᐃᔭᖅᑎᕗᑦ ᐃᓕᓐᓂᐊᑎᑦᑎᖃᑦᑕᕈᓐᓇᖅᑐᑎᒃ ᑕᒪᒃᑯᓂᖓ 
ᐊᐅᓚᑦᑎᒍᒪᓂᐊᖅᑎᓂᑦ ᐊᒻᒪᓗ ᐃᑲᔪᕐᐸᑦᑐᑕ ᑮᓇᐅᔭᒃᑯᑦ ᐊᒻᒪᓗ ᖃᓄᖅ ᐱᒋᐊᕈᑎᓂᑦ ᐊᒻᒪᓗ ᐊᐅᓚᔪᑎᖏᓐᓂᑦ 
ᑕᐃᒪᐃᑦᑐᓂ ᑕᑯᔪᒪᑦᑎᐊᖅᑐᒍᑦ ᐊᓪᓚᕕᕗᑦ ᖃᐅᔨᓴᑐᐃᕐᐸᑕ ᐃᑲᔪᕈᓐᓇᖅᑎᓪᓗᑕᓗ ᑕᒪᒃᑯᓂᖓ ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ.  
 
ᐃᓛ ᑕᐃᒪ ᑕᐃᒃᑯᐊ ᑲᑎᒪᖃᑎᒋᓪᓗᒋᑦ ᑖᒃᑯᓂᖓ ᐅᖃᐅᓯᖃᖃᑦᑕᓚᐅᕐᒥᒻᒪᑕ ᓲᖃᐃᒻᒪᑦ 
ᐅᐸᑦᑕᕐᕕᐅᖏᓐᓇᓲᖑᓪᓗᓂᑦᑕᐅᖅ ᑕᒪᒃᑯᓂᖓ ᒥᐊᓂᖅᓯᔭᕆᐊᖃᖅᑐᓂᑦ ᑕᐃᒪᓐᓇᐃᑐᖅᑕᖃᐅᑉᐸᒌᔭᖅᖢᓂᓗ 
ᓄᓇᓕᓐᓂ ᐃᑲᔪᕈᒪᑐᐃᓐᓇᖅᑐᓂᑦ. ᖃᔅᓯᓂᓪᓕᑭᐊᖅ ᑕᐃᒪ ᓄᓇᕗᒻᒥ ᑕᐃᒪᓐᓇᐃᑐᖅᑕᖃᐅᑉᐸᑦ ᒫᓐᓇᒧᑦ 
ᑎᑭᖦᖢᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᓇᓗᓇᐃᖅᓯᕕᒋᒃᑲᓐᓂᕐᓗᑎᑦ ᑖᓐᓇ ᓯᕗᓪᓕᖅᐹᖑᕋᑖᕐᖓᑦ 
ᐅᐃᒍᒋᐊᕈᑦ ᐊᐱᖅᓲᑎᒋᔭᓐᓂ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᑖᓂ ᑕᑯᕙᓪᓕᐊᓯᒪᒐᑦᑕ ᑕᒪᒃᑯᓂᖓ 
ᐊᐅᓚᑦᑎᕙᓪᓕᐊᔪᑯᓪᓗᓂᑦ ᒫᓐᓇ 9-ᖑᓕᖅᑐᑦ ᑕᐃᒪᐃᑦᑐᓂᑦ ᓄᓇᓕᕋᓛᓂᑦ ᐊᐅᓚᑦᑎᕙᑦᑐᑦ. ᓱᓕ 
ᐅᓄᓐᖏᓗᐊᖅᑐᑦ ᑕᑯᓐᓈᖑᐊᖅᑐᒋᑦ ᐃᑲᔫᑎᖃᓪᓚᕆᑉᐸᒻᒪᑕ ᑖᒃᑯᓄᖓ ᐱᕋᔭᔅᓯᒪᔪᓂᑦ ᑕᒪᒃᑯᓄᖓ 
ᐊᐃᑲᐃᓐᓇᕆᐊᖃᕐᐸᑦᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᑐᓴᕐᓂᓪᓚᕆᑦᑐᖅ.  
 
ᐅᖃᖅᑎᑦᑎᔩ, ᖃᓄᑭᐊᖅ ᐱᔫᒥᓵᕈᑎᒥᑦ ᑕᒪᒃᑯᓂᖓ ᐆᒃᑐᕈᒪᓇᔭᖅᑐᓄᑦ ᐃᓛ, ᖃᓄᖅ ᐱᔫᒥᓵᕈᑎᓂᑦ 
ᓴᖅᑭᔮᖅᑎᑦᑎᕙᑦ ᓄᓇᕗᒻᒥᐅᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᖅᑎᒃᑲ ᐊᑐᐃᓐᓇᐅᖏᓐᓇᑎᐊᖅᑐᑦ 
ᐃᑲᔪᕈᒪᓪᓗᑎᑦ. ᐱᕙᓪᓕᐊᔪᒃᑯᑦ ᐃᓇᑦᑎᓚᐅᖅᓯᒪᒐᓗᐊᕐᒥᒐᑦᑕ ᐊᕐᕌᒍᓂᑦ ᐊᑐᓚᐅᖅᑕᑎᓐᓂ ᖃᓄᖅ ᐃᓇᑦᑎᓪᓗᑕ 
ᑭᒃᑯᑐᐃᓐᓇᕐᓂᑦ ᐱᓇᓱᒍᒪᔪᓂᑦ. ᑕᐃᒪ ᐅᖃᐅᔾᔪᖅᓯᒪᔭᒃᑲ ᐸᕐᓇᐸᓪᓕᐊᖁᓪᓗᖏᑦ ᐃᖅᑲᓇᐃᔭᖅᑎᒃᑲ 
ᓴᖅᑭᔮᕐᔪᒥᒃᑲᓐᓂᖁᓪᓗᒍ ᑕᒪᓐᓇ. ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᐱᓕᕆᔪᖁᑎᒥᓂᓪᓘᓐᓃᑦ ᑕᐃᑯᖓ ᐅᑎᖅᐸᓪᓕᐊᓇᓵᖅᑎᓪᓗᑕ 
ᐊᖏᕐᕋᑎᓐᓄᑦ ᑕᐃᒃᑯᓂᖓᑦ ᐊᑐᐊᒐᓪᓚᕆᖏᓐᓂᑦ ᖃᓄᖅ ᐆᒃᑐᖃᕐᓂᑦ ᑭᓱᓂᑦ ᐱᑕᖃᕆᐊᖃᓪᓚᕆᒻᒪᖔᑦ 
ᑕᐃᒪᓐᓇᐃᑦᑐᒐᓚᓐᓂᑦ ᐅᕙᓐᓄᑦ ᖃᐃᑦᑎᔪᓐᓇᖅᐳᑦ ᓄᓇᓕᖁᑎᓐᓄᑦ ᑐᓂᓂᐊᕋᒃᑯ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐊᒃᓱᓪᓗᑭᐊᖅ ᑕᐃᒪᐃᑦᑐᓂᑦ ᑕᑯᒃᑲᓐᓂᕈᒪᒐᑦᑕ ᓇᒥᓕᒫᖅ 
ᐃᑲᔫᑎᓂᑦ ᐊᑐᐃᓐᓇᖃᕐᐸᑦᑐᑕ ᑕᒪᒃᑯᓄᖓ. ᑖᒃᑯᐊᓕᒫᑦ ᐊᑐᐃᓐᓇᐅᑎᒍᓐᓇᑎᐊᑦᑕᒃᑲ ᑭᒃᑯᑐᐃᓐᓇᕐᓄᑦ 
ᓂᕈᐊᖅᑕᐅᓯᒪᖃᑎᒋᔭᑦᑎᓐᓂ ᐱᔪᒪᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 441 - 2(4): ᑐᓴᒐᒃᓴᖅ ᓇᑲᓲᑉ ᐃᓕᓐᓂᐊᕐᕕᐊᓂ ᓱᕋᒃᓯᒪᔪᓕᕆᔭᐅᔪᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᒃᑐᖓ ᐊᐱᕆᔪᓐᓇᕋᒃᑯ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ. 
ᑐᓴᑦᑎᐊᖅᑲᐅᒍᒪ ᐄᑐᐊᒎᑦ ᐱᖓᓱᐋᓘᒻᒪᑕ ᑕᐃᒪᓕᖅᑲᐅᒻᒪᑦ ᐅᓪᓛᖅ.  
 
ᐊᐃᑉᐱᐅᑎᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᖃᑦᑕᓚᐅᖅᓯᒪᔭᕋ ᑕᒪᒃᑯᐊ Asbestos ᓱᕈᕐᓇᐅᑏᑦ ᒥᒃᓵᓅᖓᔪᑦ. 
ᑕᐃᓐᓇ ᓇᑲᓱᒃ ᐃᓕᓐᓂᐊᕐᕕᖓ ᓴᓗᒻᒪᓴᖅᑕᐅᑎᓪᓗᒍ ᑕᐃᒪᐃᑦᑐᓂᑦ ᐊᓂᖅᓵᑐᑦᑎᐊᕐᓇᖏᑦᑐᓂᑦ 
ᐱᑕᖃᑐᐃᓐᓇᕆᐊᖃᕐᓂᕋᖅᖢᒍ. ᐅᖃᓚᐅᓐᖏᑦᑐᖓ ᒪᑐᔭᐅᓚᐅᖅᑐᖏᓐᓇ ᑖᔅᓱᒥᖓ ᓱᕈᕐᓇᐅᕐᒥᑦ ᐱᔾᔪᑎᖃᖅᖢᓂ. 
ᑕᐃᒪᐃᓕᐅᓚᐅᖅᓯᒪᓐᖏᑦᑐᖓ.  
 
ᑕᐃᒃᑯᐊ ᓱᕈᕐᓇᐅᑎᖅᑲᐃ ᓱᕈᕐᓇᐅᑎᓂᖃᐃ ᑎᒥᒧᑦ ᐱᐅᓐᖏᑦᑐᓂᖅᑲᐃ ᓇᓂᓯᔪᖅᑕᖃᓚᐅᖅᐸ ᑕᐃᓐᓇ ᓇᑲᓱᒃ 
ᐃᓕᓐᓂᐊᕐᕕᖓ ᓴᓗᒻᒪᓴᖅᑕᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ 
ᓴᖅᑭᑎᒻᒪᑦ.  
 
ᐄ, ᐅᖃᕈᓇᖅᑐᖓ ᑕᐃᓐᓇ ᓇᑲᓱᒃ ᐃᓕᓐᓂᐊᕐᕕᖓ ᓴᓗᒻᒪᓴᖅᑕᐅᑎᓪᓗᒍ ᑕᒪᒃᑯᓂᖓ ᑎᒥᒧᑦ ᐱᐅᓐᖏᑦᑐᓂᑦ 
ᓱᕈᕐᓇᐅᑎᓂᑦ ᓇᓂᓯᓚᐅᓐᖏᑦᑐᒍᑦ ᐊᒻᒪᓗ ᐱᑕᖃᕐᓂᖅᐸᑦ ᒪᓕᒐᐃᑦ ᐸᕐᓇᐅᓯᐊᕆᔭᐅᓯᒪᔪᓪᓗ ᒪᓕᓪᓗᑎᒃᑯᑦ 
ᐲᔭᖅᑕᐅᒐᔭᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒪᐃᑦᑐᓂᒎᖅ ᓱᕈᓐᓇᐅᑎᓂᒃ 
ᐲᔭᐃᔪᖃᓚᐅᕐᒪᑦ. ᓱᒻᒪᑦ ᐲᔭᖅᑕᐅᔭᕆᐊᖃᓚᐅᖅᐸ? 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᓗᒻᒪᔅᓴᐃᑎᓪᓗᑕ ᒪᑯᐊ ᑲᒻᐸᓂᐅᔪᑦ, 
ᐃᓕᓐᓂᐊᖅᕖᑦ, ᑭᓱᑐᐃᓐᓇᕐᒥ ᓱᕈᓐᓇᐅᑎᒥᒃ ᓇᓂᓯᓐᓂᕈᑎᒃ ᐲᔭᖅᑕᐅᓲᑦ. ᑕᐃᒪᐃᓚᐅᖅᑐᒍᑦ ᓇᑲᓲᑉ 
ᐃᓕᓐᓂᐊᖅᕕᖓᓂ, ᓇᓂᔭᐅᒐᒥ, ᓇᓂᔭᐅᒍᓂ ᐲᖅᑕᐅᓇᔭᖅᑐᖅ ᐊᓂᑕᐅᓪᓗᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᓱᕈᓐᓇᐅᑏᑦ ᑎᒥᒧᑦ 
ᐱᐅᖏᑦᑐᑦ ᐲᔭᖅᑕᐅᔪᐃᓐᓇᐅᓚᐅᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᒥᒻᒧᑦ ᐱᐅᖏᑦᑐᑦ ᑕᐃᒃᑯᐊ 
ᐊᑐᖅᑕᐅᖃᑦᑕᓚᐅᖅᓯᒪᒻᒪᑕ ᐃᑭᓴᕋᐃᓐᓂᐊᖏᒻᒪᑦ ᑖᓐᓇ ᐃᒡᓗ. ᑳᓐᓱᑖᕈᑎᒋᔭᐅᔪᓐᓇᖅᖢᓂᓗ 
ᐊᑐᖅᑕᐅᔭᕆᐊᖃᕈᓐᓃᖅᑎᑕᐅᔭᕆᐊᖃᕈᓐᓃᖅᓯᒪᓪᓗᓂᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᓄᑖᓐᖑᕆᐊᖅᑎᓕᕌᖓᑦᑕ 
ᓴᓗᒻᒪᓴᖅᑕᐅᓕᕌᖓᓪᓗ ᑕᒪᒃᑯᓂᖓ ᑎᒥᒧᑦ ᐱᐅᖏᑦᑐᓂᒃ ᓇᓂᓯᔭᕌᖓᒥᒃ ᐲᖅᓯᓯᓲᑦ.  
 
ᓇᑲᓲᑉ ᐃᓕᓐᓂᐊᖅᕕᒻᒥ ᓴᓗᒻᒪᔅᓴᐃᑎᓪᓗᒋᑦ ᐅᖁᕈᔪᐃᓪᓗ ᑕᒪᒃᑯᐊ ᐲᔭᖅᑕᐅᓇᓱᒃᑎᓪᓗᒋᑦ ᓇᓂᓯᒐᒥᒃ ᑕᐃᓐᓇ 
ᐲᔭᖅᑕᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᑐᐃᓐᓇᕈᒪᔪᖓ ᒥᓂᔅᑕᒧᑦ ᖃᓄᐃᒻᒪᒃᑭᐊᖓᐃ ᐊᐃᑉᐱᕐᒥ 
ᐊᐱᕆᒐᒃᑯ ᑕᐃᑲᓂ ᐃᑭᐊᖅᖠᖅᑕᖃᕐᓂᕐᒪᖔᓐ, ᐃᑭᐊᖅᖠᖃᕐᓂᕐᒪᖔᓐ ᓱᕈᓐᓇᖅᑐᒥᒃ. ᑖᓐᓇ 
ᓴᓗᒻᒪᓴᖅᑕᐅᓂᐊᖅᑎᓪᓗᒍ ᐃᒡᓗ. ᖃᓄᐃᒻᒪᒃᑭᐊᖓᐃ ᐅᖃᓐᓂᖏᓚᑦ ᑕᐃᒪᓐᓇᐃᑦᑐᒥᒃ ᐃᑭᐊᖅᑎᖃᕐᓂᕐᒪᖔᓐ 
ᓱᕈᓐᓇᖅᑐᒥᒃ ᐲᖅᓯᓪᓗᑎᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᐊᐱᕆᓚᐅᖏᒻᒫᖓ, 
ᐃᑭᐊᖅᖠᖃᕐᓂᕐᒪᖔᓐ ᑕᐃᒪᐃᑦᑐᒥᒃ ᓱᕈᓐᓇᖅᑐᒥᒃ. ᐊᐱᕆᔭᖓᓄᑦ ᑭᐅᑐᐃᓐᓇᓚᐅᕐᕋᒪ ᑲᑎᒪᔾᔪᑎᕕᓂᕐᓂ 
ᐅᖃᐅᓯᖃᑐᐃᓐᓇᓚᐅᕐᒪᓐ.  
 
ᓇᓗᓇᐃᖅᑎᓯᑦᑎᐊᕐᕈᒪᒐᒪ ᐃᓱᒫᓗᓐᓂᐊᖏᒻᒪᑕ ᑕᖅᑲᒃᑯᐊ ᓇᑲᓱᒻᒥ ᐃᓕᓐᓂᐊᖅᕕᒃ ᓱᕉᖏᑦᑎᐊᖅᑐᖅ, 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᓇᓪᓕᐅᒃᑯᒫᓕᕆᔨᒃᑯᑦ ᑕᐃᑯᓐᖓᓂᐊᕐᒥᔪᑦ ᖃᐅᔨᓴᐃᓗᑎᒃ ᐃᑭᐊᖅᖠᖓᓂᓪᓗ 
ᐃᖅᑲᓇᐃᔭᖅᕕᐅᔪᓐᓇᕐᒪᖔ ᐊᑦᑕᓇᖏᒃᑲᓗᐊᕐᒪᖔᓐ. ᑕᐃᒃᑯᐊᓗᒃ ᐃᑭᐊᖅᖠᖓ ᐱᐅᖏᑐᖅ ᐲᔭᖅᑕᐅᓚᐅᖅᑐᖅ 
ᑖᓐᓇ ᐱᔾᔪᑎᐅᑉᐸᑦ ᐃᓕᓐᓂᐊᕐᕕᒃ ᒪᑐᔭᐅᓯᒪᒐᔭᓚᐅᖅᑐᖅ ᑕᐃᒪᓐᓇ ᖃᐅᔨᓴᐃᑦᑎᐊᖃᑦᑕᕐᓂᐊᕐᕋᑦᑕ. ᑖᓐᓇ 
ᐱᑦᔪᑎᒋᓪᓗᒍ ᐃᓱᒫᓘᑎᔅᓴᓂᒃ ᓴᖅᑭᑦᑐᖃᕆᐊᑐᓐᖏᑦᑐᖅ ᑕᕝᕙᓐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᑲᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ.  
 
ᐊᐱᖅᑯᑦ 442 - 2(4): ᐃᓕᖅᑯᓯᒃᓴᐃᑦ ᓴᓗᒻᒪᖅᓴᓂᕐᒥᒃ ᓴᕕᕋᔭᓐᓂᑦ ᐊᓂᑦᑎᕕᓐᓂᑦ (ᐲᑐᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ.  

ᐅᖃᖅᑎᑦᑎᔩ, ᒪᓕᒐᓕᐅᖅᑏ ᐅᖃᐅᓯᖏᑎᒍᑦ ᐅᖃᓪᓚᓕᕋᒪ ᐃᖃᓗᒃᑑᑦᑎᐊᕐᒥ ᑕᐃᒃᑯᐊ ᓱᕈᓐᓇᖅᑐᖃᑦᑐᑦ ᐃᓛᒃ, 
ᓴᕕᕋᔭᓐᓄᑦ ᐃᒋᑦᑎᕕᐅᖃᑦᑕᖅᑐᖅ ᑕᐃᓐᓇ.  
 
ᐅᓪᓗᒥ ᓴᖅᑭᑦᑎᓂᐊᕐᕋᒪ ᐅᓂᒃᑳᓂᒃ ᑖᔅᓱᒪ ᒥᒃᓵᓄᑦ ᐊᔾᔨᓕᐅᖅᓯᒪᔪᓂᒃ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑕᐃᒃᑯᐊ 
ᐊᑐᓂᒃ ᓄᓇᓕᐅᔪᑦ ᓴᓗᒻᒪᔅᓴᐃᔾᔪᑎᔅᓴᖓᓂᒃ ᓴᕕᕋᔭᓐᓄᑦ ᐃᒋᑦᑎᕕᖏᓐᓄᑦ, ᐊᒃᓯᕕᖏᓐᓄᑦ ᐸᕐᓇᑎᖃᒻᒪᖔᑕ. 
ᐸᕐᓇᐅᑎᖃᖏᒻᒪᖔᑕ ᖃᓄᐃᒻᒪᒃᑭᐊᖓᐃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ ᐲᑕᓴᓐ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᐅᓪᓛᓴᒃᑯᑦ ᑲᑎᒪᔨᐅᖃᑎᒃᑲ. ᑖᒃᑯᐊ ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖃᑎᒋᑦᓱᑎᒍ Municipal Boundaries-ᖑᓂᕋᖅᑕᐅᔪᑦ ᑕᒫᓂ ᕼᐋᒻᓚᒃᑯᓐᓄᑦ 
ᓄᓇᖁᑎᒋᔭᐅᔪᓂᒃ ᖃᐅᔨᓴᖅᓯᒪᔪᒍᑦ ᓇᓪᓕᐊᒃ ᑕᐃᒃᑯᐊ ᖃᓄᖅ ᓱᕈᓐᓇᖅᑐᓂᒃ ᐱᑕᖃᒻᒪᖔᑕ.  
 
ᑕᕝᕙ ᒫᓐᓇ ᐱᓯᒪᓐᖏᓇᒃᑯ ᑕᐃᓐᓇ ᑐᓂᒍᓐᓇᕋᔭᖅᓱᒍ ᑕᐃᓐᓇ ᐃᓕᑕᕆᔭᐅᓯᒪᓂᖃᕐᒪᖔᖅ ᑭᓯᐊᓂ ᑕᒪᒃᑯᐊ 
ᓴᓗᒻᒪᓴᖅᑕᐅᔭᕆᐊᖃᕐᐸᑕ ᐱᓕᕆᓪᓚᕆᒍᒪᓂᐊᖅᑕᕗᑦ ᑖᒃᑯᐊ ᖃᐅᔨᓴᕈᒪᓂᐊᖅᑕᕗᑦ ᑕᒪᓐᓇ ᖃᓄᖅ 
ᐱᓕᕆᐊᕆᔭᐅᔪᓐᓇᕐᒪᖔᖅ ᓯᕗᓂᔅᓴᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᑦ ᑖᔅᓱᒧᖓ. ᐄ, ᑐᓴᒐᒃᓴᓂᑦ 
ᐱᑎᑕᐅᔪᒪᑦᑎᐊᖅᑐᖓ ᑕᐃᒃᑯᓂᖓ ᐱᔪᒪᑦᑎᐊᖅᑐᒍᑦ ᑕᐃᒪᓐᓇᐃᑦᑐᓂᑦ.  
 
ᐅᖃᖅᑎᑦᑎᔩ, ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ ᐅᖃᐅᓯᖃᓚᐅᖅᓯᒪᒐᒪ ᑕᐃᓐᓇ ᓴᕕᕋᔭᓐᓄᑦ ᐃᒋᑦᑎᕕᐅᔪᖅ 
ᐊᒃᓯᕕᒃ ᑕᐃᓐᓇ ᐅᑯᐊᓪᓚᓂᖅᐸᑦ ᐅᓗᕆᐊᓇᑦᑎᐊᓕᕋᔭᕐᒪᑦ ᐃᓗᐊᓂ ᐳᔪᕐᓗᒍᓐᓇᖅᑐᑦ ᐃᓯᐊᕿᔪᓐᓇᖅᑐᑦ 
ᑕᐃᒃᑯᐊ ᐱᐅᓐᖏᒪᑕ ᓱᕐᓗ ᐅᖅᓱᐋᓗᕕᓃᑦ ᐊᒃᓴᓗᐊᕕᓃᓪᓗ. ᐊᓄᕌᓕᕌᖓ ᐊᕙᓐᖓᖔᓕᕌᖓᑦ ᓄᓇᓕᓐᓄᑦ 
ᐃᓯᐊᕿᓕᖃᑦᑕᕐᒪᑦ ᑖᒃᑯᐊᓗ ᐃᓱᒫᓘᑕᐅᖃᑦᑕᖅᓯᒪᓪᓗᑎᑦ. 
 
ᐊᐱᖅᑯᑕᒐ ᒥᓂᔅᑕᒧᑦ, ᒥᓂᔅᑕ ᐅᖃᐅᑎᔪᓐᓇᖅᐹᑎᒍᑦ ᐱᓕᕆᕕᒋᔭᖓᑦ ᑐᐊᕕᕐᓇᖅᑐᓄᑦ ᐸᕐᓇᐅᑎᖃᕐᒪᖔᑕ 
ᑕᐃᒪᓐᓇ ᐃᑯᐊᓪᓚᑦᑐᖃᕐᓂᖅᐸᑦ ᓴᕕᕋᔭᓐᓄᑦ ᐊᒃᓯᕕᐅᔪᓂᑦ ᓲᕐᓗ PCB-ᖃᕐᑐᓂᑦ. ᐸᕐᓇᐅᑎᖃᖅᐱᓰ 
ᐸᕐᓇᐅᑎᖃᓐᖏᑯᔅᓯ ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᒪᒃᑯᓂᖓ ᓱᕈᕐᓇᖅᑐᓂᑦ 
ᐅᕝᕙ ᐊᒃᑕᓇᖅᑐᓂᑦ ᐱᑕᖃᕋᔭᕐᓂᖅᐸᑦ ᐊᑐᐃᓐᓇᐅᖁᓪᓗᕆᑦᑕᕗᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖁᑎᒋᔭᕗᑦ 
ᐃᓕᓐᓂᐊᑎᑉᐸᑦᓱᑎᒍ ᖃᓄᖅ ᑕᒪᒃᑯᐊ ᐱᓕᕆᐊᕆᔭᐅᔪᓐᓇᕐᒪᖔᑕ.  

ᑕᒪᓐᓇ ᑲᔪᓯᓂᖃᑦᓯᐊᕈᓐᓇᕋᔭᖅᑐᖅ ᐊᒻᒪ ᑕᐃᒪᐃᑦᑐᒥᑦ ᑕᑯᒍᒥᓇᓐᖏᑦᑑᒐᓗᐊᖅ ᓯᕗᓂᔅᓴᑎᓐᓂ ᑭᓯᐊᓂ 
ᐊᑐᐃᓐᓇᐅᔭᕆᐊᖃᕋᔭᕋᑦᑕ ᑕᒪᓐᓇ ᒫᓐᓇᒧᑦ ᐊᑐᐃᓐᓇᐅᕕᒌᓐᓇᕋᓱᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐃᖅᑲᓇᐃᔭᖅᑎᑎᑦ 
ᐱᓕᕆᕝᕕᓯᓐᓂ ᑕᐃᒃᑯᐊ ᑕᒪᑐᒥᖓ ᐱᕐᔪᐊᖃᖁᓇᐅᒐᓗᐊᑦ ᖃᓄᐃᑉᐸᓪᓕᐊᓂᖓ ᐱᕙᓪᓕᐊᓂᖓ ᓄᓇᓕᓐᓂ 
ᐊᓯᖏᓐᓂᓗ ᓄᓇᓕᓐᓂ ᐱᓂᐊᕐᓂᖏᑦ ᒪᓕᓪᓗᒋᑦ.  
 
ᑖᒃᑯᐊ ᓄᓇᓕᐅᔪᑦ ᐃᑲᔪᖅᑕᐅᖃᑦᑕᓂᐊᕐᒪᑕ ᐃᕐᕈᑕᐅᓯᒪᓐᖏᒻᒪᑕᓗ ᑮᓇᐅᔭᑭᔅᓴᖅᖢᑎᑦ 
ᐃᖅᑲᓇᐃᔭᖅᓯᑭᑦᑕᖅᖢᑎᓪᓗ ᓄᓇᓕᓐᓂ ᐱᓕᕆᐊᒃᓴᒥᓐᓂᑦ ᐱᓕᕆᖃᑦᑕᕆᐊᖃᕐᒪᑕ. ᕼᐊᒻᒪᓚᒃᑯᑦ ᐃᒥᖅᑕᐃᓪᓗᑎᑦ 
ᒥᓪᓗᐊᓯᕐᓗᑎᓪᓗ ᐊᖅᑯᓯᕆᓪᓗᑎᓪᓗ ᑕᒪᒃᑯᓂᖓᕈᓘᔭᖅ ᐱᓕᕆᖃᑦᑕᕐᒪᑕ ᐃᑲᔪᖅᑕᐅᔭᕆᐊᖃᕐᑐᑦ ᒥᓂᔅᑕᒧᑦ.  
 
ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᑦ ᐱᓕᕆᕕᔅᓯ ᐱᓕᕆᖃᑎᖃᖅᐸ ᒥᓂᔅᑕᐅᖃᑎᔅᓯᓐᓂ ᑕᒪᒃᑯᐊ 
ᐋᖅᑭᓱᖅᑕᐅᑲᓐᓂᓂᐊᕐᒪᑕ ᐊᒃᓯᕕᐅᔪᑦ ᓴᕕᕋᔭᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᖃᓄᖅ ᓱᕈᕐᓇᖅᑐᖃᕐᒪᖔᑕ ᑕᒪᒃᑯᐊ 
ᐃᓚᖏᑦ ᐋᖅᑭᒋᐊᖅᑕᐅᓯᒪᒐᓚᓕᖅᑑᒐᓗᐊᑦ ᓴᕕᕋᔭᐃᑦ ᓄᓇᓕᓐᓂ ᐋᖅᑭᓱᖅᑕᐅᒋᐊᖅᓯᒪᒃᓱᑎᑦ.  
 
ᑕᒫᓂ ᐊᕐᕌᒍᑦᑕ ᓄᐊᓂᐅᖅᑰᖅᑐᖅ ᑕᒪᓐᓇ ᖃᐅᔨᓴᖅᑕᐅᑦᑎᐊᕐᓂᐅᔪᖅ ᑕᒪᒃᑯᐊ ᓱᕈᕐᓇᖅᑐᓂᑦ ᐱᑕᖃᐅᖅᑐᐃᑦ 
ᐱᓕᕆᐊᕆᓂᐊᕋᑦᑎᒍ ᑕᐅᕙᓂ ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂᑦ. ᑕᒪᓐᓇ ᐃᒻᒪᖄ ᑕᕝᕙᓂ ᐊᕐᕌᒍᑦᑕ ᓄᖑᐊᓂ 
ᑐᑭᓯᓇᑦᓯᑦᑎᐊᓂᐊᖅᓱᓂ ᑕᐃᒃᑯᐊ ᓱᒃᑯᑦᑎᐊᒍᑦ ᓱᕈᕐᓇᖅᑐᓂᑦ ᐱᑕᖃᕐᒪᖔᑕ ᐊᒻᒪᓗ ᑖᒃᑯᓄᖓ 
ᐊᓚᒃᑲᑎᑦᑎᐊᕋᔭᕆᓪᓗᒋᑦ ᖃᓄᐃᓕᖓᓂᕆᔭᖏᑦ ᑖᒃᑯᐊ ᖃᐅᔨᓴᖅᑕᐅᓂᕆᓚᐅᖅᑕᖏᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑎᑦᑎᔩ, 
ᒪᐃᔭᐅᓚᐅᖅᓯᒪᒐᒪᐃᓛᒃ ᐃᖃᓗᒃᑑᑦᑎᐊᕐᒧᑦ ᑎᑎᕋᐅᓯᐊᓚᐅᖅᓯᒪᓪᓗᖓᓗ ᐃᓄᓕᕆᔨᑐᖃᒃᑯᓐᓂ ᐅᖃᐅᔾᔭᐅᓪᓗᖓ 
$100,000-ᓂᑦ ᐊᑭᓖᓐᖏᑯᑦᑕ ᐊᓄᓪᓚᓰᕕᒻᒦᒃᑲᔭᖅᑐᖓ ᓴᓗᒻᒪᓴᖅᑕᐅᓂᖏᑉᐸᑦ ᑕᐃᓐᓇ.  
 
ᑕᐃᒪᓐᓇᐃᑦᑐᓐᓇᕐᒪᖔᑕ ᖃᐅᔨᒪᓚᐅᕋᓗᐊᖅᑐᖓ ᒪᐃᔭᐅᔪᑦ ᐊᒻᒪᓗ ᐊᑭᓕᖅᓱᖅᑕᐅᖏᖦᖢᑎᑦ 
ᐱᓕᕆᔨᖃᐅᓐᖏᓇᑦᑕ ᖃᐅᔨᒪᕐᔪᐊᖅᑐᓂᑦ ᑕᐃᒪᓐᓇᐃᑦᑐᓂᑦ ᐊᕙᑎᒧᑦ ᐊᒃᑐᐋᓂᖃᕐᑐᓂᑦ ᐅᓗᕆᐊᓇᕐᒪᖔᑕ 
ᕼᐊᒻᒪᓚᒃᑯᑦ ᓄᓇᓕᖁᑎᐊᑕ ᐃᓗᐊᓂ ᐱᒻᒪᕆᐋᓘᓚᐅᕐᒪᑦ ᑕᐃᓐᓇ. ᒪᐃᔭᐅᔪᑦ ᐃᒃᐱᒍᓱᑐᐃᓐᓇᐅᖅᑰᕐᒪᑕ 
ᑕᐃᒃᑯᓂᖓ ᐊᒃᓯᕕᖕᓂᒃ ᓴᕕᕋᔭᖕᓄ ᐃᒋᑦᑎᕕᐅᖃᑦᑕᖅᑐᓂ ᓴᓗᒻᒪᕐᓴᐃᖁᔨᓪᓗᑎᒃ.  

ᐅᖃᖅᑎᑦᑎᔩ, ᑲᑎᒪᕐᔪᐊᖅᑎᓪᓗᑕ ᐱᒋᐊᓕᓵᖅᑎᓪᓗᑕ ᑕᐃᒃᑯᓂᖓ ᐊᐱᖅᓲᑎᖃᓚᐅᕐᓯᒪᒐᒪ ᑮᓇᐅᔭᖅᑐᕈᑎᒃᓴᓂᒃ 
ᑲᓇᑕᐅ ᒐᕙᒪᒃᑯᖏᓐᓂᖔᖅᑐᓂᒃ ᐱᓕᕆᕕᔅᓯᓐᓂ ᐱᒋᐊᕈᑎᐅᔪᖅ ᑕᐃᓐᓇ ᓱᕋᑦᑎᔾᔪᑎᐅᔪᖅ ᓴᕕᕋᔭᖕᓂ 
ᐃᒋᑕᐅᓂᐊᖅᑐᓂ ᑮᓇᐅᔭᓂᒡᓘᓐᓃᑦ ᐊᑐᕐᓗᑎᒃ ᑕᐃᑲᙵ ᑲᓇᑕᐅ ᒐᕙᒪᒃᑯᖏᓐᓂᖔᖅᑐᓂ ᐱᕈᕐᓴᐃᔾᔪᑎᓂᒃ 
ᑕᐃᒃᑯᓂᖓ ᓯᖁᑦᑎᕈᑎᓂᒃ ᐱᑕᖃᕈᓐᓇᕐᒪᖔ ᐊᑐᕈᓐᓇᕐᒪᖔᑕ ᓴᕕᕋᔭᖕᓂ ᓱᕋᑦᑎᖃᑦᑕᕐᓂᐊᖅᑐᓂ? ᖁᔭᓐᓇᒦᒃ, 
ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᐃᖅᑲᓇᐃᔭᖅᑎᕗ ᑐᓵᔪᑦᓴᐅᒻᒪᑕ ᑕᒪᓐᓇ ᖃᓄᐃᓕᖓᒋᐊᕈᓐᓇᕐᒪᖔ, 
ᑖᒃᑯᐊᓗ ᒐᕙᒪᒃᑯᑦ ᐃᖅᑲᓇᐃᔭᖃᑎᒋᒋᐊᖃᕋᔭᕋᑦᑎᒍ ᐃᓄᐃᑦ ᓯᕗᓪᓕᕐᐸᐅᑎᒋᐊᖃᕐᒪᖔᑦᑕ. 
 
ᑭᓯᐊᓂ, ᐅᖃᕐᓯᒪᒐᑦᑕ ᑕᒪᓐᓇ ᓴᕕᕋᔭᓐᓂᒃ ᐊᐅᓚᑦᑎᑦᓯᒐᓱᐊᕐᓂᐅᔪᖅ ᑕᒪᓐᓇ ᓄᓇᕗᒻᒥ 
ᐱᓕᕆᐊᕆᕙᓪᓕᐊᒍᒪᓯᒪᒐᑦᑎᒍ. ᑖᒃᑯᐊᓗ ED&T-ᒃᑯᑦ ᐃᖅᑲᓇᐃᔭᖃᑎᒋᒋᐊᖃᕋᔭᕆᓪᓗᑎᒍ ᑕᒪᒃᑯᐊ ᖃᓄᖅ 
ᐊᐅᓪᓚᕆᐊᖃᖃᕋᔭᕐᒪᖔᑕ ᓴᕕᕋᔭᐅᔪᐃᑦ ᑕᒻᒫᙵ ᓄᓇᕗᒻᒥ. ᒫᓐᓇᒧᓄᑦ ᑐᑭᓯᐅᒪᓗᐊᙱᑦᑐᖓ ᑕᐃᒪᐃᑦᑐᒥᒃ 
ᐱᒐᓱᐊᕐᓂᐊᕐᒪᖔᑦᑕ ᑭᓯᐊᓂ ᑕᒪᓐᓇ ᕿᒥᕐᕈᖃᓯᐅᑎᓂᐊᖅᑲᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 443 - 2(4): ᓄᓇᕘᒥᑦ ᐱᕙᓪᓕᐊᑎᑦᑎᔨᖏᑦ ᑯᐊᐳᕇᓴᖓᓄᑦ ᐊᖓᔪᖅᑳᖓᑕ ᑎᒃᑯᐊᖅᑕᐅᓂᖓ 

ᖃᓄᐃᓕᖓᓕᕐᓂᖓ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᖅᑐᖓ ᑖᑦᓱᒧᖓ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᑦᓱᒧᖓ 
ᐱᔾᔪᑎᖃᕐᖢᓂ ᓄᓇᕗᑦ Development Corporation-ᒃᑯᓐᓄᑦ.  
 
ᐅᖃᖅᑏ, ᐊᐱᖅᑯᑎᒋᖃᑦᑕᖅᓯᒪᓕᕋᒃᑭᑦ ᑕᒪᒃᑯᐊ ᖃᓄᐃᓕᖓᓕᕐᒪᖔᑦ ᑕᐃᓐᓇ ᐊᖓᔪᖅᑳᖓᑦ ᓄᑖᖅ 
ᕿᓂᖅᑕᐅᔪᖅ, ᑖᓐᓇᓗ ᑎᒃᑯᐊᖅᑕᐅᒋᐊᖃᕐᖢᓂ ᑲᒥᓯᓇᒧᑦ, Cabinet ᑕᐃᑯᖓ Recommended-ᒃᐸᒍ ᐱᖁᑉᐸᒍ. 
ᒫᓐᓇᒧ ᑎᑭᖢᒍ ᒥᓂᔅᑕᖃᐃ ᑕᒡᕗᖓ ᐅᖃᕈᓐᓇᕐᐳᖅ? ᖃᓄᐃᓕᖓᓕᕐᒪᖔ ᑖᓐᓇ ᐃᓂᐅᔪᖅ ᑖᓐᓇ 
ᐱᓪᓚᕆᐅᓪᓗᓂᓗ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐱᕙᓪᓕᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᓄᓇᕘᒧᑦ 
ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᒋᖅᑲᐅᔭᑦᑎᓐᓂ ᑕᐃᑲᓂ ᒪᕐᕉ 
ᐊᐱᖅᓱᖅᑕᐅᓚᐅᖅᑑ ᑖᔅᓱᒪ NDC-ᒃᑯᑦ ᐃᓱᒪᑕᕐᓴᖓᓄᑦ ᓱᓕ ᑭᓇᐅᒻᒪᖔᑕ ᓱᓕ ᐅᖃᐅᔾᔭᐅᓚᐅᙱᓐᓇ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 

ᑰᓕ: ᖁᔭᓐᓇᒦᒃ. ᑖᓐᓇ ᐄ, ᑐᓴᖅᖢᒍ ᑕᐃᒃᑯᐊ ᒪᕐᕉᓕᕐᓂᕐᒪᑎᒃ ᖃᐅᔨᔪᒪᓂᐊᖅᖢᑕᓗ ᓇᓂᒥᐅᑕᕕᓂᐅᒻᒪᖔᑕ 
ᑕᐅᓇᓂ ᖃᓪᓗᓈ ᑲᓇᑕᓕᒫᒧᑦ ᓇᓗᓇᙱᖢᓂ ᑕᐃᒃᑯᐊ ᐅᑭᐅᒃᓵᖅ ᑕᑯᒃᓴᐅᑎᑕᐅᓂᕋᖅᑕᐅᓚᐅᕐᒪᑕ. ᐅᓂᓕ 
ᐊᐱᖅᑯᑎᒋᒃᑲᓐᓂᖅᑕᕋ ᑖᒃᑯᐊ ᐃᓂᖃᒌᓐᓇᓕᕐᒪᑎᒃ ᑕᐃᓐᓇ ᐃᓂᒋᔭᖓᑦ ᖃᓂᕐᕋᖅᑎᖓ 
ᖃᓂᕐᕋᖅᑎᖃᕆᐊᓖᓐᓈᓘᓪᓗᑎᓪᓗ ᑕᒪᒃᑯᐊ ᑎᒥᐅᔪᑦ. ᒥᓂᔅᑕᖃᐃ ᐅᖃᕈᓐᓇᖅᐸ ᑕᐃᒃᑯᐊ 
ᒪᕐᕈᐃᓐᓇᐅᓕᖅᑎᓪᓗᒋᑦ ᖃᓄᐃᓕᓂᐊᓕᕆᕙᓪᓕ ᑕᐃᒪ ᒪᕐᕈᐃᓐᓇᐅᓕᖅᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᖅᑎ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦ, ᐅᖃᖅᑏ. ᐱᓕᕆᕝᕕᒃ ᓱᓕ ᐅᕙᓐᓄᑦ ᑎᒃᑯᐊᕐᓯᓪᓚᕆᓚᐅᖏᒻᒪᑦ ᑭᓇᒥᒃ 
ᓂᕈᐊᕋᔭᕐᒪᖔᑕ ᑭᓯᐊᓂ ᑕᐃᒃᑯᐊ NDC-ᒃᑯᑦ ᑲᑎᒪᔨᖏᓐᓂᑦ ᐱᓕᕆᖃᑎᖃᖅᖢᑎᒃ ᕿᓂᖅᓯᒪᖕᒪᑕ. ᑕᐃᒪ 
ᐅᕙᓐᓄᑦ ᐆᒥᖓ ᐱᔪᒪᔪᒎᕐᓂᕐᐸᑕ ᐅᖃᕈᒫᖅᑐᒍᑦ, ᑭᓯᐊᓂ Cabinet-ᒃᑯᑦ ᐃᓱᒪᒃᓴᖅᓯᐅᕈᑎᖃᓚᐅᖅᑳᕐᒥᓪᓗᑎᒃ 
ᑭᓯᐊᓂ ᐊᖏᓚᐅᖅᑳᕐᓗᑎᒃ ᐱᓕᕆᔪᓐᓇᕋᔭᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᔭᕋ ᖃᐅᔨᒪᖕᒪᑦ ᒥᓂᔅᑕ ᑕᐃᒪ ᑕᐃᒃᑯᓇᓂ ᖃᐅᔨᓴᖅᑎᓪᓗᑕ NBCC ᒥᒃᓵᓄᑦ 
ᓇᓗᓇᐃᖅᓯᒪᓪᓚᕆᓕᓚᐅᕐᒪᑦ ᓇᓗᓇᕈᓐᓃᖅᖢᓂ ᑕᒪᒃᑯᐊ Crown corporation-ᖑᔪᑦ ᓲᕐᓗ, ᒥᒃᓯᖃᑦᑎᐊᖅᑐᒥ 
ᑕᑯᒃᓴᐅᑦᑎᐊᖅᑐᒥᒃ ᐋᔩᖃᑎᒌᕐᓂᖅ ᐊᖏᔪᖅᑳᖏᑦ Reporting relationship-ᖓ ᑖᓐᓇ 
ᐋᖅᑭᐅᒪᑦᓯᐊᖏᓐᓂᖓᓄᑦ. ᑕᒡᕙᓂᓕ ᑖᒃᑯᐊ NDC ᒪᓕᒐᖏᓐᓂ ᓇᓗᓇᐃᖅᓯᒪᓪᓚᕆᖕᒪᑦ ᐅᓇ ᐅᖃᓕᒫᕐᓂᐊᖅᑕᕋ 
ᖃᕝᓗᓈᑎᑑᖅᑕᕋ. ᐅᓇ (ᑐᓵᔨᑎᒍᑦ) ᓈᓴᐅᓯᕈᓯᐊ 7(4) ᐃᒪᓐᓇ ᐅᖃᕐᓯᒪᖕᒪᑦ, “ᐊᖓᔪᖅᑳᖓ ᐊᖓᔪᖅᑳᕆᔭᐅᔪ 
ᐊᐅᓚᑦᑎᔨᒋᔭᐅᓪᓗᓐᓂ ᑎᒥᐅᔪᒧᑦ ᐊᒻᒪᓗᑦᑕᐅ ᒥᐊᓂᕐᓯᖃᑦᑕᕐᓂᐊᖅᑐ ᐊᖏᔪᖅᑳᖑᓗᓂᓗ ᑎᓕᓯᖃᑦᑕᕐᓗᓂᓗ, 
ᐱᓕᕆᐊᒃᓴᖏᓐᓂ ᑯᐊᐳᕇᓴᐅ ᒪᓕᒡᓗᒋᑦ, ᑎᓕᓯᔾᔪᑎᒋᔭᖏᑦ ᑲᑎᒪᔩᑦ.  
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᔾᔪᑎᒋᓪᓗᒍ ᐊᐱᕆᔪᒪᓕᖅᑕᕋ ᒥᓂᔅᑕ, ᓇᓗᓇᐃᑦᑎᐊᕈᓐᓇᖅᐱᐅᖅᑲᐃ ᐅᕗᖓ 
ᐃᒡᓗᒥ ᑖᒃᑯᐊ political Cabinet-ᓘᓐᓃᑦ ᐊᕐᕕᐊᖅᑯᑕᐅᖃᑦᑕᔾᔮᖏᒻᒪᕆᑉᐳᓯ ᑖᒃᑯᐊ ᐱᓕᕆᑎᓪᓗᒋᑦ 
ᐅᕝᕙᓘᓐᓃᑦ ᒥᓂᔅᑕᐅᑉ ᑐᖏᓕᐊ, ᑕᐃᒫ ᐊᒡᕕᐊᖅᑯᑕᐅᖃᑦᑕᔾᔮᖏᓚᖅ ᑕᕝᕗᖓ ᐊᖓᔪᖅᑳᖑᔪᒧᑦ ᑕᐃᒃᑲᓐᖓᑦ 
ᑭᓯᐊᓂ Board of Directors-ᖏᓪᓘᓐᓃ ᐊᕐᕕᐊᖅᑕᐅᖃᑦᑕᓂᐊᖏᓛᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᐱᕈᓱᑦᑎᐊᕋᒪ ᐅᑉᐱᓇᑦᑎᐊᕆᐊᖃᒻᒪᑕ 
ᑕᑎᒋᔭᐅᑦᑎᐊᕈᓐᓇᕐᓗᑎᓪᓗ ᑲᑎᒪᔨᐅᔪᑦ ᐊᑉᐱᐊᕈᑕᐅᓐᖏᑦᑎᐊᕐᓗᑎᒃ ᐊᑉᐱᐊᖅᑕᐅᖃᑦᑕᓐᖏᑦᑎᐊᕐᓗᑎᒃ 
ᓂᕈᐊᖅᑕᐅᓯᒪᔪᓄᑦ. ᑕᐃᒃᑯᐊ ᐊᑦᑐᔾᔮᓐᖏᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᒋᑦᑎᐊᖅᐸᕋ ᑖᔅᓱᒪ ᑭᐅᔾᔪᑎᒋᔭᖓ ᓇᓗᓇᐃᑦᑎᐊᖅᓯᒻᒪᑦ. 
ᐱᖁᔭᕐᔪᐊᕐᓗ ᓇᓗᓇᐃᖅᓯᒪᑦᑎᐊᕐᒪᑦ ᐃᓛᑰᖓᔭᕆᐊᖃᒻᒪᑕ ᒐᕙᒪᒃᑯᓐᓂᑦ ᓂᕈᐊᖅᑕᐅᓯᒪᔪᓂᒃ 
ᐊᒃᑐᖅᑕᐅᔭᕆᐊᖃᓐᖏᒻᒪᑕ ᐊᔭᐅᖅᑐᖅᑕᐅᔭᕆᐊᖃᓐᖏᒻᒪᑕᓗ.  
 
ᑖᓐᓇ ᐅᐃᒻᒪᒍᑕᐅᖅᑰᓕᓚᐅᖅᓯᒪᒻᒪᑦ ᐅᓂᒃᑳᖃᑦᑕᕆᐊᖃᕐᓂᖓ ᑕᒪᓐᓇ ᐅᐃᒻᒪᒍᑕᐅᓚᐅᕐᒪᑦ. ᒥᓂᔅᑕ 
ᐊᐱᕆᒃᑲᓐᓂᕈᒪᑦᑕᖅᖤᖅᐸᕋ ᒥᓂᔅᑕᐅᓂᖓᓂ ᐱᕙᓪᓕᐅᔪᓕᕆᔨᒃᑯᓐᓄᑦ: ᐃᓛᒃᑰᖓᓇᐅᑎᒃ 
ᐊᒃᑐᖅᑕᐅᓯᒪᓐᖏᓪᓗᑎᒃ  



ᐅᓪᓗᑐᐃᓐᓇᖅ, ᕕᕝᕗᐊᕆ 29, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒃᑐᐊᓂᖃᖏᓪᓗᑎᒃ ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᒪᓕᒃᑕᐅᓗᑎᓪᓗ ᐊᑐᓕᖁᔭᓕᐊᕆᓯᒪᔪᑦ ᑕᐃᒃᑯᐊ 
ᐱᕙᓪᓕᐊᔪᓕᕆᓂᕐᒥᑦ ᑲᑎᒪᔨᖏᓐᓂᒃ ᐊᒻᒪ ᐊᓪᓚᒡᕕᒻᒥ ᐊᖏᔪᖅᑳᒧᑦ. ᓱᓕᕚ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᓯᒪᖏᑦᑑᒐᓗᐊᑦ ᑭᓯᐊᓂ 
ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ ᒥᓂᔅᑕᐃᑦ ᐃᓱᒪᓕᐅᕆᔭᕆᐊᖃᕐᓂᐊᕐᒪᑕ ᑎᒃᑯᐊᖅᓯᓂᐊᖅᑐᒥᒃ ᑖᒃᓱᒧᖓ 
ᐃᓂᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᓇᒻᒪᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᑲᑦᑐᒃ. 
 
ᐊᐱᖅᑯᑦ 444 - 2(4): ᐃᖅᑲᖅᑐᐃᔨᕋᓛᑦ ᐊᑭᓕᖅᑕᐅᓂᖏᑦ (ᑲᑦᑐᒃ) 
 
ᑲᒃᑐᑦ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓇ ᐊᐱᕆᐅᑕᐅᖅᑲᐅᕈᖅ ᒪᓕᒐᓕᐅᖅᑎᐅᖃᑎᓐᓄ ᒥᔅᑕ ᐊᓚᕋᓚᒻᒧᑦ. ᑖᓐᓇ 
ᒪᓕᒐᓕᕆᔨᒃᑯᑦ ᒥᓂᔅᑕᖓᓐ ᑐᑭᓯᒋᐊᖅᕕᒋᑦᑎᐊᕐᕈᒪᒐᒃᑯ ᑖᔅᓱᒪᐅᑉ ᒥᒃᓵᓄᑦ ᐊᐱᕆᐅᑕᐅᖅᑲᐅᔫᑉ. ᑖᒃᑯᐊ 
ᐅᖃᖅᑲᐅᒻᒪᑦ ᒥᓂᔅᑕ ᑖᒃᑯᐊᒎᖅ ᖃᖓᑐᐃᓐᓇᖅ ᐊᑐᐃᓐᓇᐅᒍᓐᓇᓂᐊᕐᒪᑕ ᐊᑐᖅᑕᐅᒋᐊᖃᓕᕐᓂᕈᑎᒃ. ᑖᒃᑯᐊᖃᐃ 
ᐃᖅᑲᑦᑐᐃᔨᕋᓛᑦ ᑮᓇᐅᔭᓕᐅᑦᓯᐊᓚᖓᕙᖃᐃ ᓄᓇᓕᓐᓃᑦᑐᑦ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᖃᑦᑐᒃ. ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᓂᒃᑳᑎᓪᓗᒍ ᑐᓵᖅᑲᐅᒐᒃᑯ. ᑖᓐᓇᐅᓂᕈᒪᓕ 
ᐱᓯᒪᐃᓐᓇᖃᔭᕋᒃᑯ ᑕᐃᓐᓇ ᓇᓗᓇᐃᒃᑯᑕᑯᓗᒃ ᖃᖓᑕᓲᒧᑦ ᐃᑭᓗᖓ ᑖᓐᓇ ᓇᑦᑎᖅ ᓱᒃᑲᔪᖅᐹᓘᓱᒋᔭᐅᒐᔭᕐᖓᑦ.  
 
>>ᐃᓪᓚᖅᑐᑦ 
 
Super ᓇᑦᑎᖅ-ᖑᒐᔭᕐᖓᑦ; ᓇᒧᑐᐃᓐᓈᓗᒃ ᐃᖏᕐᕋᓲᖑᓗᓂ.  
 
ᐅᖃᖅᑎᑦᑎᔩ, ᐄ, ᑖᒃᑯᐊᖏᓛᖅ ᐃᖅᑲᑦᑐᐃᔨᕋᓛᑦ ᑕᒫᓂ ᐃᖃᓗᓐᓂᒃ ᖃᖓᑐᐃᓐᓇᑦᑎᐊᖅ 
ᐅᖄᓚᕕᐅᖃᑦᑕᕈᓐᓇᕋᔭᖅᑐᑦ ᓄᓇᓕᓐᓄᓪᓗ ᑕᐃᒃᑯᐊ ᐊᑐᐃᓐᓇᐅᒐᓗᐊᕐᓗᑎᒃ ᑭᓯᐊᓂ ᑖᒃᑯᐊ ᐃᑲᕐᕋᐅᑉ ᓯᓚᑖᒍᑦ 
ᐃᑲᔪᖅᑕᐅᔪᖃᕆᐊᖃᕐᓂᖅᑲᑦ ᓇᒥᑐᐃᓐᓇᑦᑎᐊᖅ. ᑖᒃᑯᐊ ᖃᐅᔨᒪᔭᐅᓂᐊᖅᑐᑦ ᑭᓯᐊᓂ ᐃᖅᑲᓇᐃᔭᖅᑎᓄᑦ ᑖᒃᑯᐊ 
ᑲᒪᔨᓪᓚᕆᐅᓂᐊᖅᑐᑦ ᖃᓄᖅ ᐊᐅᓚᑦᑎᐊᑎᑦᑎᓗᑎᒃ ᑕᒪᑐᒥᖓ ᒪᓕᒐᕐᒥᒃ ᑕᒫᓂ ᐃᖃᓗᓐᓂ ᑖᒃᑯᐊ ᐃᓄᐃᑦ 
ᐊᑐᐃᓐᓇᐅᒐᔭᖅᑐᓐ ᐃᖅᑲᑦᑐᐃᔨᕋᓛᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑏ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑐᑭᓯᕗᖔ ᑖᒃᑯᐊ ᓄᓇᓕᓐᓃᑦᑐᖃᓚᖓᖏᑦᑑᖅ ᒫᓂ ᑭᓯᐊᓂ ᐃᖃᓗᓐᓂ 
ᐃᖅᑲᑦᑐᐃᔨᕋᓛᖃᓚᖓᔫᖅ ᑕᐃᒫᖑᓇ ᐅᖃᖅᑑᖅ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᐄ, ᓄᓇᓕᓐᓂᑦ ᐱᑕᓖᓐᓇᐅᒐᓗᐊᖅ ᑕᐃᒪᐃᑦᑐᓂᒃ ᐃᖅᑲᑦᑐᐃᔨᕋᓛᓂᒃ 
ᑭᓯᐊᓂ ᑖᒃᑯᐊ ᑖᒃᓱᒧᖓ ᒪᓕᒐᕐᒧᑦ ᑐᕌᖓᓪᓚᕆᑦᑐᓂᒃ ᑕᒫᓐᓂ ᐃᑲᕐᕋᓕᒫᖅ  

ᐊᑐᐃᓐᓇᐅᑎᑦᑎᓂᐊᕐᕋᑦᑕ. ᐃᒫᒃ ᑐᐊᕕᓐᓇᖅᑐᖃᕐᓂᖅᑲᑦ ᓇᒥᑐᐃᓐᓇᑦᑎᐊᖅ ᓄᓇᕗᑦ ᐃᓗᐊᓂ ᑖᒃᑯᐊ 
ᐊᑐᐃᓐᓇᐅᓂᐊᖅᑐᑦ. ᓄᓇᓕᓐᓂ ᐃᑲᔪᖅᑎᖃᐃᓐᓇᓂᐊᖅᑐᑦ ᐃᖅᑲᖅᑐᐃᔨᓕᕋᓛᓂᑦ ᐊᒻᒪᓗ ᓄᓇᓖᑦ 
ᐃᖅᑲᓇᐃᔭᖅᑎᖃᕐᓂᐊᕆᓪᓗᑎᑦ ᑕᒪᑐᒧᖓ ᒪᓕᒐᕐᒧᑦ. ᑖᒃᑯᐊ ᑭᓯᐊᓂ ᐃᒫᒃ ᓇᓗᓇᐃᔭᕆᐊᖃᖃᑦᑕᓂᐊᕐᖓᑕ 
ᓄᓇᓕᓐᓂ ᑐᐊᕕᕐᓇᑐᒃᑯᑦ ᑖᒃᑯᐊ ᓴᐳᒻᒥᔭᐅᓗᑎᑦ ᐃᓚᒌᑯᓗᐃᑦ ᐊᕕᑲᐃᓐᓇᕆᐊᖃᖅᑲᑕ ᐃᓛᓪᓘᓐᓂᑦ 
ᖃᓄᒃᑲᓐᓂᖅ ᓄᓇᓖᑦ ᐃᑲᔪᖅᑎᒋᓗᒋᑦ ᖃᓄᕐᓗ ᐱᐅᓯᖃᕐᓂᐊᕐᒪᖔᑕ. ᑖᒃᑯᐊ ᐊᑐᐃᓐᓇᐅᓂᐊᖅᑐᑦ ᐃᑲᕐᕋᓕᒫᑦ 
ᖃᐅᑕᒫᑦ. ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑖᒃᑯᐊ ᓄᓇᓕᓐᓃᑦᑐᑦ ᐊᓪᓚᕝᕕᖃᕐᓂᐊᖅᐹᑦ ᐅᕝᕙᓘᓐᓃᑦ ᖃᓄᐃᓕᖓᓂᐊᖅᐸᑦ 
ᑕᐃᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᕋᓛᕆᔭᐅᔪᐃᑦ ᐊᓪᓚᕝᕕᖃᕐᑎᑕᐅᓂᐊᖅᐹᑦ ᓄᓇᓕᖏᓐᓂᑦ? ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᖅᑲᖅᑐᐃᔨᕋᓛᑦ ᑕᐃᒫᑦ 
ᐱᐅᓯᖃᐃᓐᓇᓂᐊᖅᑑᒐᓗᐊᑦ ᑭᓯᐊᓂ ᑖᒃᑯᐊ ᐱᒻᒪᕆᐅᓂᐊᕐᖓᑕ ᑕᒫᓂ ᖃᐅᑕᒫᑦ ᐃᑲᕐᕋᑕᒫᑦ ᑕᒫᓃᓐᓂᐊᖅᑐᑦ. 
ᑭᓯᐊᓂᑦᑕᐅᖅ ᖁᓛᒍᑦ ᑖᒃᑯᐊ ᐃᖅᑲᓇᐃᔭᖅᑎᖃᕐᓂᐊᕋᑦᑕ ᓄᓇᓕᓕᒫᑦᑎᐊᓂᑦ ᑖᒃᑯᓂᖓ ᐃᑲᔪᖅᑐᐃᓂᐊᖅᑐᓂᑦ 
ᐃᓚᒌᓂᑦ ᐃᖅᑲᖅᑐᐃᔨᕋᓛᖑᓐᖏᑦᑑᒐᓗᐊᑦ. ᑖᒃᑯᐊ ᖃᐅᑕᒫᑦ ᐊᑐᐃᓐᓇᐅᒍᓐᓇᕐᓂᐊᕆᓪᓗᑎᑦ 
ᐊᓪᓚᕝᕕᖃᕐᓂᐊᖅᑐᑦ ᐸᓖᓯᒃᑯᓐᓂ ᓄᓇᕗᓕᒫᑦᑎᐊᒥᑦ ᑖᒃᑯᐊ ᐃᖅᑲᓇᐃᔭᖅᑎᒋᓂᐊᖅᑕᕗᑦ ᑕᒪᑐᒧᖓ ᒪᓕᒐᕐᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐃᓛᒃ ᐅᓇ ᓯᕗᓪᓕᖅᐹᒥᒃ ᐊᐱᕆᐅᑎᒋᖅᑲᐅᔭᕋ: ᑕᐃᒃᑯᐊ ᐃᖅᑲᖅᑐᐃᔨᕋᓛᑦ 
ᑮᓇᐅᔭᓕᐅᖅᑎᑕᐅᓂᐊᕋᓗᐊᕐᒪᖔᑕ ᐅᖃᖅᑐᖑᓈ? ᑕᐃᒃᑯᐊ ᐊᑭᓕᖅᓱᖅᑕᐅᓐᖏᓪᓗᑎᒃ 
ᐃᖅᑲᓇᐃᔭᑐᐃᓐᓇᓚᖓᒻᒪᑕ ᐃᖅᑲᖅᑐᐃᔨᕋᓛᑦ, ᓄᓇᓪᓕᓐᓂᑦ ᑕᐃᒃᑯᐊ ᑮᓇᐅᔭᓕᐅᖅᑎᑕᐅᓂᐊᖅᐳᖅᑲᐃ? 
ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐅᓪᓗᒥ ᑮᓇᐅᔭᓕᐅᖅᐸᒻᒪᑕ ᑕᒪᓐᓇ ᓱᕐᕋᔮᓐᖏᑦᑐᖅ 
ᐃᖅᑲᖅᑐᐃᔨᕋᓛᑦ. ᖁᔭᓐᓇᒦᒃ, ᐅᖃᖅᑎᑦᑎᔩ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 445 - 2(4): ᒐᕙᒪᒃᑯᑦ ᐃᑲᔪᕐᓂᖓᑦ ᓄᓇᕘᒥ ᐃᑲᔪᖅᑎᒃᓴᒥᒃ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐊᐱᕆᔪᒪᔪᖓ ᑖᔅᓱᒧᖓ ᓯᕗᓕᖅᑎᒧᑦ ᑖᔅᓱᒪ ᐅᓪᓗᕆᖅᑰᕐᒪᒍ ᐅᓪᓗᒥ.  
 
ᐅᖃᖅᑎᑦᑎᔩ, ᑕᐃᒪ ᑕᒫᓂ ᐱᓇᓱᐊᕈᓯᕐᒥᑦ ᐅᖃᓪᓚᓚᐅᕋᒪ ᑕᒫᓂ ᓄᓇᕗᒻᒥ ᐱᑕᖃᕆᐊᖃᕐᑐᕆᓪᓗᒍ 
ᑭᒃᑯᑐᐃᓐᓇᕐᓂᑦ ᐃᑲᔪᖅᑎᔅᓴᐅᒐᔭᖅᑐᒥᑦ Ombudsman-ᖑᓂᕋᖅᑕᐅᔪᒥᑦ.  
 
ᑖᓐᓇ ᐃᖅᑲᓇᐃᔭᕐᕕᐅᔪᖅ ᓇᒻᒥᓂᖅ ᐊᐅᓚᓂᖃᕋᔭᕐᒪᑦ ᐊᒻᒪᑦᑕᐅᖅ ᓄᓇᕗᒻᒥᐅᑦ ᓈᒻᒪᒋᔭᐅᓐᖏᑦᑐᓂᑦ 
ᐅᕝᕙᓘᓐᓃᑦ ᐅᖃᐅᓯᕆᔭᐅᔪᒪᔪᓂᑦ ᐅᖃᕈᔾᔨᔨᖃᑦᑕᕈᓐᓇᕋᔭᕐᒪᑦ ᒐᕙᒪᒃᑯᑦ ᐊᐅᓚᑕᖏᓐᓂ ᐊᒻᒪᓗ ᐊᓯᖏᑦ ᐊᓯᖏᑕ 
ᐊᐅᓚᑕᖏᓐᓂ.  

ᑕᐃᒪ ᐅᖃᐅᓯᕆᓚᐅᑦᑕᓐᓂ ᑕᐃᔅᓱᒪᓂ ᐅᖃᓪᓚᑎᓪᓗᖓ ᑕᒪᒃᑯᐊ ᓄᓇᓖᑦ ᐊᕕᑦᑐᖅᓯᒪᔪᓕᒫᐸᓗᐃᑦ Provinces-
ᒫᐸᓗᐃᑦ ᐊᒻᒪᓗᑦᑕᐅᖅ ᑕᐃᒪᐃᑦᑐᒥᑦ ᐃᖅᑲᓇᐃᔭᖅᑎᖃᕐᒪᑕ ᑖᓐᓇ ᔫᑳᓐ ᐱᖃᑕᐅᓪᓗᓂ ᐊᒻᒪᑦᑕᐅᖅ ᑖᒃᑯᐊ 
ᒐᕙᒪᕗᑦ ᑖᔅᓱᒥᖓ ᑕᑯᒋᐊᒃᑲᓂᖅᓯᒪᖅᑰᕋᓗᐊᕐᒪᑕ ᓴᖅᑭᑦᑎᔪᒪᓗᑎᑦ ᓄᓇᕗᒻᒥ. 
 
ᑖᓐᓇ ᓯᕗᓕᖅᑎ ᑐᑭᓯᑎᑎᑦᑎᔪᓐᓇᖅᐹ ᑕᒪᓐᓇ ᒐᕙᒪᒃᑯᓐᓂ ᖃᓄᐃᓕᔭᐅᕙᓪᓕᐊᓯᒪᒻᒪᖔᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᓄᓇᕗᒥ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᖅᑯᓕᕐᖓᑦ ᑕᕝᕙᓂ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ 
ᐸᑦᑕᖅᑐᕕᔾᔪᐊᖃᑕᐅᓚᐅᕋᒪ ᖁᕕᐊᒋᓪᓗᒍ ᐅᕙᖓᑑᖏᑦᑐᖅ ᑕᐃᒫᒃ ᐃᓱᒪᖃᑎᒌᒃᑲᑦᑕ. ᑕᐃᒪᐃᑦᑐᒥᑦ 
ᕿᒥᕐᕈᑎᑦᑎᕙᓪᓕᐊᓯᒪᔪᒍᑦ ᑎᓕᓯᒪᔭᕗᑦ ᐃᖅᑲᓇᐅᔭᖅᑎᕗᑦ ᖃᓄᖅ ᐱᐅᓯᖃᕈᓐᓇᓂᐊᕐᒪᖔᖅ ᑕᒫᓂ 
ᐊᖏᖃᑎᒌᑦᑎᐊᖅᑐᒍ.  
 
ᐊᔾᔨᒌᓐᖏᑦᑐᒐᓚᓐᓂ ᐅᓪᓗᒥ ᑎᒥᖃᕋᑦᑕ ᑲᑎᖅᓱᑎᐊᒻᒪᕆᓪᓗᒋᖅᑲᐃ ᐱᔭᔅᓴᖃᓗᐊᖅᐸᓐᓇᑎᑦ ᐃᓚᖏᑦ. ᑕᒪᓐᓇ 
ᕿᒥᕐᕈᑎᐊᕐᓗᒍ ᑕᑯᔪᒪᑐᐃᓐᓇᑎᐊᖅᑐᒍᑦ ᐅᖃᐅᓯᕆᖃᑦᑕᖅᓯᒪᔭᕗᑦ ᐊᐅᓚᑦᑎᔨᐅᓪᓗᑕ. ᐊᒻᒪᓗ ᑕᕝᕙᓂ 
ᑎᒥᒋᔭᐅᒐᔭᕐᖓᑦ ᐅᕙᑦᑎᓄᓕᒫᑦ ᐊᖏᖃᑎᒋᑦᑎᐊᕆᐊᖃᕋᔭᖅᑐᑕ ᑕᒪᓐᓇ ᐊᑐᕈᒪᓂᐊᕈᑦᑎᒍ ᑕᒪᓐᓇ 
ᑕᑯᔪᒪᑐᐃᓐᓇᑎᐊᖅᑕᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᑎᒍᑦ) ᒪᓕᒐᓕᐅᖅᑎᐅᑎᓪᓗᖓ 
ᐅᖃᐅᓯᕆᓚᐅᖅᑕᒃᑲ ᐃᓕᑕᕐᓯᒐᒪ ᑖᒃᑯᐊ ᕿᒥᕐᕈᔭᓐᓇᕋᑦᑎᒍ ᐊᒥᓱᐃᑦ ᐋᖅᑭᒃᓯᓗᑕ ᑖᒃᑯᓂᖓ ᑖᑦᓱᒥᖓ 
ᐊᑯᓐᓇᖏᓐᓂ ᐃᑲᔪᖅᑎᐅᓂᐊᖅᑐᒥ ᐊᒡᓚᕝᕕᖕᒥ. 
 
ᑖᓐᓇ ᓯᕗᓕᖅᑎ ᐅᖃᐅᓯᖃᖃᑦᑕᕐᓯᒪᖕᒪ ᑖᒃᑯᐊ ᒐᕙᒪᒃᑯᑦ ᓯᕗᓕᖅᑎᖏᓐᓂ ᐅᑭᐅᖑᔪᓂ. ᓇᓗᓇᐃᕐᓯᔪᓐᓇᕐᐹ? 
ᖃᓄᐃᑦᑐᒥᑦ ᐃᒡᔪᐊᒐᒃᓴᒥ ᑖᒃᑯᓂᖓ ᕿᒥᕐᕈᓂᐊᕐᒪᖔᑕ ᒐᕙᒪᒃᑯᑦ ᐃᓗᐊᓐᓂ. ᑖᓐᓇ ᐊᒃᑐᒐᓛᖅᑲᐅᔭᕋᓗᐊᖓ 
ᐊᐱᖅᑯᑎᒋᔭᕋᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᓄᓇᕗᒥ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇᐃᓛᒃ ᖃᐅᔨᓴᖅᑕᐅᑎᑦᑎᐊᕋᓱᑦᑕᕗᑦ ᓇᓕᐊ 
ᑎᒥᐅᔪᑦ ᒫᓐᓇ ᐱᓯᒪᔭᐅᔪᑦ ᐊᔾᔨᒌᙱᑦᑐᓄᑦ ᑲᑎᕐᓱᑎᐊᒻᒪᕆᓪᓗᒋᖅᑲᐃ ᐃᒫ ᑖᔅᓱᒧᖓ ᐊᑕᐅᓯᐅᔪᒧᑦ ᑎᒥᐅᔪᒧᑦ 
ᐃᑲᔫᑕᐅᒃᑲᓐᓂᕈᓐᓇᓂᐊᕐᖓᑦ ᐅᕙᑦᑎᓐᓄᑐᐃᓐᓇᐅᙱᑐᖅ, ᑭᒡᒐᑐᖅᑕᓕᒫᑦᑎᐊᑎᓐᓄᑦ. ᑕᒪᓐᓇ ᖃᐅᔨᓴᖅᑕᐅᑎᕗᑦ 
ᐊᒻᒪ ᑕᑯᔪᒪᑦᑎᐊᖅᑕᕗᑦ ᒫᓐᓇᖃᐃ ᓂᕈᐊᖅᑕᐅᓯᒪᓂᓐᓂ ᐱᔭᕇᕈᓐᓇᓯᔮᖏᑦᑕᕋᓗᐊᕗᑦ ᑭᓯᐊᓂ 
ᐊᑐᐃᓐᓇᕈᖅᑎᒍᓐᓇᑎᐊᕐᓂᐊᖅᑕᕗᑦ ᐃᓱᒪᓂᑦᑎᓐᓂ ᒐᕙᒪᐅᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᓯᕗᓕᖅᑎᓗ. ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐃᖃᓗᒃᑑᑦᑎᐊᒥ 
ᒪᓕᒐᓕᐅᖅᑎ ᐅᖃᕐᓯᒪᖕᒪᑦ ᐱᑕᖃᕆᐊᖃᕐᓂᖓᓂ ᑕᒪᒃᑯᐊ ᓄᑕᖅᑲᑦ ᓴᐳᔾᔭᐅᓯᒪᖃᑦᑕᕆᐊᖃᕐᓂᖏᓐᓂ ᓄᓇᕗᒥ  

ᐊᒻᒪᓗ, ᐊᓯᖏᓐᓂ ᑲᓇᑕᐅ ᐊᕕᒃᑐᕐᓯᒪᔭᖏᓐᓂ. ᑖᓐᓇ ᐊᑯᓐᓂᖏᓐᓂ ᐃᑲᔪᖅᑎᐅᔪᖅ ᒪᓕᒐᓕᕆᓂᕐᒧᑦ 
ᐱᓕᕆᐊᖃᕐᒪᑦ ᐃᓚᒋᔭᐅᔭᕆᐊᓕᒃ ᐃᑲᔪᖅᑎᐅᓗᓂ ᓄᑕᖅᑲᑦ ᐱᔾᔪᑎᒋᓪᓗᒋ, ᒪᒃᑯᒃᑐᓪᓗ. ᑖᒃᑯᐊ ᒐᕙᒪᒃᑯᑦ 
ᐃᑲᔪᖅᑐᐃᔾᔪᑎᒥ ᐃᓱᒪᓕᐅᕆᔭᕆᐊᖃᖅᑐ ᓄᑕᕋᑦᑎᓐᓄᑦ ᒪᒃᑯᒃᑐᒃᑎᓐᓄᑦ ᑕᐃᒪᐃᑦᑐᒥ ᐃᑲᔪᖅᑎᐅᓚᖓᔪᒥᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᓄᓇᕘᒥ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑦᑎᐊ ᐊᖏᖃᑎᒋᑦᑎᐊᖅᑕᕋ ᑎᒥᐅᔪᖅ 
ᐃᓚᒋᔭᐅᖃᑦᑕᕈᓐᓇᕋᔭᖅᑐᓂ ᐊᒻᒪᓗ ᐊᔾᔨᒌᖏᑦᑐᓂᓛ ᐱᐅᓯᖃᕈᓐᓇᕐᖓᑦ ᑖᓐᓇ ᑎᒥᐅᔪᖅ ᐋᖅᑭᓱᕈᓐᓇᖅᑐᑎᒍᓗ 
ᐊᑲᐅᒋᔭᑦᑎᒍᑦ ᑕᐃᒫ ᐅᖃᖅᑎᒋᒍᒪᑦᑎᐊᖅᑕᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ. ᖃᓄᕐᓕᑦ ᑲᑎᕐᓱᕐᓗᒋᑦ 
ᐱᔭᔅᓴᕆᓂᐊᖅᑕᖏᑦ ᑖᓐᓇ ᐊᑐᐃᓐᓇᑎᒃᑲᓐᓂᕈᓐᓇᕐᓂᐊᕋᑦᑎᒃᑯ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑭᖑᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑭᐅᒡᒍᓯᒋᖃᑦᑕᖅᑕᖏ ᖁᔭᒋᒻᒪᕆᑦᑕᒃᑲ ᐊᒻᒪᑕᐅᖅ, 
ᐃᓱᒪᕐᓴᕐᓯᐅᕈᑎᔅᓴᒃᑲᓂᕐᒥᒃ ᑕᑯᔪᒪᒐᒪ.  
 
ᐅᖃᖅᑎᑦᑎᔨ, ᑖᒃᑯᐊ ᑕᑯᓇᑦᑕᐅᓕᕈᑎᒃ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᐱᔭᑦᑎᕋᖅᑎᒃᓴᐅᒐᔭᖅᑐᑦ ᐃᖅᑲᓇᐃᔮᒃᓴᖏᑦ 
ᑖᓐᓇ ᐃᓚᒋᔭᐅᖃᓯᐅᔾᔭᐅᒐᔭᕆᐊᖃᕋᔭᕐᑑᔮᕐᒪᑦ ᐃᓐᓇᑐᖃᕐᓂᒃ ᐃᑲᔪᖃᑦᑕᕐᓂᖅ. ᑖᓐᓇ ᓯᕗᓕᖅᑎ 
ᐃᓚᓕᐅᑎᓯᒪᔭᕆᐊᖃᖅᑑᔭᖅᑎᓪᓗᒍ ᐋᖅᑭᒃᑕᐅᓯᒪᒋᕚ? ᖁᔭᓐᓇᒦ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓂᕈᐊᖅᑕᐅᖃᓯᐅᑎᓯᒪᔭᑯᓗᒐ 
ᐅᕙᖓᐅᑎᑕᐅᙳᐊᑲᐃᓐᓇᕐᖓᑦ ᖁᔭᓐᓇᒦᒃ. ᐄ, ᑖᓐᓇᐃᓛ ᒪᑐᓯᔪᒪᙱᑎᐊᖅᑐᖓ ᓇᓪᓕᐊᓂᑐᐃᓐᓇᖅ 
ᐱᔪᒪᔭᑦᑎᓐᓂ ᐊᓚᒃᑲᖅᑎᒋᐊᖃᕐᓂᐊᕋᑦᑎᒍ ᐅᖃᖃᑎᒌᑦᑎᐊᓚᐅᕐᓗᑕ ᓇᓕᐊᒃᑯᑐᐃᓐᓇᖅ ᑖᒃᑯᐊᖏᓛ 
ᐃᖅᑯᓪᓕᐅᑕᐅᖃᑦᑕᕐᓯᒪᔪᑦ ᐱᓗᐊᖅᑐᒥᑦ ᓴᐳᒻᒥᔩ.  
 
ᐊᒻᒪᓗ, ᐃᖅᑲᓇᐃᔭᖅᑎᕗᑦᑕᐅ ᓯᕗᓕᑦᑎᓐᓂ ᑎᒥᖃᕆᐊᖃᕐᓂᐊᕐᒥᒻᒪᑕ ᐅᓐᓂᓯᐅᖅᑎᐅᓂᐊᖅᑐᒥᑦ ᖃᓄᑐᐃᓐᓇᖅ 
ᐊᒻᒪᓗ ᑕᒪᒃᑯᐊ ᖃᐅᔨᓴᖅᑕᐅᒋᐊᖃᕐᐸᑦᑐᑦ ᒐᕙᒪᐅ ᐊᐅᓚᔾᔪᓯᖏᑦ ᑕᒪᒃᑯᐊ ᑲᑎᕐᓱᕐᓗᒋᑦ ᓇᓗᓇᙱᑦᑐᖅ 
ᐱᔭᔅᓴᐃᑦ ᒥᑭᓪᓕᑲᓐᓂᕈᓐᓇᕐᖓᑕ ᑕᕝᕗᖓ ᑎᒥᒧᑦ ᐊᑕᐅᓯᕐᒧᑦ ᑐᓂᔪᓐᓇᕈᑦᑎᒍ ᐊᒻᒪᓗ ᑖᓐᓇ ᑎᒥᐅᔪᖅ 
ᐅᕙᑦᑎᓐᓄᓕᒫᖅ ᐅᓂᒃᑳᕈᓐᓇᖃᑦᑕᕆᐊᖃᕋᔭᖅᑐᓂ ᒐᕙᒪᑐᐃᓐᓇᐅᖏᑦᑐᓄᑦ. ᑕᕝᕗᖓ ᓂᕈᐊᖅᑕᐅᓯᒪᔪᓕᒫᓄᑦ. 
ᑕᒪᓐᓇ ᖃᐅᔨᓴᖅᓯᒪᔭᕗᑦ, ᖃᐅᔨᓴᖅᑕᐅᑲᓐᓂᖁᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 446 - 2(4): ᓇᓪᓕᐅᒃᑯᒫᑦ ᑮᓇᐅᔭᐃᑦ ᐱᖃᓯᐅᑎᓯᒪᔪᑦ ᓇᓚᐅᒃᓵᒐᓪᓗᐊᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᖃᑦᖢᒋᑦ ᑖᒃᑯᐊ 
ᓈᓴᐅᑏᑦ ᐅᖃᓚᐅᕐᒪᑦ ᐅᖃᐅᓯᕆᔭᖏᓐᓂᒃ ᑐᑭᓯᓇᖅᑑᒐᓗᐊᖅ ᑭᓯᐊᓂ ᑐᑭᓯᒃᑲᓐᓂᕈᒪᒐᒪ.  

ᐅᖃᖅᑏ, ᑮᓇᐅᔭᓂᒃ ᓇᓗᓇᐃᔭᐃᑎᓪᓗᒍ ᒪᓕᒐᓕᐅᖅᕕᒻᒧᑦ ᕿᒥᕐᕈᒐᑦᑕ $4.5 ᒥᓕᐊᓐᓂᒃ ᑕᐅᑐᒃᑲᑦᑕ 
ᐅᑭᐅᖑᓂᐊᖅᑐᒧᑦ ᐊᒻᒪᑦᑕᐅᖅ $89.1 ᒥᓕᐊᓐ ᑖᒃᑯᐊ ᐊᑐᖅᑕᐅᓂᐊᕐᒪᑕ $970.3 ᒥᓕᐊᓐ ᑕᐃᒫᒃ ᐊᖏᓂᖃᑦᑐᒥᒃ 
ᐊᑐᕐᓂᐊᕐᒪᑕ.  
 
ᐊᐱᖅᑯᑎᒐᓕ ᑖᓐᓇ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ, ᑖᓐᓇ $89.1 ᒥᓕᐊᓐ ᑖᓐᓇ ᐅᖃᐅᓯᕆᓚᐅᖅᑕᖓ 
ᐃᓚᖃᑉᐸᑦ ᑖᓐᓇ $970.3 ᒥᓕᐊᓐᒥ ᐊᑐᕈᒫᓐᓂᐊᖅᑐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᔨᒃᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᒐᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᖅᑑᑎᒋᔪᒪᔭᕗᑦ ᑕᕝᕙᓂ 08-09 
ᑲᑎᓕᒫᑎᐊᖅᖢᒋᑦ ᑖᒃᑯᐊ ᐃᓯᖅᑎᑕᐅᓂᐊᖅᑐᑦ ᑖᒃᑯᐊ Building Canada Fund ᐊᒻᒪᓗ Gas Tax Credit 
ᐊᒻᒪᓗ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᒐᕙᒪᒍᑎᔅᓴᕗᑦ. ᑖᒃᑯᐊ ᑲᑎᓕᒫᑦᑎᐊᖅᖢᒋ $1 ᐱᓕᐊᓐ 
ᐅᖓᑎᑦᑎᐊᖓᓃᑦᑐᖅ ᑖᒃᑯᐊ ᑮᓇᐅᔭᐃᑦ,  
 
ᑖᒃᑯᐊ ᑮᓇᐅᔭᓕᒫᑦ ᐃᓱᒪᒋᒐᑦᑎᒍᑦ. ᑖᓐᓇ $89 ᒥᓕᐊᓐ ᓇᓪᓕᐅᒃᑯᒫᖑᓇᔭᖅᑐᖅ ᑖᒃᑯᐊ ᑲᑎᓕᒫᑦᑎᐊᖅᑐᒋᑦ 
ᑮᓇᐅᔭᐃᑦ ᐃᓯᕐᓂᐊᖅᑐᑦ ᑖᒃᑯᓇᓐᖓᑦ ᐱᓯᒪᔪᖅ. ᑖᒃᑯᐊ ᑲᑎᖅᓱᒐᐃᑦ ᑖᓐᓇ ᐊᒥᐊᒃᑯᒋᔭᐅᓇᔭᓐᖑᐊᖂᖅᑐᖅ 
ᑖᒃᑯᐊ ᑭᓱᓕᒫᑦ ᑕᕝᕗᖓ ᒐᕙᒪᐅᑉ ᐃᓗᐊᓄᑦ ᐃᓯᖅᑐᔅᓴᐃᑦ ᑖᒃᑯᓇᓐᖔᖅᓯᒪᔪᓂᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. $89 ᒥᓕᐊᓐ ᐱᖃᓯᐅᔾᔭᐅᓯᒪᕙᓪᓚᐃᖏᑦᑐᖅ ᑮᓇᐅᔭᓂᒃ ᐊᑐᖅᑐᔅᓴᓂᒃ. 
ᑐᑭᓯᔭᒃᑯᓪᓕ ᑕᐃᒪᓕ ᑖᒃᑯᓇᓐᖓᑦ ᑐᐊᕕᓐᓇᖅᑐᖃᓕᕐᓂᖅᑲᑦ $89 ᒥᓕᐊᓐ ᑕᕝᕗᖓᖃᐃ ᐊᒃᑐᐃᓐᖃᕋᔭᖅᑯᖅ 
$4.5 ᐱᓕᐊᓐ ᐊᒥᐊᒃᑯᒐᔭᖅᑐᓄᑦ? 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᖅᑑᑎᒋᓇᔭᓐᖑᐊᖅᑕᕗᑦ 2008-09-ᒧᑦ 
ᑕᕝᕗᖓ ᓴᖅᑭᓚᐅᖅᑕᕗᑦ. ᑖᓐᓇ $89.1 ᒥᓕᐊᓐ ᓇᓪᓕᐅᒃᑯᒫᖑᓇᔭᖅᑐᖅ ᑕᕝᕙᓃᖃᓯᐅᔾᔭᐅᒻᒪᑦ. ᑕᕝᕙᓂ 
ᐃᓚᓕᐅᑎᓯᒪᔪᖅ. ᑖᒃᑯᐊ ᓇᓪᓕᐅᒃᑯᒫᖑᓇᔭᓐᖑᐊᖅᑐᑦ ᑕᐃᓐᓇ ᐅᖃᐅᓯᕆᓚᐅᖅᑕᒃᑲ, ᐃᓛᒃ ᐊᕕᑦᑐᖅᓯᒪᒻᒪᑕ 
ᓱᒧᓪᓗ ᑐᕌᖓᒻᒪᖔᑕ ᐱᑦᔪᑎᖃᑦᖢᓂ. ᑖᒃᑯᐊ ᐃᓛᒃ ᑕᒪᕐᒥᓕᒫᖅ ᐅᖃᐅᓯᕆᔪᓐᓇᖏᑦᑕᕋᓗᐊᒃᑲ ᑭᓯᐊᓂ ᐅᑯᐊ 
ᐅᖃᐅᓯᕆᔪᓐᓇᖅᑕᒃᑲ, ᑖᒃᑯᐊ ᓲᕐᓗ ᑮᓇᐅᔭᒧᑦ ᓴᓐᖏᑎᑉᐹᓪᕋᓲᑎᒋᐊᖃᕐᓂᐊᕐᓂᒧᑦ. ᑮᓇᐅᔭᓂᒃ ᖃᐃᑦᑎᔭᐅᓯᒪᒐᑦᑕ 
ᐃᓄᓕᕆᔨᑐᖃᒃᑯᓐᓂᑦ.  
 
ᑖᒃᑯᓇᓐᖔᖅᓯᒪᓪᓗᓂ ᐊᒻᒪᓗ ᑖᓐᓇ $25 ᒥᓕᐊᓐ ᐊᕐᕌᒍᑕᒫᑦ ᖃᐃᑕᐅᖃᑦᑕᓂᐊᖅᑐᖅ ᐊᕐᕌᒍᓄᑦ 7-ᕙᓄᑦ. ᐃᓛᒃ 
ᑖᒃᑯᐊᓗ ᐃᓱᒪᒋᓪᓗᒋᑦ ᐊᒻᒪ ᑖᒃᑯᐊᓗ $8 ᒥᓕᐊᓐ ᑮᓇᐅᔭᑦ ᐊᑭᑐᔪᖅᑑᑏᓐ ᑖᒃᑯᐊ ᖃᐃᑕᐅᓯᒪᔪᑦ 
ᑖᒃᑯᐊᖑᑎᓪᓗᒋᑦ. 
 
ᑕᐃᒪ ᑖᒃᑯᐊ $89.1 ᒥᓕᐊᓐ ᓇᓪᓕᐅᒃᑯᒫᕆᓂᐊᖅᑕᕗᑦ ᑖᒃᑯᐊ ᓇᓗᓇᐃᖅᓯᒪᔪᑦ ᐊᕕᑦᑐᖅᓯᒪᔫᔪᓄᑦ ᑭᓱᓄᑦ 
ᐊᑐᕋᔭᕐᒪᖔᑦᑎᓐᓂᒃ ᑕᕝᕙᓂ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑭᐅᒻᒪᑦ ᑐᑭᓯᒋᐊᖅᑎᑎᒻᒪᑦ.  
 
ᑖᒃᑯᐊ ᕿᒥᕐᕈᕐᓗᒋᑦ ᑮᓇᐅᔭᓂᑦ ᐊᑐᖅᑐᔅᓴᐅᔪᑦ ᓇᓗᓇᐃᖅᓯᓯᒪᓐᖏᒻᒪᑕ ᑐᐊᕕᕐᓇᖅᑐᓕᕆᓂᕐᒧᑦ. ᐄ, ᑕᕝᕙᓗ 
ᒥᓂᔅᑕᐅᔪᖅ ᓇᓗᓇᐃᖅᓯᓯᒪᓚᐅᖅᑐᖅ ᑕᐃᒃᑯᐊ ᑭᓱᒧᑦ ᐊᑐᕐᓂᐊᕐᒪᖔᑕ ᑐᐊᕕᕐᓇᖅᑐᖃᓕᕐᓂᖅᐸᑦ. ᑕᐃᒪᖃᐃ 
ᓇᓗᓇᐃᖅᓯᒍᓐᓇᖅᐸᑦ ᓱᑯᑦᑎᐊᓂ ᑖᒃᑯᐊ ᓇᓗᓇᐃᖅᓯᑎᑕᐅᓯᒪᒻᒪᖔᑕ ᑮᓇᐅᔭᓂᑦ ᐊᑐᖅᑐᔅᓴᓂᑦ ᑕᐃᒃᑯᐊ 
ᑐᐊᕕᕐᓇᖅᑐᓄᑦ ᑮᓇᐅᔭᐅᒐᔭᖅᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᓚᖏᑦ ᑖᒃᑯᐊ ᓇᓗᓇᐃᖅᓯᒪᔭᕋᓗᐊᕗᑦ ᑭᓱᒧᑦ 
ᑐᕌᖓᓇᔭᕐᒪᖔᑕ ᑭᓯᐊᓂᑦᑕᐅᖅ ᐃᓚᖏᑦ ᒫᓐᓇ ᐅᖃᐅᓯᕆᓗᐊᕈᓐᓇᖏᑦᑐᒍ. ᐅᓇ ᐱᔾᔪᑎᒋᓪᓗᒍ, ᒫᓐᓇ 
ᒐᕙᒪᒃᑰᔪᑎᒍᑦ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐋᔩᖃᑎᒌᓇᓱᐊᕐᒪᑕ ᐊᖏᖃᑎᒌᒐᓱᐊᕐᒪᑕ ᑮᓇᐅᔭᓄᑦ 
ᑮᓇᐅᔭᒥᑦ ᐱᔾᔪᑎᖃᕐᑐᑕ ᑕᕝᕙᓃᖃᑕᐅᒻᒪᑦ. ᑖᓐᓇ ᑕᕝᕙᓂ ᑮᓇᐅᔭᖅᑐᕆᐊᖃᒃᑲᓐᓂᕆᐊᖃᖅᑐᕕᓂᐅᓐᓂᕈᑦᑕ 
ᑖᒃᑯᐊ ᐃᖅᑲᓇᐃᔭᖅᑎᖁᑎᑦᑕ ᑮᓇᐅᔾᔭᔅᓵᕆᓇᔭᖅᑕᖏᑦ ᐱᔾᔪᑎᒋᓪᓗᒋ ᑕᕝᕙᓂ ᓇᓗᓇᐃᖅᓯᒪᔫᒐᓗᐊᑦ ᑭᓯᐊᓂ 
ᐅᖃᕈᓐᓇᖏᑦᑐᑦ.  
 
ᑭᓯᐊᓂ ᐊᓯᖏᑦ ᑖᒃᑯᐊ ᓱᕐᓗ Energy ᒪᑯᐊ ᓱᕐᓗ ᐆᒻᒪᖅᑯᑏᑦ ᐅᕝᕙᓘᓐᓃᑦ ᐅᖅᑰᓴᐅᑎᑦ $19-ᒥᓕᐊᓐ ᑕᐃᒪ 
ᓱᕐᓗ ᓇᓗᓇᐃᖅᓯᓯᒪᑦᑕᖅᐳᒍᑦ ᐊᒻᒪᓗ $6.7-ᒥᓕᐊᓐ ᑮᓇᐅᔭᐃᑦ ᐊᐅᓚᑕᐅᓂᖏᑦ Strengthening Financial 
Management ᖃᓪᓗᓈᑎᑐᑦ ᑕᐃᔭᕗᑦ ᑮᓇᐅᔭᐃᑦ ᑲᒪᒋᔭᐅᑦᑎᐊᕆᐊᖃᕐᓂᖏᓐᓂ ᑖᓐᓇ $6.7-ᒥᓕᐊᓐ. ᐊᒻᒪᓗ 
ᓲᖃᐃᒻᒪᑦ ᑖᒃᑯᐊ ᑮᓇᐅᔭᖅᑑᑎᒋᔭᕗᑦ ᑕᐃᓐᓇ Building Canda Fund $1.1-ᒥᓕᐊᓐ ᑕᕝᕙᓂ 
ᓇᓗᓇᐃᖅᓯᓯᒪᑦᑕᕋᑦᑕ ᐊᒻᒪᓗ ᓲᖃᐃᒻᒪᑦ ᐅᕙᒍᑦ ᒐᕙᒪᒃᑰᔪᑎᒍᑦ ᑕᕝᕗᖓ ᐃᓕᓴᕆᐊᖃᕐᒥᒐᑦᑕ Building 
Canada Fund ᑲᓇᑕᒻᒦᓐᖔᔾᔮᖏᒻᒪᑕ ᑕᒪᕐᒥᓕᒫᖅ ᐅᕙᒍᑦᑕᐅᖅ ᒐᕙᒪᒃᑰᔪᑎᒍᑦ ᓄᓇᕗᒻᒥ ᑕᕝᕗᖓᑦᑕᐅᖅ 
ᐃᓕᓴᕆᔭᕆᐊᖃᕐᒥᒐᑦᑕ ᑖᓐᓇ $8-ᒥᓕᐊᓐ ᑕᕝᕗᖓᑦᑕᐅᖅ ᐃᓚᓕᐅᑎᓯᒪᓪᓗᓂ. ᐊᒻᒪ $7-ᒥᓕᐊᓐ 
ᓇᓗᓇᐃᖅᓯᓯᒪᔭᕗᑦ ᓂᕆᐅᓇᓐᖏᑦᑐᐋᓗᒻᒧᑦ ᑎᑭᑕᐅᑳᓪᓚᑦᑐᕕᓂᐅᕐᓂᖅᐸᑕ ᒐᕙᒪᒃᑯᑦ ᐃᒻᒪᖃ 
ᐃᑯᐊᓪᓚᑦᑐᖃᕐᐸᓘᓐᓃᑦ ᐅᕝᕙᓘᓐᓃᑦ ᖃᓄᐃᑦᑐᖃᑲᓪᓚ ᐅᕝᕙᓘᓐᓃᑦ ᑲᖏᖠᓂᖅ ᑕᐃᓐᓇ ᐊᑲᐃᓪᓕᐅᕈᑎᖃᓵᕐᒪᑦ 
ᑕᒪᒃᑯᐊ ᐱᔾᔪᑎᒋᓪᓗᒋᑦ $7-ᒥᓕᐊᓐ ᑕᕝᕗᖓ ᓇᓪᓕᐅᒃᑯᒫᖅᓯᒪᔪᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᔭᕋᓗᐊᕋ ᑖᒃᑯᐊ ᐅᖃᐅᓯᕆᔭᖏᑦ ᐃᒫᒃ 
ᓇᓗᓇᐃᖅᓯᓪᓚᕆᒍᓐᓇᖏᒻᒪᑦ ᑕᐃᒃᑯᓄᖓ ᑐᐊᕕᕐᓇᖅᑐᕈᔪᓐᓄᑦ ᐋᔩᖃᑎᒌᒍᑕᐅᔪᓄᓪᓗ ᐃᖅᑲᓇᐃᔭᖅᑎᓄᑦ.  
 
ᑕᐃᒪᓕ ᐅᖃᐅᓯᕆᓇᓱᑦᑕᕋ ᒥᓂᔅᑕᐅᑉ ᐅᖃᐅᓯᕆᔭᖏᑦ ᓈᓴᐅᑏᑦ ᕿᒥᕐᕈᓪᓗᒋᑦ ᑮᓇᐅᔭᑦ ᐊᑐᖅᑐᔅᓴᐃᑦ 
ᓴᖅᑭᖅᓯᒪᓐᖏᑎᐊᕐᖓᑕ ᑕᕝᕙᓂ ᑮᓇᐅᔭᓂᑦ ᐊᑐᖅᑐᔅᓴᓂ. ᓇᓗᓇᐃᖅᓯᒪᓐᖏᑎᐊᕐᖓᑕᐃᓛᒃ ᑖᒃᑯᐊ 
ᓇᐅᒃᑯᒃᑭᐊᕐᖓᐃ ᓴᖅᑭᕋᔭᖅᑲᑦ ᑕᕝᕙᓂ ᑮᓇᐅᔭᓂᑦ ᐊᑐᖅᑐᔅᓴᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑖᒃᑯᐊ ᓈᓴᐅᑎᓂᑦ ᐱᓯᒪᓐᖏᓐᓇᒪ ᑭᓯᐊᓂ 
ᖁᕕᐊᓱᒻᒪᕆᓐᓂᐊᖅᐳᖓ ᑖᒃᑯᐊ ᐅᓂᒃᑳᓕᐅᕈᑦᑕ ᑮᓇᐅᔭᓕᕆᒃᑰᔨᑎᒍᑦ ᑕᒪᒃᑯᓂᖓ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ.  
ᑕᐃᑰᓇ ᐱᕕᖃᕈᓐᓇᕈᒪ ᒫᓐᓇ ᐱᓯᒪᓐᖏᓇᒃᑭ ᐱᔾᔪᑎᒋᓪᓗᒋᑦ ᑕᐃᒃᑯᓅᖓ ᐱᕕᖃᕈᓐᓇᓛᕈᒪᓪᓗᖓ 
ᐅᓂᒃᑲᐅᓯᕆᑦᑎᐊᕐᓗᒍ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᐊᐱᖅᑯᑦ 447 - 2(4): ᐆᒪᔪᓕᕆᔨᒃᑯᑦ ᕿᓂᕈᓐᓇᓂᕐᒧᑦ ᐱᔪᓐᓇᐅᑎᖏᑦ (ᑲᑦᑐᒃ) 
 
ᑲᑦᑐᒃ: ᓇᖁᕐᒦᒃ ᐅᖃᖅᑎᑦᑎᔩ. ᐊᐱᕆᑲᐃᓐᓇᕈᒪᒐᒪ ᑖᒃᓱᒥᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓂᑦ ᐅᓇᐅᓇ 
ᐊᐱᕆᐅᑎᒋᓂᐊᖅᑕᕋ. ᐊᕐᕌᓂᐅᓚᐅᖅᑐᖅ ᐃᓱᒫᓗᓐᓇᓚᐅᕐᒪᑦ ᐊᑐᖅᑕᐅᑎᓪᓗᒍ. ᐄᓛᒃ, ᑕᑲᓇᓂ 
ᓂᕈᐊᖅᑎᒋᓯᒪᔭᕐᒪ ᐃᓚᖓᑦ ᐊᒃᓱᕈᓐᓇᖅᑐᒃᑰᖅᑎᑕᐅᑲᐃᓐᓇᓚᐅᕐᒪᑦ ᐆᒪᔪᓕᕆᓂᕐᒧᑦ ᐱᔾᔪᑎᖃᖅᖢᑎᒃ.  
 
ᐃᕐᓂᒥᑦ ᐊᐃᑉᐸᑐᐊᖃᕋᒥ ᐃᓛᓂᐅᖏᑦᑐᖅ ᑎᒻᒥᐊᒥᑦ ᒪᕐᓗᒃᑯᕕᒻᒧ ᐊᓂᑦᓯᔪᕕᓂᖓ ᐱᑦᓱᒍ. ᑕᐃᓐᓇ ᐆᒪᔪᓕᕆᔨ 
ᑖᒃᑯᓂᖓ ᐊᒻᒪᖅᑎᕆᔪᕕᓂᐅᓚᐅᕐᒪᑦ ᐊᒻᒪᖅᑎᕆᒃᓱᓂᓗ ᑕᑉᐹᓂ ᐊᓂᑦᓯᕕᒻᒥ ᑲᖑᕐᒥᑦ ᑕᑯᒐᒥᒃ ᐊᒻᒪᓗ ᑖᒃᑯᐊ 
ᐃᓗᐊᓃᖃᑕᐅᔪᑦ ᑕᐃᒃᑯᐊ ᐊᓪᓚᓯᒪᔪᖅᑖᕕᓂᖏᑕ ᐊᑎᖓ ᓄᐃᑕᒻᒪᑦ ᑕᐃᓐᓇ ᐆᒪᔪᓕᕆᔨ ᑕᐃᒃᓱᒧᖓ 
ᐊᐃᔪᕕᓂᐅᓚᐅᕐᓂᕐᒪᑦ ᓱᒧᑦ ᐃᖏᑦᓯᓂᕐᒪᖔᑦ ᑖᒃᓱᒥᖓ ᑲᖑᕐᒥᑦ ᐊᐱᕆᒋᐊᖅᑐᓯᒃᓱᒍ ᑭᓯᐊᓂ ᓱᕕᖃᓪᓗᐊᖏᓐᓇᒥ 
ᐃᕐᓂᒥᓂᒃ ᐊᐃᑉᐸᑐᐊᖃᕋᒥ ᑕᐃᒃᓱᒥᖓ ᓱᒃᑯᔨᐊᖃᑲᓪᓚᓐᓂᕋᒥ ᐊᒃᓱᕉᑎᒋᒪᐅᕐᒪᒍ. ᐅᓇ ᐊᐱᕆᐅᑎᒋᔭᕋ, ᑖᒃᑯᐊ 
ᒪᓕᒐᓖᑦ ᑕᐃᒫᒃ ᑕᑉᐱᑲᓂ ᐊᓂᐊᑎᕆᕕᒻᒥ ᕿᓂᖃᑦᑕᕆᐊᓖᑦ ᑕᒪᒃᑯᓂᖓ ᐊᓂᑕᕕᓂᕐᓂᑦ ᐊᒻᒪᑎᕆᓗᑎᑦ? 
ᑕᐃᒪᐃᑦᑐᒥᖃᐃ ᑖᒃᑯᐊ ᒐᕙᒪᒃᑯᑦ ᒪᓕᒐᖃᕐᐸᑦ? ᓇᖁᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑐᓴᕆᐅᕋᒃᑯ ᑖᓐᓇ ᐅᖃᐅᔾᔭᐅᓚᐅᖅᓯᒪᓇᖓᓗ 
ᑕᒪᒃᓱᒪ ᒥᒃᓵᓄᑦ ᑐᑭᓯᒋᐊᓚᐅᕐᓗᒍ ᑕᒪᓐᓇ ᐱᓕᕆᐊᕆᒍᒪᕙᕋ ᖃᓄᐃᓘᓪᓚᕆᓚᐅᕐᒪᖔᑕ ᒫᓐᓇ 
ᑐᑭᓯᒪᓗᐊᖏᓪᓗᖓ. 
 
ᐊᒻᒪᓗ ᑕᐃᒃᑯᐊ ᐊᑐᐊᒐᐃᑦ ᐱᓯᒪᖏᒃᓱᒋᑦ ᒫᓐᓇ. ᑕᒪᓐᓇ ᑭᐅᔾᔪᑎᒋᒋᐊᖓ ᓇᓗᓇᒐᓚᑦᑐᖅ ᑭᓯᐊᓂ 
ᐃᖅᑲᓇᐃᔭᖅᑎᒃᑲ ᐃᖅᑲᓇᐃᔭᖃᑎᒋᑦᑎᐊᓂᐊᖅᐸᒃᑲ ᑕᒪᓐᓇ ᖃᓄᖅ ᑲᔪᓯᓂᖃᓚᐅᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᑎᔩ. ᑖᓐᓇ ᐅᖃᕋᑖᕐᒪᑦ, ᓇᖁᕐᒦᒃ ᑭᓯᐊᓂ ᐃᒻᒪᖃ ᑖᓐᓇ ᐱᓕᕆᐊᕆᓕᖅᐸᒍ 
ᖃᖓᓕᑭᐊᖅ ᑲᒪᒋᐊᓂᐊᖃᖓ ᑖᓐᓇ? ᐊᒻᒪ ᖃᓄᒐᓚᒃ ᑐᓴᕋᒃᓴᖃᕐᓂᕈᕕᑦ ᑐᓴᖅᑎᑕᐅᔪᒪᑦᑎᐊᓂᐊᖅᑐᖓ ᑖᓐᓇ 
ᖃᖓᓕᑭᐊᖅ ᑲᒪᒋᒋᐊᓂᐊᖅᐸᐅᒃ? ᓇᖁᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᐅᓐᓄᓴ 
ᑲᑎᖃᑎᒋᓂᐊᕋᒃᑭᑦ ᑕᒪᓐᓇ ᐅᖃᐅᓯᕆᖃᓯᐅᑎᓂᐊᖅᐸᕋ ᑕᒪᓐᓇ ᑐᑭᓯᓇᖅᓯᓯᒪᓕᖅᐸᑦ 
ᖃᓄᐃᓘᖅᐸᓪᓕᐊᓯᒪᓐᓂᕐᒪᖔᑕ ᑕᒪᒃᓱᒪᓐᖓᑦ ᑐᑭᓯᑎᒋᐊᑦᑎᐊᕐᓂᐊᕋᒃᑭᑦ. ᐃᒻᒪᖃ ᐱᓇᓱᐊᕈᓯᒋᓂᐊᖅᑕᑎᓐᓄᑦ 
ᐅᕝᕙ ᐅᖓᑖᓂ ᐊᐅᓪᓚᖏᓐᓂᖓᓂ ᑐᑭᓯᑎᒋᐊᕋᔭᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᑎᔩ. ᐃᓛᒃ, ᐅᓇ ᑕᒡᒐ ᑐᑭᓯᒍᒪᓗᐊᖅᑕᑐᐊᕋ ᑕᐃᒃᑯᐊ ᐆᒪᔪᓕᕆᔩᑦ ᓄᓇᓕᓐᓂ 
ᑕᒪᒃᑯᓂᖓ ᐊᓂᑕᕕᓂᕐᓂᑦ ᕿᓈᒋᐊᖃᕐᒪᖔᑕ ᑖᓐᓇ ᑐᑭᓯᒍᒪᓂᐊᖅᑕᕋ ᑲᒪᒋᓕᕈᒃᓯᐅᒃ. ᑖᓐᓇᓗᐊᑐᐊᖅ  

ᑐᑭᓯᒍᒪᔭᕋ ᑖᒃᑯᐊ ᐆᒪᔪᓕᕆᔩᑦ ᐊᓂᒃᓯᕕᒻᒧ ᕿᓂᖃᑦᑕᕆᐊᖃᕐᒪᖔᑕ ᑕᒪᒃᑯᓂᖓ ᐊᓂᑕᕕᓂᕐᓂᑦ, ᑖᓐᓇ 
ᒐᕙᒪᒃᑯᑦ ᒪᓕᒐᕆᒻᒪᖔᒍ ᑐᑭᓯᒍᒪᓂᐊᖅᑕᕋ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑐᑭᓯᑎᓐᓂᐊᖅᐸᕋ ᑕᐃᒪᐃᓕᖓᒋᐊᖃᕐᒪᖔᑕ 
ᑖᒃᑯᐊ ᓄᓇᓕᓐᓂ ᐆᒪᔪᓕᕆᔩᑦ ᐃᖅᑲᓇᐃᔭᑦᑎᐊᖁᓇᕐᒪᑕ ᐊᒻᒪᓗ ᐱᓕᕆᐊᒥᓂᒃ ᑲᔪᓯᑦᑎᑦᓯᐊᖁᒃᓱᒋᑦ ᐊᒻᒪᓗ 
ᐱᓕᕆᑦᑎᐊᖃᑦᑕᖅᑐᑦ ᓇᓗᓇᖏᑦᑐᖅ ᑕᒪᒃᑯᓇᖓᑦ ᓄᓇᓕᓐᓂ ᑭᒡᒐᑐᑦᓯᐊᕈᒪᒧᑦ. ᑖᒃᑯᐊ ᖃᐅᔨᒋᐊᑦᓯᐊᓂᐊᕐᐸᒃᑲ 
ᖃᓄᐃᓕᖓᒻᒪᖔᑕ ᐊᑐᐊᒐᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐅᔾᔨᕆᓂᐊᓕᕐᒥᔭᓯ ᐊᐱᖅᓱᕐᓇᐅᑉ ᓯᕿᖑᔭᖓ ᓄᖑᓯᒪᓕᕐᒥᒻᒪᑦ. 
ᒫᓐᓇ ᑲᑎᒪᔾᔪᑎᔅᓴᑎᓐᓄᑦ ᑲᔪᓯᒋᐊᕐᓗᑕ. ᑲᑎᒪᔾᔪᑎᔅᓴᑦᑕ 7-ᒋᔭᖓᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 10. ᑭᐅᔾᔪᑏᑦ ᑮᓇᐅᔭᖅᑑᑎᔅᓴᐃᑦ ᓇᓗᓇᐃᖅᑕᐅᓂᕆᓚᐅᖅᑕᖏᓐᓄᑦ.  
 
ᒪᓕᒐᓕᐅᖅᑏ, ᑖᒃᑯᐊ ᐅᔾᔨᕆᕋᑖᕈᔅᓯᐅᒃ ᑲᑎᒪᔾᔪᑎᔅᓴᑦᑕ ᓇᒻᒪᖏᑦ ᐋᖅᑭᑎᐊᖅᓯᒪᔪᓐᓂᓂᕐᖓᑕ ᒪᒥᐊᒍᑎᒋᕙᕗᑦ. 
ᑖᒃᑯᐊ ᑲᔪᓯᕕᒋᒋᐊᕐᓂᐊᖅᑕᕗᑦ ᑲᑎᒪᔾᔪᑎᔅᓴᕗᑦ ᐊᑐᕐᓂᐊᖅᑕᕗᑦ ᓇᒻᒪᖓ ᑕᐃᑦᑎᐊᕐᓗᒍ 10. ᐊᑎᓕᐅᖅᓯᒪᔪᑦ. 
ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᔅᓴᕗᑦ 12. 
ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᔅᓴᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒫᓂ ᐱᓇᓱᐊᕈᓯᕐᒥ ᓂᑯᕕᓚᐅᕐᕋᒪ ᖃᐅᔨᒪᖁᔨᓪᓗᖓ 
ᐃᖃᓗᒃᑑᑦᑎᐊᕐᒥ ᓴᕕᕋᔭᒃᑯᕕᐅᔪᓄᑦ ᓴᖅᑮᓪᓗᖓᓗ ᐊᑦᔨᓐᖑᐊᖑᔪᓂᒃ ᐊᑦᔨᓕᐅᖅᑕᐅᖃᑦᑕᕐᓂᑯᓂᒃ 
ᖃᓄᐃᓕᖓᒻᒪᖔᓐ ᑕᐃᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᑎᑎᖅᑲᖓ ᒪᐅᖓᖅᑕᐅᓂᐊᕐᖓᑦ.  
 
ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᔅᓴᖓᓄᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓇᒻᒥᓂᖅᑖᕈᓐᓇᕐᓂᕐᒧᑦ ᓄᓇᒥᒃ ᒪᓕᒐᖓᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᖁᔨᕗᖓ, ᐊᐃᑉᐱᖅᑕᐅᓪᓗᖓᓗ 
ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᐱᖁᔭᔅᓴᖅ 27, ᓄᓇᐅᑉ ᐱᒋᔭᐅᓂᖏᓐᓄᑦ ᐱᖁᔭᖅ, ᐊᐃᑉᐸᖓᓂ 
ᐅᖃᓕᒫᖅᑕᐅᖁᓪᓗᒍ.  

ᐅᖃᖅᑏ, ᑖᓐᓇ ᓄᑖᓐᖑᖅᑎᑦᑎᒋᐊᖅᑐᖅ ᑕᒪᒃᑯᐊ ᖃᕋᓴᐅᔭᒃᑯᑎᒍᑦ ᑎᑎᕋᖅᑕᐅᒍᓐᓇᕐᓗᑎᒃ ᐱᔭᖅᑕᐅᒍᓐᓇᕐᓗᑎ 
ᐊᑦᔨᒋᔭᖏᑦ ᐊᒻᒪᓗ ᓇᓗᓇᐃᖅᓯᒋᓪᓗᓂ ᐃᓗᓕᕆᔪᓐᓇᖅᑕᖏᑦ ᑕᒪᖅᓯᒪᔪᑦ ᐋᖅᑭᒋᐊᖅᑕᐅᓯᒪᔪᑦ 
ᓄᑖᓐᖑᕆᐊᖅᑎᑕᐅᓯᒪᔪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑏ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᖅᑐᑎᓪᓗ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᔅᓴᖅ 27 ᐊᐃᑉᐹᓂᒃ ᐅᖃᓕᒫᑕᐅᓯᒪᓕᖅᑐᖅ ᐊᒻᒪᓗ 
ᑐᓐᓂᖅᑯᑕᐅᓂᐊᖅᑐᖅ ᑲᒪᓂᐊᖅᑐᓄᑦ ᑲᑎᒪᔨᕋᓛᓄᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᐱᖁᔭᔅᓴᖅ 
23, 24, 25, ᑭᓯᐊᓂ ᑖᒃᑯᓄᖓ ᑲᑎᒪᑐᐃᓐᓇᖅᑐᓅᓚᐅᖏᓂᑦᑎᓐᓂ ᐃᒃᓯᕙᐅᑕᐅᓂᐊᕐᓗᓂ ᒥᔅᑕ ᐹᓇᐸᔅ, 
ᓄᖅᑲᖓᑲᐃᓐᓇᓂᐊᖅᑐᒍᑦ ᓂᕆᓐᓇᐅᓂᖓᓂᒃ ᐊᒻᒪ ᐅᑎᕐᓂᐊᖅᑐᒍᑦ ᑲᑎᒪᕕᑦᑎᓐᓄᑦ 1-ᒨᖅᑲᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:55ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 13:05ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓂᖅ ᐱᒋᐊᖁᓂᐊᓕᕋᒃᑯ. ᑲᑎᒪᑐᐃᓐᓇᓕᖅᑎᓪᓗᒍ ᐅᑯᐊ 
ᑲᒪᒋᓂᐊᖅᑕᕗᑦ: ᐱᖁᔭᒃᓴᖅ 23, 24, ᐊᒻᒪᓗ 25. ᖃᓄᐃᓕᖓᔪᒪᕕᓯ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 23 ᑲᔪᓯᔪᒪᓂᐊᖅᑕᕗᑦ ᕿᒥᕐᕈᓇᓪᓗᑎᒃᑯ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᒋᔭᐅᔪᑦ ᒐᕙᒪᓕᕆᔨᒃᑯᓐᓄᑦ ᑭᖑᓂᐊᒍᑦ ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓ ᑲᒪᒋᓂᐊᖅᐸᕗᑦ. 
ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖃᑎᒌᑉᐱᑖ ᑲᒪᒋᖅᑳᕐᓗᑎᒃᑯ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᒋᔭᐅᔪᑦ ᒐᕙᒪᓕᕆᔨᒃᑯᓐᓄᑦ? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᖁᑦᑎᓐᓂᖅᐹᑦ ᑲᑎᒪᔨᖏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ. ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ ᐃᖅᑲᓇᐅᔭᖅᑎᓂᑦ? ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔨᕋᓛᑦ ᐊᖏᖅᐹᑦ ᑕᐃᒃᑯᐊ ᓵᓯᓃᓐᓂᐊᖅᑐᑦ 
ᐃᓯᖅᑎᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᓯᖅᑎᓚᐅᒃᑭᑦ ᐊᐱᖅᓱᖅᑕᐅᕕᒻᒧᑦ ᐃᖅᑲᓇᐃᔭᖅᑎᖏᑦ ᓯᕗᓕᖅᑎᐅᑉ.  
 
ᖁᔭᓐᓇᒦᒃ, ᐃᖅᓱᒃᑎ. ᓯᕗᓕᖅᑏ, ᐅᖄᕐᔪᒍᒪᓐᓂᕈᕕᑦ ᐊᔪᓐᖏᑎᓚᐅᑲᒃᐸᒋᑦ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᓛᕆᐊᖅᑕᐅᓯᒪᒐᑦᑕ ᑖᒃᑯᐊᖃᐃ ᐱᒋᐊᓚᐅᓐᖏᓂᓐᓂ 
ᐃᓕᓴᕆᑲᐃᓐᓇᕈᒃᑭ ᖃᓄᐃᓐᖏᑉᐸᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᒪᓕᒐᓕᐅᖅᑎᐅᖃᑎᒃᑲ, ᒫᓐᓇ ᑲᑎᒪᔾᔪᑎᔅᓴᑦ 
ᓴᓂᐊᒎᑲᐃᓐᓇᕈᒪᓂᐊᖅᑐᖓ ᑖᒃᑯᐊ ᐳᓛᕆᐊᖅᑐᑦ ᐃᓕᓴᕆᓂᐊᕋᑦᑎᒃᑯᑦ ᑕᒪᑐᒪᓂ ᐅᓐᓄᓴ.  
 
ᓄᕕᐱᕆ 6, 2007-ᖑᑎᓪᓗᒍ ᑲᑎᒪᓯᒋᐊᓚᐅᖅᓯᒪᔪᒍᑦ ᓂᐱᖃᓐᖏᓚᐅᑲᒃᖢᑕ ᐃᖅᑲᐅᒪᓪᓗᑎᒃᑯ 
ᐸᓖᓯᐅᖃᑕᐅᓚᐅᖅᓯᒪᔪᖅ ᑕᒡᓚᔅ ᓯᑲᑦ. ᑖᓐᓇ ᖁᑭᖅᑕᐅᓪᓗᓂ ᐃᓄᐊᖅᑕᐅᓚᐅᖅᓯᒪᒻᒪᑕ ᑭᒻᒥᕈᒻᒥ 
ᐃᖅᑲᓇᐃᔭᖅᑎᓪᓗᒍ.  
 
ᑖᔅᓱᒪ ᐸᓖᓯᐅᑉ ᓯᑳᑦ ᐃᓚᖏᑦ ᓄᓇᕗᒻᒧᑦ ᐳᓛᕆᐊᖅᓯᒪᔪᑦ ᑕᑯᔭᖅᑐᖅᖢᑎᑦ ᑭᒻᒥᕈᒻᒥ ᐃᓅᔪᓐᓃᕐᕕᐅᓚᐅᖅᑐᒥ 
ᐊᒻᒪᓗ ᓄᓇᕗᒻᒥᐅᓂᑦ ᑕᑯᔪᒪᓪᓗᑎᑦ ᐊᒻᒪᓗ ᑕᐃᒃᑯᐊ ᐸᓖᓯᒃᑯᑦ ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᖏᑦ.  
 
ᐅᕙᓃᖃᑎᒋᔭᕗᑦ ᐅᓪᓗᒥ: 
 
ᐸᓖᓯᐅᑉ ᐊᑖᑕᖓ ᑕᒡ ᓯᑲᑦ ᐊᖓᔪᖅᖠᖅ; 
 
>>ᐸᑦᑕᑐᖅᑐ 
 
ᐊᓈᓇᖓ ᒫᐅᓚ ᓯᑲᑦ; 
 
>>ᐸᑦᑕᑐᖅᑐ 
 
ᐊᖓᔪᖏᑦ ᓕᓐ ᐊᒻᒪᓗ ᓵᑦ; 
 
>>ᐸᑦᑕᑐᖅᑐ 
 
ᐊᒃᑲᖓ ᑯᕆᔅ ᐊᒻᒪᓗ ᐊᖓᖓ ᒋᓕᐊᓐ ᓕᓐᓯ.  
 
>>ᐸᑦᑕᑐᖅᑐ 

ᓄᓇᕗᑦ ᒪᓕᒐᓕᐅᖅᑎᓕᒫᖏᑦ ᑭᒡᒐᑐᖅᖢᒋᑦ ᑕᒪᑐᒪᓂ ᑐᓐᖓᓱᖁᔭᒃᑲ ᑖᒃᑯᐊ ᐸᓖᓯᐅᓚᐅᖅᑑᑉ ᐃᓚᖏᑦ 
ᓄᓇᕗᒻᒧᑦ. ᐃᓱᒪᒋᕙᕗᑦ ᑐᒃᓯᐊᖃᑕᐅᕗᒍᓪᓗ ᐃᓱᒪᒋᓪᓗᓯ ᐃᓱᒪᒋᓪᓗᑎᒃᑯ ᐃᕐᓂᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᒃᑯᐊ ᑎᑎᕋᖅᑕᐅᓯᒪᓂᐊᕐᒪᑕ ᐃᖅᑲᓇᐃᔭᖅᑎᑎᑦ ᓯᕗᓕᖅᑏ 
ᐅᖃᐅᓯᕆᔪᓐᓇᕈᕕᒋᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊᓗ ᑕᒫᓃᑦᑐᑯᓗᐃᑦ ᑲᑎᖃᑎᒋᑲᐃᓐᓇᕈᓐᓇᕋᑖᕋᒃᑭ 
ᖁᔭᓐᓇᒦᑦᑎᐊᖃᒃᑲ. ᑐᙵᓱᑦᑎᕖᙵᖅᑐᒋᓪᓗ ᑕᕙᓂ ᑲᑎᒪᕕᑦᑎᓐᓂ.  
 
ᐄ, ᑖᒃᑯᐊ ᑕᒫᓂᖃᑎᒋᓂᐊᖅᑕᒃᑲ ᐅᓐᓄᓴᒃᑯᑦ. ᑖᓐᓇ ᑐᖏᓕᕆᔭᕋ ᖃᐅᔨᒪᔭᓯ ᑕᐃᕕᑦ ᐊᒪᓪᕈᐃᑦᑐᖅ ᐊᒻᒪᓗ 
ᑖᓐᓇ ᑕᓕᕐᐱᓃᑦᑐᖅ ᑮᓇᐅᔭᓕᕆᔨᒃᑯᓐᓂ ᐊᓪᓚᕝᕕᖓᓃᙵᖅᑐᖅ, ᑖᓐᓇ ᓴᑳᑦ ᒥᐅᕆᐊᑦ ᑕᓕᕐᐱᓃᑦᑐ 
ᑕᒫᓂᖃᑎᒋᓂᐊᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. (ᑐᓵᔨᑎᒍᑦ) ᑖᒃᑯᐊ ᒪᒃᐱᒐᖅ B4-ᒦᓚᐅᕋᑦᑕ ᑕᕝᕗᖓ 
ᐅᑎᕐᓂᐊᖅᑐᒍᑦ. ᒐᕙᒪᓕᕆᔨᒃᑯᑦ. ᐊᑎᖁᑎᖃᙱᓐᓇᒪ, B-4-ᒧᑦ ᐅᑎᑐᐃᓐᓇᕐᓂᐊᖅᐳᒍᑦ. ᒐᕙᒪᓕᕆᔩᑦ 
ᓇᐃᓈᕐᓯᒪᔪᑦ. ᑐᑦᑕᕐᕖᑦ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᑦ. $2,356,000. 
ᐊᖏᖅᐱᓰ? 
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᖅᓯᒪᔪᑦ. ᑭᓪᓕᓯᓂᐊᕐᓂᒧᑦ ᐱᔨᑦᑎᕈᑏᑦ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 
ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᑦ. $578,000. ᐊᖏᖅᐱᓰ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᙵᓱᖁᓪᓗᒋᑦ ᑖᒃᑯᐊ ᐳᓛᖅᑎᕗᑦ. ᖁᕕᐊᓇᖅ 
ᑕᒪᐅᖓᕐᓯᒪᒐᔅᓯ ᐊᔪᕐᓇᖅᑐᐊᓘᒐᓗᐊᖅᑎᓪᓗᒍ ᖁᕕᐊᓱᒃᑐᒍ ᑕᒪᐅᙵᕈᓐᓇᕋᔅᓯ, ᐃᓛ ᑕᑯᔭᖅᑐᕈᓐᓇᕋᔅᓰ, 
ᑐᙵᓱᒋᔅᓯ.  
 
ᑖᓐᓇ ᓯᕗᓪᓕᕐᐹ ᐊᐱᖅᑯᑎᒋᓂᐊᖅᑕᕋ ᐃᒃᓯᕙᐅᑕᖅ. 2007-08-ᒥᒃ $326,000-ᖑᓚᐅᖅᑐᑦ 
ᐊᑐᕈᒫᕐᓂᐊᖅᑐᓕᐊᕆᔭᐅᓯᒪᔪᑦ ᑮᓇᐅᔾᔭᒃᓴᓄᑦ ᐃᑲᔫᑎᓄᓪᓗ $286,000-ᖑᕐᖢᑎᒃ ᐊᒻᒪᓗ, ᑕᒪᑐᒪᓂ $430,000-
ᖑᓂᐊᕋᓱᒋᔭᐅᓪᓗᑎᒃ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᕐᓯᔪᓐᓇᕐᐳᖅ? ᖃᓄᐃᒻᒪᑦ, ᓱᖕᒪᑦ ᑕᐃᒪᓐᓇ 
ᐊᑦᑎᒃᓯᕙᒃᖢᑎᒡᓗ ᖁᕙᒃᐸᒃᖢᑎᒡᓗ ᑕᐃᒪᐃᓕᐅᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ ᒪᑐᐃᕐᓯᒋᐊᕈᑎᓐᓂ ᐊᑕᐅᓯᕐᒥ 
ᐃᖅᑲᓇᐃᔮᒃᓴᒥᒃ ᐃᓚᒋᐊᕐᓯᒪᓕᖅᑐᑦ ᑭᓪᓕᓯᓂᐊᕐᓂᐅᑉ ᐃᓗᐊᓂ ᑕᐃᒃᑯᐊ ᐅᔭᕋᖕᓂᐊᕐᓂᕐᒧᑦ ᑐᕌᖓᔪᑦ ᐊᒻᒪᓗ 
ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐊᒃᑐᐃᓂᐅᓂᐊᖅᑐᑦ ᐱᓕᕆᐊᕆᖃᑦᑕᕐᓂᐊᕋᒥᒋᑦ. ᐱᕙᓪᓕᐊᔪᓕᕆᔨᒃᑯᑦ, 
ᐃᖏᕐᕋᔾᔪᑎᓕᕆᔨᒃᑯᓪᓗ ᐃᖅᑲᓇᐃᔭᖃᑎᒋᖢᑎᒃᑯᑦ ᑕᐃᒪᐃᓕᖓᓚᐅᖅᑐᒍᑦ.  

ᑖᓐᓇ ᐅᔭᕋᕐᓂᐊᕐᓂᓕᕆᓂᐅᓂᐊᖅᑐᖅ ᐊᒻᒪᓗ ᐊᑐᕈᒪᖕᒥᔪᒍᑦ ᒪᑯᓂᖓ ᓈᓴᐅᑎᓂ ᓄᐊᑕᐅᖃᑦᑕᖅᑐᓂᒃ 
ᐱᔪᓐᓇᕐᓂᓕᕐᒥᒃ ᐃᓚᑖᕈᒪᓚᐅᕋᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕐᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. 
ᐊᐱᕆᒃᑲᓐᓂᓚᐅᙱᓐᓂᓐᓂ ᕼᐊᓘᕈᒪᔭᕋ ᑖᓐᓇ ᐊᑖᑕᒪ ᓇᔭᖓ ᑲᖏᕐᖠᓂᕐᒥᐅᑕ ᑐᐊᕋᑎ.  
 
ᐃᒃᓯᕙᐅᑕᖅ, ᓯᕗᓪᓕᐅᔾᔭᐅᓯᒪᔪᖅᑕᓕᒃ 2007-08-ᒥ ᐋᖅᑭᒃᓱᐃᔪᒪᓪᓗᑎᒃ ᒪᓕᒐᓂᒃ ᑭᓪᓕᓯᓂᐊᕐᓂᕐᒧᑦ 
ᐱᖁᔭᕐᔪᐊᓕᕆᔪᓂᒃ ᐊᒻᒪᓗ ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᕐᐳᖅ ᖃᓄᐃᓕᐅᕐᓯᒪᓕᕐᒪᖔᑕ ᑖᒃᑯᑎᒎᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᑐᐊᕋᑎ ᑐᙵᓱᒋᑦ ᑕᒪᐅᖓ ᒪᓕᒐᓕᐅᕐᕕᒻᒧᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᒍᒃᑯ ᑖᒃᑯᐊ ᓱᓕ ᐱᓕᕆᐊᕐᕆᔭᕗᑦ 
ᐊᒻᒪᓗ ᑐᓐᖓᓱᒋᑦ ᑐᐊᕐᑏ, ᐊᒃᓱᕉᓴᑦᑎᑕᐅᒍᕕᑦ ᐅᖃᓪᓚᒃᕕᒋᓂᐊᖅᐸᒻᒪ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓐᓂᒃ ᐃᑲᔪᕈᓐᓇᑐᔅᓴᐅᔫᒐᓗᐊᖅ ᐅᑦᔨᓱᑦᑎᐊᕐᕆᑦ. 
 
>>ᐃᓪᓚᖅᑐᑦ 
 
ᒥᔅᑕ ᐊᑭᓱᓪᓗ, ᐃᕝᕕᓪᓗ, ᑐᐊᕋᑎᒧᑦ ᐊᐱᖅᑯᑎᔅᓴᖃᐅᕈᓘᔭᖅᑐᔅᓴᐅᒐᓗᐊᖅᑐᒍᑦ.  
 
ᐃᒃᓯᕙᐅᑖᖅ, ᑖᓐᓇ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ, ᖃᖓ ᒪᓕᒐᕐᓂᒃ ᐱᔭᕇᖅᓯᓛᕐᒪᖔᖏᓐ. 
ᐱᔭᕇᖅᑕᐅᓂᐊᖅᐸᖃᐃ ᑕᒪᑐᒪᓂ ᐊᕐᕌᒍᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᖃᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᑭᐊᒃᓵᒥ ᐱᔭᕇᕈᒪᔭᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᖃᑦᑕᓂᐊᕐᒥᔭᔅᓴᕆᔭᕋᓗᐊᕐᕋ ᒪᑉᐱᕈᑦᑕ, ᑭᓯᐊᓂ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᓂᒃ ᓄᐊᑦᑎᒻᒪᑕ ᑐᓵᐅᒪᔾᔪᑎᓂᒃ ᐊᒻᒪᓗ ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ 
ᑕᐃᒪᐃᑦᑐᓕᕆᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ ᑕᐃᒪᐃᓕᐅᕈᒪᔪᒍᑦ ᐊᒻᒪᓗ 
ᐃᖅᑲᓇᐃᔭᖃᑎᒋᓗᑎᒃᑯᓐ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᓯᕗᓪᓕᐅᔾᔭᐅᖃᑕᐅᒻᒥᔪᖅ ᑕᒪᑐᒪᓂ ᐊᕐᕌᒍᒥ ᓄᓇᕗᒻᒥ 
ᓇᐅᑦᑎᖅᓲᑏᑦ ᐋᖅᑭᒃᑕᐅᔪᒪᒻᒪᑕ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᑦ. ᑭᓱᓕᕆᓂᐊᕐᕋᑦᓯ ᑖᒃᑯᐊ 
ᐱᓕᕆᐊᕐᕆᔭᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ)ᑐᑭᓯᐅᒪᓂᕋ ᒪᓕᒃᖢᒍ, ᐄ, 
ᐱᓕᕆᐊᕐᔪᒪᓂᐊᖅᑕᕗᑦ ᑭᓯᐊᓂ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑕᐃᒃᑯᐊ ᐃᓚᒋᔭᐅᖃᑦᑕᐅᓂᐊᖅᑐᑦ 
ᑲᒪᒋᑦᑎᐊᕐᓂᐊᕐᕋᑦᑎᒍᑦ ᐃᖅᑲᓇᐃᔭᖃᑐᖃᓪᓗᑕ ᑕᒪᓐᓇ ᐱᓕᕆᐊᕆᔪᒪᔭᕗᑦ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖓ 
ᐱᑦᔪᑎᒋᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᑦᖢᒍ ᐃᖅᑲᓇᐃᔮᕆᔭᐅᓯᒪᓕᖅᐹ ᐃᓚᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᔭᒃᑯᑦ ᑕᒪᓐᓇ 
ᑲᑎᒪᔾᔪᑕᐅᖃᑦᑕᖅᓯᒪᓕᕇᖅᑐᖅ ᐊᒻᒪᓗ ᑕᒪᑐᒪᓂ ᐊᕐᕌᒍᒥ ᒫᑦᓯᒥ ᐱᓕᕆᐊᕆᔭᐅᒋᐊᓪᓚᑲᓐᓂᓂᐊᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑕᕝᕙᓃᓐᓇᑦᑕ B-5. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᑭᓪᓕᓯᓂᐊᕐᓂᕐᒧᑦ 
ᐱᔨᑦᑎᕈᑏᑦ. ᐊᐅᓚᑦᑎᔾᔪᑏᑦ ᒪᑭᒪᐅᑏᓪᓗ ᑲᑎᓕᒫᕐᓗᒋᑦ, ᓂᕈᐊᕈᑎᔅᓴᐃᑦ. $578,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ B-6. ᐊᑐᐊᒐᐃᑦ ᐸᕐᓇᐃᓂᖅ ᕿᒥᕐᕈᓇᕐᓂᖅ ᐱᓕᕆᕕᐊᕈᓯᕐᒧᑦ. 
ᓇᐃᓈᖅᓯᒪᔪᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᓖᑦ. $1,313,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-7-ᒧᕐᓗᑕ. ᓇᐃᓈᖅᓯᒪᔪᑦ. ᓄᓇᕗᒻᒥ ᒥᓂᔅᑕᐃᑦ ᑲᑎᒪᔨᖏᑦ. ᑲᑎᓪᓗᒋᑦ 
ᐊᐅᓚᔾᔪᑎᔅᓴᖏᑦ ᐋᖅᑭᐅᒪᐃᓐᓇᕈᑎᔅᓴᖏᑦ, ᓂᕈᐊᕈᑕᐅᔭᕆᐊᓖᑦ. $3,967,000. ᒥᔅᑕ ᐊᕐᕚᕐᓘᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐊᐱᖅᑯᑎᐅᔪᖅ. ᑖᒃᑯᐊ 
ᒥᒃᖠᒋᐊᖅᐸᓪᓕᐊᑐᐃᓐᓇᕐᒪᑕ ᒥᓂᔅᑕᐃᑦ ᑲᑎᒪᔨᖏᑕ ᐳᓛᕆᐊᖅᓯᒪᔪᑦ ᓄᓇᓕᑦᑎᓐᓄᑦ ᐅᓄᕉᓐᓃᐸᓪᓕᐊᒻᒪᑕ. 
ᒐᕙᒪᒃᑯᓐᓂᑦ ᑲᔪᖏᖅᓴᐃᔪᑦ ᑐᓴᒐᔅᓴᓂᓪᓗ ᑐᓂᐅᖅᑲᐃᔪᑦ ᑕᕝᕘᓇ ᑮᓇᐅᔭᖅᑐᕈᑎᔅᓴᓂᒃ ᓇᑲᑎᖅᑐᓂᒃ 
ᖃᐅᔨᒪᖏᑦᑐᖓ. ᖃᓄᐃᒻᒪᒃᑭᐊᖓᐃ ᒥᓂᔅᑕᐃᑦ ᓄᓇᓕᓐᓄᑦ ᐳᓛᕆᐊᖃᑦᑕᕈᓐᓃᓂᖅᓴᐅᕙᑦ ᑕᐃᒃᓱᒪᓐᖓᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐳᓚᕋᓐᓂᕗᑦ ᓇᑲᑕᐅᓯᒪᖏᑦᑑᒐᓗᐊᑦ 
ᒥᓂᔅᑕᐅᔪᑎᒍᑦ ᑭᓯᐊᓂᓕ ᐊᑐᕈᒫᖅᑐᑦ ᑖᒃᑯᐊ ᖃᐅᔨᒪᔪᖓ ᑕᕝᕙᓂ ᐱᓕᕆᐊᔅᓴᓕᒻᒪᕆᕈᓘᖃᑦᑕᑲᐃᓐᓇᕋᑦᑕ 
ᑲᑎᒪᒐᓱᖃᑦᑕᖅᑐᒍ.  
 
ᒥᓂᔅᑕᐃᑦ ᑕᒫᓃᑦᑐᑎᓪᓗ ᑐᓵᔪᔅᓴᐅᒐᒥᒃ ᓄᓇᓕᓐᓂ ᐳᓛᕆᐊᓐᓂᖅᓴᐅᖁᓪᓗᒋᑦ ᐊᒻᒪ ᐊᓕᐊᓇᐃᒋᑦᑎᐊᖅᑐᒍ 
ᐳᓚᕋᑦᑕᕆᐊᔅᓴᖅ ᓄᓇᓕᓐᓂ ᒥᑦᑎᒪᑕᓕᒃ ᐱᓗᐊᖅᖢᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐄ, ᑕᕝᕙᓃᓐᓇᑦᑕ (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᒥᓂᔅᑕᐃᑦ 
ᑲᑎᒪᔨᖏᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᖃᖅᑐᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓘᓐᓇᖏᑦ ᑖᒃᑯᐊ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐱᓗᐊᖅᑐᒥᒃ 
ᒫᓂᕐᒥᐅᑕᐅᔪᒍᑦ. ᒥᓂᔅᑕᐅᔪᑦ ᑕᒪᒃᑯᐊ ᐃᑲᔪᖅᓯᖅᑕᐅᖃᑦᑕᕐᒪᑕ ᒪᓕᒐᓕᐅᖅᑎᑐᐃᓐᓇᐃᑦ ᐊᑐᖅᐸᖏᑕᖏᓐᓂᒃ. 
ᓯᕗᓕᖅᑎ ᐊᐱᕆᔪᒪᓪᓗᒍ, ᐃᑲᔪᕈᓯᐊᕆᖃᑦᑕᖅᑕᖏᑦ ᑕᕝᕙᓐᖔᖃᑦᑕᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐊᑭᓕᖅᓱᐃᔾᔪᑏᑦ ᓇᓗᓇᐃᖅᓯᓯᒪᔪᑦ 
ᑮᓇᐅᔾᔭᔅᓵᖏᓐᓄᑦ ᓇᓗᓇᐃᖅᓯᓯᒪᔪᑦ ᐃᑲᔪᕈᑎᔅᓴᖏᓪᓗ ᒥᓂᔅᑕᑐᐃᓐᓇᐅᖏᑦᑐᓄᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒻᒪᑦ ᒥᓂᔅᑕ ᑖᒃᓱᒧᖓ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 
ᖃᓄᐃᑦᑐᓂᒃ ᐃᑲᔪᕈᑎᔅᓴᖅᑕᖃᒻᒪᖔᑦ ᒥᓂᔅᑕᓄᑦ ᐱᔭᐅᖃᑦᑕᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐃᒻᒪᖃ ᐅᓂᒃᑳᑦ ᑕᒪᒃᑯᐊ ᓴᓇᔭᐅᖃᑦᑕᖅᑐᑦ 
ᐅᑭᐅᒃᓵᑕᒫᑦ ᓇᓗᓇᐃᖅᓯᓯᒪᔪᑦ. ᐃᑲᔪᕆᐊᕈᑎᐅᖃᑦᑕᖅᑐᑦ ᒥᓂᔅᑕᐅᓪᓗᑎᒃ ᑕᐃᒃᑯᐊ ᐃᑲᔪᖅᑕᐅᔾᔪᑎᖏᑦ 
ᓴᖅᑭᑕᐅᖃᑦᑕᖅᑐᑦ ᑕᐃᒪ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᓂᒃᑳᖅ ᓇᓗᓇᐃᖅᓯᓯᒪᖃᑦᑕᖅᐸ ᒥᓂᔅᑕᐅᔪᑦ 
ᑮᓇᐅᔭᖅᑖᖅᑎᑕᐅᖃᑦᑕᕐᒪᖔᑕ ᐃᒡᓗᓄᑦ ᐃᑲᔪᕈᑎᓄᑦ ᐊᒻᒪ ᕿᑲᕈᑎᒋᔭᖏᓐᓄᑦ? ᑕᐃᒪᓐᓇᐃᑦᑐᕈᓘᔭᕐᓂᒃ 
ᓇᓗᓇᐃᖅᓯᓯᒪᔪᖃᓲᖑᕚ ᐅᓂᒃᑳᒥ ᑕᐃᑲᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᐃᑦ ᑎᑎᕋᖅᓯᒪᔪᑦ 
ᐸᐃᑉᐹᓃᖃᑦᑕᖅᑐᑦ ᓴᖅᑭᑕᐅᖃᑦᑕᖅᑐᑦ ᑭᓇᒃᑯᓕᒫᒧᑦ ᑕᑯᔭᐅᔪᓐᓇᓂᐊᕐᒪᑕ ᕿᑲᕆᐊᕈᑎᖏᓪᓗ ᑭᓇᒃᑯᓕᒫᑎᑐᑦ 
ᕿᑲᕆᐊᕈᓐᓇᖅᑎᑕᐅᓪᓗᑕ ᑭᓯᐊᓂ ᐊᑕᐅᑦᑎᒃᑯᑦ ᒥᓂᔅᑕᐃᑦ ᓄᑦᑎᕆᔭᕆᐊᖃᕌᖓᒥᒃ ᑕᒪᐅᖓ 
ᐃᓪᓗᖃᑦᑎᑦᑎᓲᖑᓪᓗᑎᒃ ᒥᓂᔅᑕᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᓪᓚᕆᒃ, ᖃᓄᐃᑦᑐᓂᒃ 
ᕿᑲᕆᐊᖅᑎᓪᓗᒋᑦ ᐃᑲᔪᕈᑎᖃᖃᑦᑕᕐᒪᖔᑕ ᒥᓂᔅᑕᐅᔪᑦ ᐊᒻᒪ ᖃᓄᐃᑦᑐᓂᒃ ᖃᑦᓯᑖᓚᓂᖏᓛᒃ ᑐᓂᔭᐅᖃᑦᑕᖅᐸᑦ 
ᐃᓪᓗᖃᕈᑎᒋᔭᖏᓐᓄᑦ ᐃᑲᔪᕈᑎᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᕿᑲᕆᐊᖅᑐᕈᑎᓂᒃ ᐱᑎᑕᐅᖃᑦᑕᖏᑦᑐᒍᑦ 
ᓄᖅᑲᖔᔾᔪᑕᐅᕌᔾᔪ ᕿᑲᑦᑎᑕᐅᑲᐃᓐᓇᖃᑦᑕᖅᑐᒍᑦ. ᓇᓗᓇᐃᖅᓯᔪᓐᓇᖅᑐᖓ ᑕᐃᓐᓇ ᐃᑲᔪᕈᑎ 
ᐃᑲᔫᓯᐊᕆᔭᐅᖃᑦᑕᖅᑐᖅ ᕿᑲᕈᑎᑦᑎᓐᓄᑦ. 
 
ᐃᓪᓗᖃᑦᑎᑕᐅᔾᔪᑏᑦ ᐊᑦᔨᒌᖃᑦᑕᖏᒻᒪᑕᐃᓛᒃ ᒪᓕᖃᑦᑕᖅᑐᑦ ᐃᓚᒌᑦ ᐅᓄᕐᓂᕆᔭᖏᑦ ᒪᓕᒃᖢᒋᑦ. ᑕᒪᐅᖓ 
ᓄᑦᑎᕌᖓᒥᒃ ᑕᒪᐅᖓ ᐃᓪᓗᑖᖅᑎᑕᐅᖃᑦᑕᖅᑐᓐ. ᐊᑦᔨᒌᖃᑦᑕᖏᑦᑐᑦ ᒥᓂᔅᑕᐃᑦ ᕿᑐᓐᖓᖃᐅᕐᓂᖏᑦ ᐅᓄᕐᓂᖏᑦ 
ᒪᓕᒃᖢᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓱᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᖃᖅᐸ ᓯᕗᓕᖅᑎ ᑐᓂᓯᓯᒪᕙ ᑐᓴᒐᔅᓴᓂᒃ ᐅᓂᒃᑳᓂᒃ 
ᐃᓗᐊᓃᖃᓯᐅᑎᕙᑦ ᑕᐃᒃᑯᐊ ᓴᖅᑭᓚᐅᖅᑕᖏᓐᓄᑦ ᐅᑭᐊᒃᓵᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᑕᕙᓂ ᐅᓂᒃᑳᑦ ᓇᓗᓇᐃᕐᓯᒪᔪᑦ ᑮᓇᐅᔭᐃᑦ 
ᐃᑲᔪᕈᑎᐅᖃᑦᑕᖅᑐᑦ ᑕᐃᒃᑯᓄᖓ ᒥᓂᔅᑕᐅᓪᓗᑕ ᑭᓯᐊᓂᓕ ᓇᓗᓇᐃᕐᓯᓯᒪᙱᑦᑐᑦ ᐃᒡᓗᖃᖅᑎᑕᐅᓂᖏᓐᓄᑦ 
ᐃᑲᔪᕈᑏᑦ ᒥᓂᔅᑕᓄᑦ ᑐᓂᔭᐅᖃᑦᑕᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᐊᖏᕈᓐᓇᖅᑳ ᑐᓂᓯᔪᓐᓇᕐᒪᖔᑦ ᑐᓴᒐᒃᓴᓂ ᑖᒃᑯᓂᖓ 
ᐅᓂᒃᑳᓂᒡᓗ ᑎᑎᕋᕐᓯᒪᔪᓂᒃ ᒪᓕᒐᓕᐅᕐᕕᖕᒥ ᓴᖅᑭᑕᐅᓂᐊᖅᑐᓂᒃ ᓇᓗᓇᐃᕐᓯᓯᒪᔪᓂᒃ ᐃᓘᓐᓇᑦᑎᐊᖏᓐᓂᒃ 
ᖄᒃᑲᓐᓂᐊᒍᑦ ᐃᑲᔪᕈᓯᐊᕆᖃᑦᑕᖅᑕᖏᑦ ᒥᓂᔅᑕᐅᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎ 
ᐅᖃᐅᔾᔨᒋᐊᕈᑎᐅᓪᓗᓂᑐᓂᐊᖅᑕᕋ ᖃᐅᔨᒪᙱᓐᓇᒃᑎ ᐃᓗᓕᑯᓘᔭᖏᑦ ᐱᖁᔭᖅᑎᒍᑦ ᐊᑐᖅᑕᐅᔭᕆᐊᓖᑦ 
ᑲᙳᓇᖅᑐᓕᕆᔨᐅᓪᓗ ᐱᖕᒪᑕ ᐱᓕᕆᔪᓐᓇᖅᑕᒃᑲ ᐱᓕᕆᓂᐊᕐᐸᒃᑲ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᑖᒃᑯᐊ ᒐᕙᒪᒃᑯ ᑮᓇᐅᔭᖁᑎᒋᒻᒪᒋ ᑕᖅᑲᒃᑯᐊ 
ᖃᐅᔨᒪᓪᓗᐊᕆᐊᖃᖅᑐ ᖃᓄᖅ ᑮᓇᐅᔭᖁᑎᖏᑦ ᐊᑐᖅᑕᐅᖕᒪᖔᑕ ᑲᙳᓇᖅᑐᓄᑦ ᑐᕌᖓᔪᖅᑕᖃᙱᑉᐸᑦ. 
ᑲᙳᓇᖅᑐᓕᕆᓂᕐᒧᑦᔪᖃᙱᑉᐸᑦ ᒥᓂᔅᑕ ᐊᖏᓯᕐᔪᓐᓇᕐᐸ ᓴᖅᑭᑦᑐᓐᓇᕐᒪᖔᒋᑦ ᑕᒪᒃᑯᐊ ᒪᓕᒐᓕᐅᕐᕕᖕᒧᑦ 
ᓇᓗᓇᐃᕐᓯᓯᒪᑦᑎᐊᕐᓗᑎᒃ ᐃᑲᔪᕈᑎᐅᖃᑦᑕᖅᑐᓂᒃ ᒥᓂᔅᑕᐅᖃᑦᑕᖅᑐᓄᑦ ᖃᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᔪᓐᓇᖅᑕᕐᓂᒃ ᐱᓕᕆᓇᓱᖕᓂᐊᕐᐳᖓ 
ᐱᓕᕆᔪᓐᓇᖅᑕᓐᓂᒃ ᑕᐃᒃᑯᐊ ᑭᒡᓕᖃᐅᑐᐃᓐᓇᕆᐊᖃᕐᒪᑕ ᐱᓕᕆᔪᓐᓇᖅᑐᒃᑲ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᓄᖓ ᕿᑲᖃᑦᑕᕆᐊᖃᕐᓂᖏᓐᓄᑦ ᒥᓂᔅᑕᐃᑦ 
ᐅᖃᐅᓯᕆᖅᑲᐅᔭᖏᑦ ᓇᓗᓇᐃᕐᓯᖅᑲᐅᖕᒪᑦ ᖃᔅᓯᓂᒃ ᐊᑯᓂᐅᑎᒋᔪᖅ ᕿᑲᖅᑎᑕᐅᖃᑦᑕᕐᐸ ᒥᓂᔅᑕᐃᒃ 
ᐱᔪᓐᓇᖅᑎᑕᐅᕙ ᐊᕐᕌᒍ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᔪᖓ ᐅᖓᑖᓃᙱᑦᑐᖅ ᐃᖅᑲᓇᐃᔭᖅᑏᑦ 
ᐊᑐᕐᐸᑦᑕᖏᑦᑕ. ᑕᐃᒃᑯᐊ ᐱᓯᒪᙱᓐᓇᒃᑭ ᐃᓗᓕᑯᓘᔭᖏᑦ ᒫᓐᓇ. ᐅᖓᑖᓅᖃᑦᑕᖏᑦᑐᒍ ᕿᑲᕆᐊᖃᕐᓂᑦᑕ 
ᑭᒡᓕᖓᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᑦᑎᐊᖏᑦᑐᖓ ᖃᓄᖅ ᐃᖏᕐᕋᓂᖃᓲᖑᖕᒪᖔᑦ ᒐᕙᒪᒃᑯᑦ 
ᐃᖅᑲᓇᐅᔭᖅᑎᖏᓐᓄᑦ ᖃᐅᔨᒪᔪᖓ. ᖃᐅᔨᒪᙱᑦᑐᖓᓗᑭᐊᖅ ᑕᐃᒃᑯᐊ ᕿᑲᙱᖔᕐᓗᑎᒃ 
ᐊᑭᓖᖅᑕᐅᔪᓐᓇᕐᒪᖔᑕ ᖃᖓᑦᑕᐅᑎᒃᓴᕆᓂᐊᓚᐅᖅᑕᕋᓗᐊᖏᓐᓂᒃ. ᒥᓂᔅᑕᐅᔪᑦᑕᐅᑦ ᑕᐃᒪᐃᑕᐅᔪᓐᓇᕆᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᐱᐅᓯᖃᖅᑎᑕᐅᔪ ᓲᕐᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᔪᓂ ᐊᔾᔨᖏᓐᓂᑦ ᐃᑲᔫᓯᐊᖅᑕᖅᑐᒍᑦ. ᐅᖓᑕᓄᐊᖃᑦᑕᖏᑦᑐᒍᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏ 
ᐱᕙᒃᑕᖏᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᒥᓂᔅᑕᐃᑦ ᐊᑭᓕᖅᑕᐅᔪᓐᓇᕐᐹ ᖃᖓᑦᑕᐅᑎᒃᓴᖏᓐᓂ 
ᐊᑐᕐᓯᙱᖔᕐᐸᑕ ᕿᑲᕆᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒪᓐᓇ ᐱᐅᓯᖃᕐᕕᐅᑦᑎᐊᖅᑐᒍ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᑕᐃᒪᓐᓇ ᐊᔾᔨᑐᐃᓐᓇᑦᑎᐊᖏᓐᓂ ᐱᓂᐊᕐᓂᖃᕐᕕᐅᖃᑦᑕᖅᑐᒍᑦ ᑕᕙᖓ ᒐᕙᒪᒃᑯᓐᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐱᑦ ᑐᓂᓯᔪᓐᓇᕐᓂᐊᖅᐹ ᑎᑎᕋᖅᓯᒪᔪᓂᒃ 
ᖃᖓᒃᑯᑦ ᒥᓂᔅᑕᐃᑦ ᕿᑲᕆᐊᕐᓂᕐᒪᖔᑕ ᓇᓕᐊᒡᓗ ᐊᑭᓕᖅᑕᐅᓐᓂᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐃᒪᓐᓇ ᐊᔾᔨᑐᐃᓐᓇᑦᑎᐊᕆᓪᓗᓂᒋ 
ᐃᖅᑲᓇᐃᔭᖅᑎᐅᔪᑦ ᑲᙳᓇᖅᑐᓄᑦ ᑐᕌᖓᔪᖅᑕᖃᕐᒥᖕᒪᑦ ᓴᖅᑭᑕᐅᔭᕆᐊᖃᙱᑦᑐᑦ ᐃᓘᓐᓇᑦᑎᐊᖏ 
ᓴᖅᑭᒍᓐᓇᖏᓐᓇᒃᑭᑦ ᐃᑲᔪᖅᑐᕈᑎᒋᔭᐅᓂᐊᕐᓗᑎᒃ ᓲᕐᓗ ᑲᙳᓇᖅᑐᓄᑦ ᑖᓐᓇ ᕿᒥᕐᕈᓇᒃᑕᐅᖅᑳᕆᐊᖃᕐᒪᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᖓ ᒥᓂᔅᑕᐅᑉ ᐅᔾᔨᖅᓱᕆᐊᖃᖅᑕᖓᓂᑦ ᑕᐃᒪᓕ 
ᑲᓐᖑᓇᖅᑐᓕᕆᓂᕐᒧᑦ ᐊᑦᑐᐊᓂᖅᑕᖃᖏᑉᐸᑦ ᓴᖅᑭᑎᑦᑎᔪᓐᓇᖅᐸ ᓇᓪᓕᐊ ᒥᓂᔅᑕᐅᔪᖅ ᕿᑲᕆᐊᓂᕐᒪᖔᑕ 
ᓇᒡᓕᐊᓪᓗ ᐊᑭᓕᖅᑕᐅᓂᕐᒪᖔᑕ ᕿᑲᕆᐊᖏᖔᖅᖢᑎ. ᒥᓂᔅᑕ ᐊᖏᕈᓐᓇᖅᐸ ᑐᓂᔪᓐᓇᕐᒪᖔᒋᑦ ᑖᒃᑯᐊ 
ᑐᓴᒐᒃᓴᐃᑦ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ.  

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᑲᓐᖑᓇᖅᑐᖃᕐᐸᑦ 
ᓴᖅᑭᑦᑐᓐᓇᖏᑕᒃᑲ ᐃᓚᖏᑎᒍᑦ ᑭᓯᐊᓂ ᕿᒥᕈᓇᖅᑕᐅᑦᑎᐊᕆᐊᖃᓂᐊᕐᒪᑦ, ᑲᓐᖑᓇᖅᑐᓄᑦ 
ᑐᕌᖓᔪᖃᖅᖤᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑕᕝᕙᓃᓐᓇᑦᑕ B-7. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᒪᒥᐊᓇᖅ. ᒥᔅᑕ 
ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ ᐃᓵᖓᖅᑲᐅᒐᓗᐊᖅᑐᖓ ᐅᐊᑦᑎᐊᖅ ᑕᑯᓐᓂᖏᖅᑰᕋᒪ 
ᐱᔮᕆᖏᓚᒋᑦ.  
 
(ᑐᓵᔨᑎᒍᑦ) ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥᑦ B-7-ᒥ. (ᑐᓵᔨᑎᒎᕈᓐᓃᖅᑐᖅ) ᐅᕙᓂ ᐃᖏᕋᒋᐊᕈᑎᒃᓴᖏᓐᓂ 
ᐅᖃᖅᓯᒪᒻᒪᑦ ᐊᕐᕌᓂᐅᓚᐅᖅᑐᖅ ᑖᒃᑯᐊ ᐆᑦᑑᑕᐅᓚᐅᖅᑐᓪᓗ ᐊᒻᒪᓗ ᑖᒃᑯᐊ ᑮᓇᐅᔭᐃᔭᐅᑏᑦ ᑖᒃᑯᐊ 
ᐊᑐᖅᑕᐅᔪᓪᓚᕆᐅᓚᐅᖅᑐᑦ $789,000-ᖑᓚᐅᕐᒪᑕ ᑕᕝᕙᓂ $2,000-ᒥ ᐊᒥᓲᖏᓂᖅᓴᐅᓪᓗᑎ. $787,000-
ᖑᓪᓗᓂ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᓕᒫᖑᔮᖅᑐᑦ ᓄᓇᓕᓐᓂ ᓲᖃᐃᒻᒪ ᑭᓐᖒᒪᓯᖅᑐᓄᑦ ᑕᑯᔪᒪᔪᓄᑦ 
ᒥᓂᔅᑕᒐᓚᓐᓂᑦ. ᐅᖃᖅᑐᐃᓐᓇᐅᔭᖅᓲᕆᓯᒪᓕᕋᒃᑭᓪᓕ ᐅᓪᓗᒥᒧᑦ ᑎᑭᓪᖢᒍ ᖃᐃᔪᖃᓚᐅᖅᓯᒪᖏᑦᑐᖅ ᐊᒻᒪ 
ᐅᓐᓂᖅᑕᐅᓚᐅᖅᓯᒪᖏᑦᑐᖅ. 
 
ᑖᓐᓇᓕᑭᐊᖅ ᑮᓇᐅᔭᖅ ᐃᖏᕋᔭᕋᐅᑎᒃᓴᖅ ᓲᕐᓗ ᓄᓇᕗᑦ ᒐᕙᒪᐅᒻᒪᑕ ᐊᒻᒪᓗ ᑕᒫᓂ ᓄᓇᕗᒦᑦᑐᓄᑦ ᓄᓇᓕᓐᓄᑦ 
ᒐᕙᒪᐅᓪᓗᑎᑦ ᐊᒻᒪᓗ ᑕᒪᒃᑯᓂᖓ, ᑕᒪᒃᑯᓄᖓᐃᓐᓇᖅ ᐃᖏᕋᔭᕋᔭᖅᑑᔭᖅᖢᑎ. ᑖᓐᓇᓕᑭᐊᖅ ᐊᑐᖅᑕᐅᖃᑦᑕᖅᑕ 
ᑮᓇᐅᔭᖅ ᐃᖏᕋᔭᕉᑎᒃᓴᖅ $787,000-ᖑᑎᑕᐅᓪᓗᓂ ᑕᕝᕙᓂ ᐅᑭᐅᕆᓂᐊᖅᑕᑎᓐᓂ ᓇᒧᑦ ᑐᕌᖓᓪᓗᓂ? 
ᓇᒧᓐᖓᐅᓛᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑲᑎᑦᑐᒋᑦ ᐊᑐᖃᑦᑕᖅᓯᒪᔭᕗᑦ ᐋᖅᑭᓱᖅᑕᐅᓯᒪᔪᑦ. 
ᐊᒻᒪᓗ ᐃᓐᓇᑦᑕᐅᒐᐃᒐᑦᑕ ᓇᒧᖓᕋᓱᑲᐃᓐᓇᐸᑦᑐᒍᑦ ᖁᕕᐊᓱᓚᐅᕐᒥᔪᖓ ᑕᒫᓂ ᐊᕐᕋᒍᒋᔭᑦᑎᓐᓂ 
ᐃᓇᑕᐅᖑᐊᑕᖅᓯᓐᓇᕋᒪ ᐊᕐᕕᐊᕐᒥᐅᑕᓄᑦ ᐱᔭᕇᖅᐸᓪᓕᐊᔪᓂᑦ ᐃᓕᓐᓂᐊᖅᑐᓂᑦ ᐊᐃᔪᓐᓇᕋᒪ ᖁᕕᐊᓇᓚᐅᖅᑐᖅ. 
ᑕᐃᒫᒃ ᐃᓇᑕᐅᖃᑦᑕᕋᐃᒐᑦᑕ ᖁᕕᐊᓇᓪᓚᕆᑉᐸᒻᒪᑦ ᓂᐅᕈᒍᓐᓇᐸᑦᑐᑕᓗ ᑕᒪᓐᓇ ᐊᑐᐃᓐᓇᓂᐊᖅᑕᕗᑦ ᑕᒫᓂ 
ᒐᕙᒪᐅᓂᑦᑎᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓪᓚᕆᒃ ᐊᓕᐊᓇᐃᓚᐅᖅᓯᒪᒐᕕᑦ ᖃᐃᒐᕕᑦ ᑭᓯᐊᓂ ᑕᒪᒃᑯᐊ ᐃᓚᒐᓚᑎᑦ 
ᓲᕐᓗ ᐱᓕᕆᕝᕕᐅᔪᑦ ᑕᑯᔪᒥᓇᖅᓯᓪᓚᕆᖃᑦᑕᕐᒪᑕ ᑖᒃᑯᐊ ᐱᓗᐊᖅᑐᒥᑦ (CGS-ᑯᑦ) ᒐᕙᒪᓕᕆᔨᒃᑯᑦ, ᕼᐊᒻᓚᒃᑯᑦ. 
ᐃᓛᒃ ᑕᑯᔭᒃᓴᒥᑦ ᐊᒃᓱᐊᓗᒃ ᓂᕆᐅᓕᓲᖑᓪᓗᑎᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᕗᑦ ᖃᐃᓚᐅᓱᖓᖅᐸᓚᐅᖅᓯᒪᓪᓗᓂ 
ᐃᓕᓐᓂᐊᓕᖅᑎᓪᓗᒋᑦ ᑭᓯᐊᓂ ᐊᒃᓱᐊᓗ ᓂᕆᐅᒋᔭᐅᓲᖑᒋᓪᓗᓂ. 
 
ᑖᓐᓇ ᑮᓇᐅᔭᖅ ᐃᒻᒪᖃ, ᐊᐱᕆᓚᒋᑦ ᑕᐃᒃᑯᐊ ᒥᓂᔅᑕᖑᔪᑦ ᑕᕝᕙᓂ ᐅᑭᐅᒥᑦ ᐊᑕᐅᓯᕐᒥᑦ 
ᓇᒧᖓᐅᔪᕕᓂᐅᒻᒪᖔᑕᓗ ᐊᒻᒪᓗ ᖃᓄᖅ ᑮᓇᐅᔭᖅᑐᖅᑐᕕᓂᐅᒻᒪᖔᑕ? ᑎᑎᕋᖅᓯᒪᔪᒥᖃᐃ ᐃᕝᕕᓪᓗ 
ᑕᑯᔪᒥᓇᖅᑐᐊᓘᒐᔭᖅᑑᑰᔭᕐᒪᑦ ᑕᐃᒪᓐᓇᐃᓕᖓᔪᒥᑦ ᐊᒻᒪᓗ ᓂᕆᐅᒋᔭᓕᐊᓘᖃᑦᑕᕐᓂᖏᓐᓄᑦ ᑖᒃᑯᐊ ᓄᓇᓕᕗᑦ  

ᓂᕈᐊᖅᓯᒪᔪᑦ ᑕᐃᒃᑯᐊ ᖃᐃᓚᐅᖅᓯᒪᔪᑦ, ᖃᐃᓚᐅᖅᓯᒪᖏᑦᑐᑦ, ᖃᐃᔪᒫᓕᖅᑐᖅ ᑮᓇᐅᔭᑭᓗᐊᓕᓚᐅᕐᒪᑕ 
ᐃᒪᐃᓘᕈᓐᓇᓂᖅᓴᐅᓕᕋᔭᖅᐸᓪᓚᐃᒐᑦᑕ. 
 
ᒪᓕᒐᓕᕆᔨᐅᔪᑎᒍᑦ ᑖᒃᑯᓄᖓ ᐅᕙᑦᑎᓐᓄᑦ ᐊᐃᖃᑦᑕᖅᑐᓄᑦ ᑕᒪᑐᒥᖓ ᑐᑭᓯᐅᓇᓱᐊᖅᑐᑎᑦ. ᑕᐃᒪᐃᑦᑐᒥᖃᐃ 
ᓴᖅᑭᑎᑦᑎᔪᓐᓇᕋᔭᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐋᖅᑭᓱᖅᑕᐅᒋᐊᖃᕋᐃᑉᐸᑦ ᐊᑯᓂᒃᑲᓪᓚᒃ ᑕᐃᒫᒃ 
ᐱᖁᔨᓐᓂᕈᒃᓯ ᑕᒪᓐᓇ ᐊᑐᒐᐅᔪᓐᓇᖅᑐᖅ. 
 
ᐃᒫᒃ ᖃᐅᔨᒪᖃᑦᑕᐅᑎᒌᒃᑲᑦᑕ ᓇᒧᖓᕐᓂᐊᕋᐃᒐᑦᑕ ᖃᐅᔨᖃᑎᒌᑉᐸᑦᑐᑕᓗ ᐃᓇᑦᑎᕙᑦᑐᑕ ᓇᓪᓕᐊ 
ᒪᓕᒍᓐᓇᓂᐊᕐᒪᖔᑦ ᐅᕗᖓ ᓄᓇᓕᓐᓅᑎᓪᓗᑕ ᑕᒪᓐᓇ ᐊᑐᓕᖃᑦᑕᖅᓯᒪᔭᕗᑦ ᐅᓂᒃᑳᖅᓯᒪᔪᑦ 
ᐋᖅᑭᓱᖅᑕᐅᔪᓐᓇᖅᑲᑦ ᐋᖅᑭᓱᖅᑕᐅᑎᒍᓐᓇᓂᐊᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ. ᐄᓛᒃ ᐱᑦᑕᐃᓕᖁᓗᑎᑦ ᐅᖃᓪᓚᐅᑎᓐᖏᓇᒃᑭᓐ ᑐᑭᓯᐅᒪᓚᖓᕗᑎᑦ 
ᑕᑯᔪᒪᖃᑦᑕᖅᑐᐊᓘᒐᑦᑕ ᑐᓐᖓᓵᖅᖢᑎᒃ ᑕᐃᒪᐃᓕᐅᕋᒪ. ᑕᐃᒪᐃᓕᐅᖅᑐᐃᓐᓇᐅᖃᑦᑕᕋᑦᑕ 
ᑕᑯᔪᒪᔪᐊᓘᖃᑦᑕᖅᑐᒍᑦ ᒐᕙᒪᑦᑎᓐᓂᒃ ᑕᕝᕙᓐᖓᑦ ᐊᖏᔪᖅᑳᕆᔭᑦᑎᓐᓂᒃ.  
 
ᑕᐃᒪᓕᑭᐊᖅ ᑖᒃᑯᐊ ᑲᑎᒪᖃᑎᒋᖃᑦᑕᖅᓯᒪᓕᒥᒐᑦᓯ ᓇᓗᓇᓐᖏᒻᒪᑕ ᐊᒻᒪᓗ ᑖᓐᓇ ᐅᑭᐅᕆᓚᖓᔭᕗᑦ ᐃᐳᕈ 1, 
ᐱᒋᐊᓚᖓᔪᖅ ᖃᓂᑦᑐᐊᐱᐅᓕᕆᓪᓗᓂ. ᐋᖅᑭᒃᓱᐃᓯᒪᒐᓚᖏᓚᓯᖃᐃ ᓇᓕᐊᒃ ᑖᒃᑯᐊ ᒥᓂᔅᑐᖑᔪᐃᑦ ᐅᕝᕙᓗ 
ᐃᕝᕕᓘᓐᓃᑦ ᑕᕝᕙᓂ ᐅᑭᐅᕆᓂᐊᖅᑕᑎᓐᓂ ᓇᓕᐊᓐᓄᑦ ᓄᓇᓕᓐᓄᑦ ᐳᓛᕋᔭᕆᐊᑦᓴᒥᒃ ᐊᒻᒪᓗ ᓱᓇᒥᒃ 
ᐱᑦᔪᑎᓯᖃᓪᓗᓯ ᐋᖅᑭᒃᓱᐃᓯᒪᒐᓚᓐᖏᓚᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐃᖅᓯᒪᓪᓚᕆᖏᑦᑐᖅ, ᓇᓗᓇᖅᑐᖅ ᒫᓐᓇᒃᑯᑦ 
ᓇᒧᓐᖓᓂᐊᕐᒪᖔᑦᑕ ᐃᓛᓐᓂᒃᑯᑦ ᑐᐊᕕᓐᓇᑐᒃᑯᑦ ᐅᐸᒋᐊᖃᑲᐃᓐᓇᓲᖑᒻᒥᒐᑦᑕ ᓇᒧᑐᐃᓐᓇᖅ. ᑖᓐᓇ 
ᒪᑐᐃᖓᕕᒌᓐᓇᓲᕆᓪᓗᑎᒍ ᑭᓯᐊᓂ ᐃᓚᖏᑦ ᖁᕕᐊᒋᓲᕗᑦ ᐃᓇᑦᑎᑦᑕᐅᑎᒋᒐᐃᒻᒪᑕ ᑕᖅᑭᑦ ᐅᓄᖅᑐᑲᓪᓚᐃᑦ 
ᐅᐸᓚᐅᖏᓱᖓᖅᑎᓪᓗᑎᒍ. ᑕᐃᒫᒃ ᖃᐅᔨᒪᓕᓲᖑᒐᑦᑕ ᐅᕗᓐᖓᕈᓐᓇᓛᖅᑐᖓ ᐅᕙᓂ ᐅᓪᓗᒥ.  
 
ᑕᐃᒫᒃ ᖃᐅᔨᒪᑎᑕᐅᑦᑕᐅᑎᒋᒐᐃᒐᑦᑕ ᐃᓇᑦᑕᐅᓯᒪᑦᑕᐅᑎᒋᓪᓗᑕ ᑕᒪᓐᓇ ᐱᒡᒐᓇᓐᖏᕈᑕᐅᓪᓚᕆᓲᖑᒻᒪᑦ 
ᖃᐅᔨᒪᑎᑦᑎᐊᕈᒪᓪᓗᓯ ᑕᐃᒃᑯᐊ ᑭᒡᒐᑐᖅᑕᖁᓗᑦᓯ ᖃᐃᖁᔨᓐᓂᖅᑲᑕ ᑕᖅᑮᑦ ᐅᓄᖅᑐᑲᓪᓚᐃᑦ 
ᖃᐅᔨᒪᑎᑦᑎᑕᐅᑎᒋᑉᐸᑕ ᐅᕙᑦᑎᓂᒃ ᓇᓕᐊᓐᓂᑐᐃᓐᓇᖅ ᑕᒪᓐᓇ ᐸᕐᓇᐅᑎᒋᓪᓗᒍ ᐱᔭᕆᐊᑭᔾᔪᑎᓪᓚᕆᐅᓲᖑᒻᒪᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑕᕝᕙᓃᑦᑐᒍᑦ B-7. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᓄᓇᕗᒥ 
ᒥᓂᔅᑕᐃᑦ ᑲᑎᒪᔨᖏᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᖅᑕᐅᔭᕆᐊᓖᒃ. $3,967,000. 
ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 8. ᓄᓇᕗᑦ ᑲᒥᓯᓇᖓ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 
ᓂᕈᐊᕈᑕᐅᔭᕆᐊᓖᑦ. $227,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᒥᓴᓇᐅᑉ ᐃᑲᔪᖅᑎᖓᓄᑦ? ᑐᑭᓯᐅᒪᒐᒪ ᑲᒥᓯᓇ 
ᐃᖅᑲᓇᐃᔭᖅᑎᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑖᓐᓇ $227,000 ᐃᑲᔫᓯᐊᑦ ᐅᑎᖅᑎᐅᖃᑦᑕᑐᓪᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑕᕝᕙᓃᓐᓇᑦᑕ (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᑲᒥᓯᓇ ᓄᓇᕗᒻᒥ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕆᐊᕈᑕᐅᔭᕆᐊᓖᑦ. $227,000. ᑲᑎᒪᔨᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ B-9. ᓇᐃᓪᓕᑎᖅᓯᒪᔪᑦ. ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): B-9-ᒦᑦᑐᖅ ᑖᒃᑯᐊ ᐊᖏᓪᓕᒋᐊᖅᑕᐅᒻᒪᑕ $424,000-ᓂᑦ ᐃᓚᒋᐊᕈᑕᐅᔪᑦ ᑮᓇᐅᔭᐃᑦ ᓱᓇᒧᑦ 
ᑖᒃᑯᐊ ᐊᑐᖅᑕᐅᒐᔭᖅᐸᑦ? ᑖᒃᑯᐊ ᐊᓪᓚᒡᕕᖓᓐᓂ ᐅᑭᐅᖑᓂᐊᖅᑐᓄᑦ ᑖᒃᑯᐊ ᐊᓪᓚᒡᕕᖓᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓕᐊᒎᖅ, ᑭᓱᒧᑦ ᑐᕌᖓᓪᓚᕆᒻᒪᖔᓐ ᓇᓗᓕᑲᐃᓐᓇᕋᒪ 
ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑐᑭᓯᓇᖅᓯᑦᑎᒋᐊᒃᑲᓐᓂᕈᕕᐅᒃ, ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᑦᓯᓐᓂ ᑖᒃᑯᐊ ᑎᑎᕋᖅᕕᖓᓐᓂ ᐊᐅᓚᑦᑎᔪᑦ 
ᑖᒃᑯᓄᖓ $424,000 ᐆᒪᖅᑯᓯᕆᓂᕐᒧᑦ ᐊᓪᓚᒡᕕᖓᓐᓂ ᐅᓄᖅᓯᒋᐊᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐃᖅᑯᓕᐅᑎᒋᓚᐅᖅᑕ ᐃᖅᑲᓇᐃᔭᖅᑎᒃᑲᓐᓂᕐᒥᒃ 
ᐃᓕᓯᓂᐊᕋᑦᑕ Energy Secretariat-ᒧᑦ ᑖᓐᓇ ᐃᑲᔪᒃᑲᓂᕐᓂᐊᖅᑐᖅ ᐸᕐᓇᐸᓪᓕᐊᓇᓱᓐᓂᓯᓐᓂ ᖃᓄᒃᑲᓂᕐᓕ 
ᐅᕐᓱᐊᓗᒥ ᐊᑐᙱᓂᕐᓴᐅᒃᑲᓐᓂᕈᓐᓇᕐᒪᖔᑕ. ᖃᐅᔨᓴᕆᐊᒃᑲᓐᓂᕈᒪᑦᑎᐊᕋᓗᐊᕋᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕙᓂ ᒐᕙᒪᐅᖃᑎᒌᑦᑐᓕᕆᓂᕐᒥᒃ ᐅᑯᐊ ᓄᓇᕗᑦ ᓯᓚᑖᓄᑦ ᑖᓐᓇ 
ᐱᓕᕆᕕᐅᒻᒪᑦ ᐃᓛ ᑕᕝᕙᓂ ᒪᓕᒐᓕᐅᕐᕕᖕᒥ ᐃᓛᓐᓂᒃᑯᑦ ᐃᓱᒫᓘᑎᒃᑎᓐᓄ ᐊᕙᑎᓕᕆᓂᕐᒧᑦ 
ᐅᖃᓪᓚᑲᐃᓐᓇᕙᒃᑲᒪ ᑭᓯᐊᓂ, ᑐᑭᓯᒍᒪᔪᖓ ᑖᓐᓇ ᑕᐃᓐᓇ ᐃᓱᒫᓘᑎᒋᔭᕗᑦ ᐊᕙᑎᓕᕆᓂᕐᒧᑦ ᑯᐸᒃᑯᑦ 
ᐊᐅᓚᑕᖓᑦ ᓯᕗᓂᒃᓴᕆᓂᐊᖅᑕᑎᓐᓂᑭᐊ ᑖᑦᓱᒪ ᒥᑦᓵᓄ ᖃᓄᐃᓕᐅᕐᓂᐊᐱᓯ ᑖᒃᑯᐊ ᑯᐸᒃ ᒐᕙᒪᖏᑦ 
ᐃᓱᒫᓘᑎᒋᔭᙱᓐᓂ ᑐᓴᖅᑎᒋᐊᖅᑐᓗᒋ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᒃᑯᐊ ᓄᓇᓖᑦ ᐱᔪᒪᔭᖏᓐᓂ ᑭᒡᒐᑐᕋᓱᐃᓐᓇᐸᑦᑐᒍᑦ ᑕᒫᓂ 
ᐊᕐᕌᒍᒋᓂᐊᖅᑕᑎᓐᓂ ᖃᐅᔨᒪᔪᖓ ᑖᒃᑯᐊ ᐊᕙᑎᓕᕆᔨᒃᑯᑦ ᑮᓇᐅᔭᒥᒃ ᓴᓂᕐᕙᐃᓯᒪᓂᐊᕐᒥᔪᑦ ᑖᒃᑯᓄᖓ 
ᐃᑲᔪᖃᑦᑕᓂᕐᐊᖅᑐᓂ ᑎᒥᐅᔪᒥᒃ. ᐅᕙᒍᑦ ᐃᖅᑲᓇᐃᔭᖅᑎᖏᓐᓂ ᐃᓛᖂᓗᑎ ᐊᒻᒪᓗ, ᓄᓇᓕᖕᓂᐅᓂᐊᖅᑐᓂᒃ 
ᓴᓂᑭᓗᐊᕐᒥ ᑕᒪᑐᒥᖓ ᑲᒪᒃᑲᓂᕐᓂᐊᖅᑐ ᓇᓗᓇᙱᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᓛ ᑖᒃᑯᐊ ᑲᓇᑕᒃᑯᑦ ᒐᕙᒪᒃᑯᖏᑦ ᑐᓴᖅᑎᑦᑎᓲᖑᙱᒻᒪᑕ 
ᑐᓴᐅᒪᑎᑦᑎᓲᖏᒻᒪᑕ ᓄᓇᓕᖕᓂ, ᐱᓗᐊᖅᑐᒥᒃ ᒥᑭᑦᑑᑎᓂᒃ ᓄᓇᓕᖕᓂ. ᖃᕆᓴᐅᔭᖃᐅᓕᕋᓗᐊᖅᑐᒍ ᑭᓯᐊᓂ 
ᐃᓄᐃᑦ ᓱᓕ ᐃᓚᖏᑦ ᑕᒪᒃᑯᓂᖓ ᐊᑐᙱᒻᒪᑕ.  
 
ᐊᐱᕆᔪᒪᓪᓗᖓ ᑲᓇᑕᐅ ᒐᕙᒪᒃᑯᖏᓐᓂᒃ ᐱᓕᕆᐊᖑᔪᓂᒃ ᑐᓴᐅᒪᑎᑦᑎᓲᖑᕕᓯ ᓲᕐᓗ ᓄᓇᓕᖕᓄᑦ 
ᐊᑐᖅᑕᐅᓂᐊᖅᑐᓂᒃ. ᐅᓇ ᐆᒃᑑᑎᒋᓗᒍ ᒐᕙᒪᒃᑯᓐᓂ ᑐᓴᓚᐅᕐᓯᒪᙱᑦᑎᐊᕐᖢᖓ ᖃᕆᑕᐅᔭᒃᑯᑦ ᓇᓂᓯᔪᖃᓕᕐᒪᑦ 
ᖃᐃᑦᑎᔭᐅᓚᐅᕋᒪ ᑐᓚᒃᑕᕐᕕᕋᓛᓄᒡᒎᖅ ᑲᓇᑕᓕᒫᒥ ᐊᑐᖅᑐᒃᓴᐃᑦ ᓄᓇᕗᑦ ᐃᓚᐅᖃᑕᐅᓪᓗᓂ.  
 
ᑖᓐᓇᒎᖅ ᐋᖅᑭᒃᓱᐃᓯᒪᓕᖅᑐ ᐃᓛᒃ 987-ᓂᒎᖅ ᐅᒥᐊᖅ ᐃᖃᓗᒐᓱᒃᑎᓄᑦ ᑐᓚᕐᕕᖕᓂ ᐱᑕᖃᖤᒪᑦ ᐊᒻᒪ 
ᐱᙳᐊᖅᑎᓄᑦ 183-ᓂᒃ, ᓲᕐᓗ ᐅᒥᐊᖅᑐᕋᐅᔭᑐᐃᓐᓇᓲᔪᑦ 6,000-ᓂᒎ ᑐᓚᒃᑕᕐᕕᖕᓂᒃ ᐋᖅᑭᒃᓱᐃᓯᒪᓕᖅᑐᑦ 
ᑲᒪᓪᓗᑎᒡᓗ $3-ᕕᓕᐊᓐ ᑕᒫᓂ ᖃᓂᒋᔮᓂ. ᓄᓇᓕᑦᑎᒍ ᑐᓴᐅᒪᙱᑦᑎᐊᕋᑦᑎᒍ ᑕᒪᓐᓇ ᓄᓇᕗᑦ 
ᑐᕌᖓᒐᓗᐊᖅᑎᓪᓗᒍ, ᐊᐱᕆᓇᓱᒃᑐᖓ ᑕᕝᕘᓇ ᒐᕙᒪᐅᖃᑎᒌᑦᑐᓕᕆᔨᒃᑯᑦ.  
 
ᑕᒪᒃᑯᐊᑦᑕᐅᖅ ᒐᕙᒪᑐᖃᒃᑯᓐᓂᑦ ᐱᓇᓱᐊᒐᐃᑦ ᑐᓚᒃᑕᕐᕕᖕᒨᕋᓗᐊᖅᐸ ᐊᓯᖏᓐᓅᕋᓗᐊᖅᐸᑦ ᐅᕙᑦᑎᓐᓄᑦ 
ᐊᑐᖅᑐᒃᓴᒫᖑᑉᐸᑕ ᓄᓇᕘᒧᑦ ᑐᓴᐅᒪᑦᑎᔭᕆᐊᖃᕆᕚᑦ ᑐᓴᐅᒪᒍᓐᓇᖏᓐᓂᑎᓐᓄᑦ ᒐᕙᒪᒃᑯᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᔪᕐᓇᖅᑐ ᑖᓐᓇ ᐃᓚᖓᒍᑦ ᓇᒻᒥᓂ ᐊᐅᓚᑕᑦᑎᓐᓂ 
ᑲᒪᔪᓐᓇᕋᑦᑕ ᐋᖅᑭᒋᐊᕈᓐᓇᖅᑐᑎᒍᓗ ᑕᒪᒃᑯᐊ ᖃᐅᔨᒪᑎᑦᑎᓐᓇᑉᐸᖏᒻᒥᒻᒪᑕ ᐅᕙᑦᑎᓐᓂ ᒐᕙᒪᑐᖃᒃᑯᑦ.  
 
ᑕᐃᒪ ᐃᓚᓕᐅᑕᐅᓇᓱᓐᓂᕈᑦᑕ ᓇᓪᓕᐊᓂᑐᐃᓐᓇᖅ ᐊᖑᒻᒪᑦᑎᓂᙱᑯᑦᑕ ᐸᓯᔭᔅᓴᐅᖔᓕᕐᓂᐊᕐᒥᒐᑦᑕ ᑖᓐᓇ ᑕᕝᕙ 
ᐃᓛᓐᓂᒃᑯᑦ ᐃᑲᔪᕈᒥᓇᑦᑎᐊᐸᑦᑐᖅ ᐊᒻᒪᓗ, ᐃᑲᔪᕋᓱᑉᐸᑦᑐᑕ ᖃᓄᑐᐃᓐᓇᖅ.  
 
ᐃᑲᔪᕈᓐᓇᕋᐃᒐᑦᑕ ᖃᐅᔨᒪᑦᑎᐊᖅᑐᑕ, ᐅᖃᐅᔾᔪᐃᕙᑦᑐᒍᑦ ᑭᒡᒐᑐᖅᑕᑎᓐᓂ ᐅᕗᙵᕈᕕᑦ ᑲᒪᒋᓐᖏᑕᕋᓗᐊᕗᑦ, 
ᑭᓱᐊᓂ ᐅᕗᙵᕈᕕᑦ ᒐᕙᒪᑐᖃᒃᑯᓐᓄᑦ ᑕᕝᕘᓇ ᐃᑲᔪᕋᓱᑉᐸᒃᑲᓗᐊᖅᑐᒍᑦ. 
 
ᑭᓯᐊᓂ ᐊᐅᓚᓐᓇᑎᒍᑦ ᐃᓛᓐᓂᑯᑦ ᖃᐅᔨᒪᔭᐃᓐᓇᕆᓐᓇᑎᒍᑦ ᑕᒻᒪᑎᑦᑎᔪᒪᑐᐃᓐᓇᐸᖏᓇᑦᑕ ᑭᒡᒐᑐᖅᑕᑎᓐᓂᑦ 
ᑕᐃᒫᒃ ᑕᕝᕙ ᐃᓚᖓᒍᑦ ᐊᑲᐅᖏᓕᐅᕈᑕᐅᕙᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᕈᓐᓇᖅᐹ ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ 
ᒐᕙᒪᑐᖃᒃᑯᓐᓂᑦ? ᑕᑯᒋᑦ ᑲᓇᑕᒥᐅᑕᐅᒐᓗᐊᕐᒥᒐᑦᑕᐃ, ᑭᓯᐊᓂ ᐃᓪᓗᖓᑕ ᑐᓄᐊᓃᑦᑑᔮᕋᑦᑕ ᖃᐅᔨᒪᔭᐅᓇᑕ. 
 
ᒐᕙᒪᑐᖃᒃᑯᑦ ᑕᕆᐅᑉ ᐊᑭᐊᓂ ᐃᑲᔪᖅᑐᑦ ᐊᒥᓱᕐᔪᐊᒻᒪᕆᐊᓗᓐᓂᑦ ᑮᓇᐅᔭᓄᑦ. ᑕᐅᑐᑦᑎᐊᓂᖅᓴᐅᓪᓗᑎᓪᓗ 
ᑕᐅᕙᒃᑯᓂᖓ ᐅᕙᒍᑦ ᑕᐅᑐᑦᑕᐅᖏᑦᑑᔮᕋᑦᑕ ᓄᓇᕗᒻᒥᐅᑎᒍᑦ. 
 
ᐅᖃᖃᑎᖃᕈᓐᓇᖅᐳᖃᐃ ᐃᓄᓕᕆᔨᑐᖃᒃᑯᓘᓐᓃᑦ ᑕᑯᒋᑦ ᖃᐅᔨᒪᑎᑦᑎᔨᒃᓴᒥᑦ ᑎᓕᓯᓚᐅᕆᒃᓯ 
ᐃᒪᕐᒥᐅᑕᓕᕆᔨᒃᑯᖑᒐᓗᐊᖅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑰᒐᓗᐊᖅᐸᑕᓘᓐᓃᑦ, ᐃᖏᕐᕋᔪᓕᕆᔨᒃᑰᑉᐸᑕᓘᓐᓃᑦ.  
 
ᐃᓄᓕᕆᔨᒃᑯᓃᖔᖅᑐᓂᑦ ᖃᐅᔨᒪᑎᑦᑎᔨᑖᒪᐅᕆᒃᓯ ᓴᖅᑭᑎᑦᑎᖃᑦᑕᕐᓂᐊᕋᒃᓯ ᓴᖅᑭᑦᑎᔪᖃᕋᐃᒪᑦ ᒐᕙᒪᒃᑯᓐᓂᑦ 
ᓇᒃᓯᐅᑎᓄᒋᑦ ᓄᓇᓕᖕᓄᑦ, ᖃᑦᑏᓐᓇᑯᓘᔪᒍᑦ 25-ᑐᐃᓐᓇᐅᔪᒍᑦ, ᐊᒥᓱᕐᒧᐊᕌᓗᓐᓂᑦ ᓴᓇᔭᕆᐊᖃᖃᑦᑕᕋᔭᖏᑦᑐᑦ. 
ᑕᒪᒃᓂᖓ ᐅᖃᐅᑎᓇᓱᑉᐸᓪᓕᐊᔭᐅᔪᓐᓇᖅᐸᑦ ᒐᕙᒪᑐᖃᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖃᑎᒌᓐᓇᓱᑉᐸᑦᑕᕗᑦ ᖃᐅᔨᒪᓪᓗᑕ ᐃᒫᒃ 
ᖃᐅᔨᒪᑦᑎᐊᖅᑲᑕ ᑭᒡᒐᑐᖅᑕᓕᒫᕗᑦ ᐃᑲᔫᑎᓂᑦ ᐊᓐᓇᐃᖁᖏᑦᑎᐊᕋᑎᒍ. ᐃᒫᒃ ᐅᖃᖅᕕᒌᓐᓇᐸᑦᑕᕋᓗᐊᕗᑦ 
ᐃᓄᑦᑎᑐᓪᓘᓐᓃᑦ ᖃᐅᔨᒪᑎᑦᑎᒐᓱᑉᐸᑯᒃᓯ ᑭᒡᒐᑐᖅᑕᓕᒫᑦᑎᓐᓂ ᑕᒪᓐᓇ ᐃᑲᔫᑕᐅᕕᔾᔪᐊᕈᓐᓇᕋᓄᓗᐊᕐᖓᑦ. 
 
ᐃᓚᖓᒍᑦ ᐃᑲᔪᖃᑎᒌᖃᑦᑕᕐᓂᖅ ᐋᖅᑭᑦᑎᐊᑲᐃᓐᓇᐸᑦᑑᒐᓗᐊᖅ ᐃᓚᖓᒍᑦ  

ᖃᐅᔨᒪᓕᖅᑐᑕ ᐊᑐᕈᓐᓃᑲᐃᓐᓇᕋᐃᒻᒪ ᐊᑲᐅᖏᓂᖅᐹᓂ ᓴᖅᑭᑎᑦᑎᑲᐃᓐᓇᐸᒻᒪᑦ ᑕᒪᓐᓇ ᓇᓗᓇᖏᑦᑐᖅ 
ᑲᒪᒋᓇᓱᐃᓐᓇᓂᐊᖅᑕᕗᑦ. ᐃᑲᔪᖃᑎᒌᒐᐃᒐᑦᑕ, ᐃᑲᔪᕐᓂᖓ ᐊᖏᔪᒻᒪᕆᐅᔪᓐᓇᕐᖓᑦ.  
 
ᐃᒫᒃ ᑕᒪᓐᓇ Building Canada Fund ᑕᑯᓐᓈᕈᑦᑎᒍᑦ, ᑕᒪᓐᓇ ᖁᕕᐊᓇᒻᒪᕆᒃᓯᒪᔪᖅ ᐃᓚᖏᓄᓗ 
ᐃᖃᓗᓕᕆᓂᕐᒧᑦ ᑕᑯᒃᓴᐅᓕᖅᓯᒪᓪᓗᓂ ᐊᐳᕈᑎᒋᓯᒪᓪᓚᕆᑦᑕᕗᑦ. ᐃᓛᓐᓂᒃᑯᑦ ᐄ, ᖁᕕᐊᓇᖅᐸᑦᑐᖅ 
ᐃᑲᔪᖃᑎᒋᔪᒪᐃᓐᓇᓂᐊᖅᑕᕋᓗᐊᕗᑦ. ᖁᔭᓐᓇᒦᒃ, ᐃ{ᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑕᕝᕙᓃᑉᐳᒍᑦ ᒪᑉᐱᒐᕐᒥᑦ B-9. (ᑐᓵᔨᑎᒍᑦ) ᓇᐃᓪᓕᑎᖅᓯᒪᔪᑦ. 
ᒐᕙᒪᐅᖃᑎᒋᑦᑐᓕᕆᔨᒃᑯᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $1,322,000. ᑲᑎᒪᔨᐅᓛᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ B-10. ᓄᓇᖃᖅᑳᖅᓯᒪᔪᑦ ᐊᒻᒪᓗ ᐅᑭᐅᑕᖅᑑᑉ ᑲᔾᔨᖓᓂᑦ ᑕᒪᒃᑯᐊ 
ᐊᔾᔨᒌᓐᖏᑦᑐᓂᑦ ᐱᓕᕆᐊᓖᑦ. ᓇᐃᓈᖅᓯᒪᔪᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᓖᑦ. 
$412,000. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. B-10-ᒥ. ᐊᐱᖅᑯᑎᒐ ᓯᕗᓕᖅᑎᒧᑦ. ᖃᓄᖅ ᐃᓕᖓᓕᖅᐸᑦ 
ᑖᒃᑯᐊ ᑭᓪᓕᖏᓐᓂ ᓄᓇᖃᖅᑳᖅᓯᒪᔪᑦ, ᐊᑯᓐᓂᖏᓐᓂ ᓴᔅᑳᔅᓯᕗᐊᓐ ᑕᑉᐹᓂᖅᓯᖓᓂ ᐊᒻᒪᓗ ᑖᒃᑯᐊ ᒐᕙᒪᒃᑯᑦ 
ᓄᓇᕗᒻᒥᐅᓂ ᐃᓄᖏᓐᓂ ᖃᓄᖅ ᐊᑦᑐᐊᔭᐅᔪᓂᑦ ᓄᓇᓕᓐᓂ ᑕᐅᕙᓂ ᑐᓴᐅᒪᑎᑦᑎᖃᑦᑕᕐᐸᑦ ᑕᒪᒃᓱᒥᖓ 
ᐃᓕᖓᓂᐅᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᔪᖓ ᒐᕙᒪᒃᑯᑦ ᑲᓇᑕᒥ 
ᑎᒃᑯᐊᖅᓯᒪᐅᕐᒪᑕ ᖃᐅᔨᒪᔨᒃᓴᒥᑦ ᓱᓕᔪᓂᑦ ᕿᓂᖅᑎᒥ ᑕᐅᕗᖓ ᒫᓂᑑᐸᒧᑦ ᐊᑦᑐᐊᔪᓂ ᓴᔅᓯᑳᔅᓯᕗᐊᒧᓪᓗ. ᓱᓕ 
ᐱᓚᐅᖏᓇᒃᑭᑦ ᐊᔾᔨᖓᓂ ᐅᓂᒃᑳᓕᐊᖑᓯᒪᔪᑦ ᓴᓇᔭᐅᓚᐅᖅᑐᖅ ᑕᐃᒃᑯᓂᖓ ᓱᓕᔪᓂᑦ ᕿᓂᖃᑦᑕᖅᑐᑦ 
ᑐᓴᕈᑎᓂᑦ.  
 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᖃᖅᓯᒪᒻᒪᑕ ᑕᐃᒃᑯᓇᖓᑦ ᐊᓪᓚᓂᑦ ᕿᓂᕋᓱᒃᖢᑎᒃ ᐋᖅᑭᒐᓱᑦᑐᒍ 
ᐃᓗᐊᖏᓐᓂᐅᔪᖅ ᑕᒪᓐᓇ ᑭᓪᓖᑦ ᓄᓇ ᐱᓪᓗᒍ. ᒫᓂᑐᐹᒥ ᓄᓇᑲᖅᑳᖅᓯᒪᔪᓕᕆᔨᒃᑯᓐᓂ ᑎᑎᖃᖅᑖᒪᐅᕐᒥᔪᖓ 
ᐱᓕᕆᖃᑎᒋᓇᓱᕐᖢᒋᑦ, ᐋᖅᑭᒃᓯᖃᑎᒋᓇᓱᒃᑐᒋᓪᓗ ᑕᒪᒃᓱᒥᖓ. 
 
ᑕᒪᓐᓇ ᑲᔪᓯᓂᖓ ᓱᓕ ᐅᔾᔨᖅᑐᓪᓚᑦᑖᖅᑕᕋ ᐊᒻᒪᓗ ᐊᕐᕕᐊᓄᑦ ᒪᓕᒐᓕᐅᖅᑎ ᑐᓴᖅᑎᖃᑦᑕᖅᓯᒪᔭᕋ 
ᑲᔪᓯᔾᔪᑕᐅᔪᓂᑦ ᐊᒻᒪᓗ ᑕᐃᒪᐃᓘᖏᓐᓇᓚᖓᔪᖓ. ᑕᒪᓐᓇ ᓵᔅᑳᑦᓯᐅᐋᓐᓕ ᐱᓪᓗᒍ ᑕᐃᒪ 
ᐊᓯᔾᔨᓪᓗᐊᕐᓯᒪᓐᖏᑦᑐᖅ ᒫᓐᓇ ᐅᖃᖃᑎᒌᓐᓂ ᓄᑖᓂ ᐅᖃᐅᓯᒃᓴᖃᙱᑦᑐᖓ ᐅᓂᒃᑳᓂᒃ ᒫᓂᑑᕙ ᑭᓯᐊᓂ 
ᐊᐅᓪᓗᑎᓗᐊᕐᓯᒪᖃᖅᑲᐅᒐᑦᑎᒍ ᑕᒪᑦᓱᒧᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ. ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᒃ, ᓯᕗᓕᖅᑎ. ᑏᓯᒻᕙ 1, 2006-ᒥ 
ᐊᑎᓕᐅᖅᑐᖃᖅᑎᓪᓗᒍ ᐱᖃᑕᐅᓚᐅᕐᓯᒪᒐᕕᑦ ᑰᔾᔪᐊᕐᒥ ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎᖓᓐᓂ ᑖᓐᓇ 
ᐊᑎᓕᐅᖅᑕᐅᓂᕆᓚᐅᕐᓯᒪᔭᖓᑦ ᓄᓇᕗᑦ ᒐᕙᒪᒃᑯᖏᓐᓂ ᑲᒪᓯᒪᓕᕐᐸ ᐃᓱᒫᓗᒍᑎᒋᓚᐅᕐᓯᒪᔭᖓᓂ ᑕᒪᒃᑯᓄᖓ 
ᐃᓱᒫᓗᒍᑎᒋᓚᐅᖅᑕᑎᓐᓄᑦ ᐃᖃᓗᓕᕆᓂᕐᒧᑦ ᓲᕐᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᐅᖓᕙᕆᐊᖅᑕᐅᓚᐅᕐᓯᒪᒻᒪᑦ ᑭᓯᐊᓂ 
ᓇᓗᓇᓚᐅᙱᑦᑐ ᐊᖏᖃᑎᒌᒍᑕᐅᔪᒥ ᑕᐃᒃᑯᐊ ᐃᓄᐃᑦ ᑕᐃᒃᑯᐊ ᓄᓇᕗᒻᒥᐅᑕᐅᔪᑦ ᐊᖏᓂᕐᓴᓂ ᐱᓂᐊᓚᐅᖅᑐᑦ 
ᓄᓇᕕᒻᒥ ᖃᐅᔨᒪᓪᓗᓯᓗ, ᓱᓕ ᑖᓐᓇ ᐱᔭᕇᕐᓯᒪᙱᒻᒪᑦ.  
 
ᒐᕙᒪᑐᖃᒃᑯᓐᓄᑦ ᑕᐃᒫᔅᓴᐃᓐᓇᖅᑕᐅ ᐊᑐᐃᓐᓇᖃᕐᕕᐅᓂᐊᕋᑦᑕ ᑲᓇᑕᒥ ᑕᒪᓐᓇ ᐋᖅᑭᔮᙱᑦᑐᖅ, ᑭᓯᐊᓂ 
ᑕᑯᒍᑦᑕ ᑲᓇᑕᒥᐅᑕᓕᒫᑎᑐ ᑲᒪᒋᔭᐅᓕᕈᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓪᓕᖅᑎ ᐅᑲᓕᖅ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓕᒍᒪᓪᓗᒍᓗ ᓯᕗᓕᖅᑎ ᑭᐅᒻᒪᖓ. ᑕᕝᕙᓂ B10-
ᒦᓂᑦᑎᓐᓂ, ᓄᓇᕗᑦ ᒐᔭᒪᒃᑯᖏᑦ ᐱᓕᕆᖃᑎᒌᓐᓂᖏᑦ ᑖᒃᑯᐊ ᓇᓕᐊᓐᓂ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ, ᓄᓇᕗᑦ 
ᑐᙵᕕᒃᑯᑦ ᑎᒥᖁᑎᖏᑦ. 
 
ᑭᓱᓂᒃ ᐱᓕᕆᖃᑎᒌᑦᑎᐊᕐᐸᑦ ᐊᒻᒪᓗ, ᓇᓕᐊᓐᓂ ᓇᓗᓇᐃᕐᓯᒪᑦᑎᐊᖅᑐᓂᒃ ᓄᓇᕘᑦ ᒐᕙᒪᒃᑯᖏᑦ, ᓄᓇᕘᑦ 
ᑐᙵᕕᒃᑯᑦ ᑎᒥᖁᑎᖏᑦ ᐊᖏᖃᑎᒌᓯᒪᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᓇᓗᓇᕈᔪᑦᑐᖅ ᑕᒪᒃᑯᐊ ᓇᓗᓇᕈᔪᒻᒪᕆᑦᑐ 
ᐱᓕᕆᖃᑎᒌᕕᒋᔭᕗᑦ ᑕᐃᒪ ᓇᓗᓇᐃᒐᓛᓐᓂᐊᖅᑲᒃᑲ ᓇᓗᓇᕈᓐᓃᕐᓯᒪᓗᐊᙳᐊᖅᑐᑦ ᐊᔾᔨᒌᙱᓐᓂᖏᑦ 
ᐊᖏᖃᑎᒌᙱᕕᕗᑦ ᐊᖏᖃᑎᒌᑉᐳᒍᑦ. 
 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐃᓱᒪᒐᑦᑕ ᐅᕕᒃᑲᖁᑎᒋᔭᕗᑦ ᐃᓕᒍᓐᓇᕐᓯᒋᐊᖃᕋᓗᐊᕐᖓᑕ 
ᓯᓚᑦᑐᓴᕐᕕᒻᒨᕈᓐᓇᕐᓗᑎᒃ ᐃᒫ ᐃᓕᓴᕆᔭᐅᓯᒪᑦᑎᐊᕐᓗᑎᒃ ᐱᔭᕇᕈᑎᒋᓯᒪᔭᖓᓐᓂᑦ ᓄᓇᕗᑦ ᑐᙵᕕᒃᑯᓐᓂ, 
ᐃᓄᑦᑎᑐᒡᒎ ᐃᓕᓴᕆᔭᐅᖅᑳᕆᐊᖃᕋᓗᐊᕐᖓᑦ. ᐊᑐᖅᑕᐅᓂᐊᕐᓗᓂ ᖁᕝᕙᓯᓐᓂᕐᓴᓂ ᐃᓕᓐᓂᐊᕈᑕᐅᓂᐊᖅᑐᓂᒃ 
ᑕᕝᕘᓇ ᑕᕝᕙ ᐊᔾᔨᒌᖏᑦᑐᒥ ᐃᓱᒪᖃᙱᒍᑎᒋᖃᑦᑕᖅᑕᕗᑦ, ᐃᓛ ᐃᓱᒪᖃᖃᑎᒋᕙᑦᑕᕗᑦ. ᐃᒫ 
ᐊᔪᙱᑎᑦᑎᒍᒪᒐᓗᐊᕋᑦᑕ ᓇᒥᑐᐃᓐᓇ ᐃᖅᑲᓇᐃᔭᕈᓐᓇᕐᓯᓗᑎᒃ ᐊᖏᖃᑎᒌᑦᑐᒍᑦ ᐃᓕᖅᑯᓯᕗᑦ ᐃᓄᑦᑎᑐᑦ 
ᐅᖃᕈᓐᓇᑦᑎᐊᕐᓗᑎ ᐃᓕᖅᑯᓯᑦᑎᓐᓂ ᖃᐅᔨᒪᓂᐊᕐᒪᑕ ᑭᓯᐊᓂᓕ ᑕᐃᒃᑯᙵᕋᓱᓐᓂᕗᑦ ᑕᕝᕙ ᐊᔾᔨᒋᙱᓚᕿᔭᖓ. 
 
ᐊᖏᖃᑎᒌᓯᒪᒻᒥᔪᑦ ᐃᓄᐃᑦ ᐊᒥᓱᒃᑲᓐᓃᑦ ᐃᖅᑲᓇᐃᔭᕆᐊᖃᕐᖓᑕ ᒐᕙᒪᒃᑯᓐᓂ, ᑕᒫᓂ ᓄᓇᕗᓕᒫᒥ. ᑭᓯᐊᓂ  

ᐊᖏᖃᑎᒌᙱᒻᒥᔪᒍᑦ ᖃᓄᖅ ᑕᐃᑯᖓ ᑎᑭᑉᐸᓪᓕᐊᔪᒪᒻᒪᖔᑕ ᐃᖅᑲᖅᑐᐃᕕᒃᑰᖅᑎᑦᑎᓗᓂ ᒐᕙᒪᑐᖃᒃᑯᓐᓂ 
ᐱᔭᕆᐊᑐᔫᒻᒪᑦ ᐊᑭᑐᔫᓪᓗᓂᓗ. 
 
ᑭᓯᐊᓂᓕ ᐊᓯᐊᒍᑦ ᐅᕙᒍᑦ ᐋᖅᑭᒃᓯᓇᓱᖃᑦᑕᖅᑐᒍᑦ ᐊᖏᖃᑎᒌᑦᑐᑕᓗ ᑕᐃᒃᑯᐊ ᒪᓕᒐᐅᔪᑦ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᔪᒨᕐᓗᓂ ᑖᒃᑯᐊᓗ ᐊᑐᑲᐃᓐᓇᓂᐊᖅᑕᕗᑦ ᐃᖅᑲᖅᑐᐃᔨᒃᑯᓐᓂ ᐊᖏᕈᑕᐅᙱᑦᑑᒐᓗᐊ. 
 
ᑭᓯᐊᓂ ᑖᓐᓇ ᐃᖅᑲᑐᖅᑕᐅᔭᕆᐊᖃᓛᕐᖓᑕᐃᓛᒃ ᑕᒪᒃᑯᐊ ᓴᓐᖏᓂᖅᓵᓂᕐᒧᓪᓗ ᐊᑦᔨᒌᖏᑦᑐᓂᒃ 
ᐃᓱᒪᖃᓚᐅᕐᒥᔪᒍᑦ ᑭᓯᐊᓂ ᐋᖅᑭᒍᓐᓇᖅᓯᓯᒪᓕᖅᑕᕗᑦ. ᐱᓕᕆᖃᑎᒌᑦᑎᐊᐸᒻᒥᔪᒍᑦ ᐅᔭᕋᓐᓂᐊᕐᓂᕐᒥᒃ ᑕᒫᓂ 
ᓄᓇᕗᒻᒥ. ᑕᒪᔾᔭ ᐃᓚᖏᑦ ᐱᓕᕆᐊᕐᕆᕙᑦᑕᕗᑦ, ᑖᒃᑯᓂᖓᑦᓴᐃᓐᓇᖅ ᐱᓕᕆᓕᖅᑐᓄᑦ ᐱᓕᕆᖃᑎᒌᑦᑎᐊᖅᓯᒪᔪᒍ.  
 
ᑕᒪᒃᑯᓄᖓᓕ ᐃᓄᐃᑦ ᒥᒃᓵᓅᖓᔪᓂᒃ ᐱᓕᕆᖃᑎᒌᑦᑎᐊᐸᑦᑐᒍᑦ ᓲᕐᓗ ᐃᒪᐃᑦᑐᓄᑦ ᐃᓪᓗᓕᕆᓂᕐᒧᑦ ᐊᒻᒪᓗ 
ᐃᖃᓗᓕᕆᓂᐅᔪᑦ ᐱᓕᕆᐊᕐᕆᕙᓪᓕᐊᔭᕋᓗᐊᕗᑦ ᑕᒪᒃᑯᐊᓗ ᑲᒪᒋᔭᐃᓐᓇᕆᒍᑦᑎᒍ ᐱᓕᕆᐊᕐᕆᓂᐊᖅᑕᕗᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐃᕝᔭᕈᑕᐃᓚᒃ ᐅᖃᐅᓯᕆᕋᑖᖅᑕᖓᓄᑦ ᐃᓛᕐᔪᓪᓗᒍ 
ᓇᓗᓇᐃᒃᑲᓂᐊᕐᔪᓪᓗᒍᖃᐃ.  
 
ᐅᖃᖅᑲᐅᒐᕕᑦ ᒐᕙᒪᑐᖃᒃᑯᑦ ᐃᖅᑲᑦᑐᐃᕕᒻᒨᑎᓪᓗᒋᑦ ᓄᓇᑖᕐᓂᕐᒧᑦ ᐊᖏᕈᑕᐅᓯᒪᔪᒥᒃ ᐱᕙᓪᓕᐊᔪᓕᕆᓂᕐᒧᑦ 
ᑐᕌᖓᔪᑦ. ᑕᐃᒃᑯᓄᖓ ᐱᓗᐊᖅᑐᖅ ᖃᓂᒋᔭᖓᓂ ᓴᓂᐊᓃᑦᑐᑦ ᑕᒪᑦᓱᒧᖓ ᐱᕙᓪᓕᐊᔪᓕᕆᓂᕐᒧᑦ 
ᐃᖅᑲᓗᒐᓱᓐᓂᕐᒧᑦ ᕿᑭᑦᑖᓘᑉ ᐊᑯᑭᑦᑐᐃᓪᓗ ᐊᑯᓂᖓᓂ ᑕᒫᓂ ᒥᑦᑎᒪᑕᓕᒃ ᑲᖏᑦᑐᒑᐱᐅᒻ ᓴᓂᕈᔪᐊᓂ ᑭᓯᐊᓂᓕ 
ᐊᔪᖅᑎᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ.  
 
ᑎᒥᐅᓂᖓᓄᑦ ᑭᒃᑯᑐᐃᓐᓇᕐᓄᑦ ᐊᒻᒪ ᐅᖃᖅᕕᒋᓯᒪᕕᒌᓐ ᓄᓇᕗᒻᒥ ᑐᓐᖓᕕᒃᑯᑦ ᑎᓕᐅᒃᑲᓂᖅᑐᒋᑦ ᐊᔪᓐᖏᒻᒪᑕ 
ᐊᑭᓖᑎᑦᑎᓇᓱᒋᐊᔅᓴᖅ ᒐᕙᒪᑐᖃᒃᑯᓐᓂᑦ. ᑲᔪᑦᑎᑎᒋᔭᐅᖁᓪᓗᒍ ᐅᖃᐅᑎᒋᐊᖅᓯᒪᕕᓯᐅᒃ ᑎᓕᐅᖅᓯᒪᕕᓯᐅᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᓴᖅᑮᑲᓐᓂᕋᓱᐊᖁᓪᓗᒋᑦ ᓄᓇᓕᓐᓂ. ᓲᕐᓗ ᑲᑐᔾᔨᖃᑎᖃᓪᓗᑎᒃ 
ᐅᔭᕋᓐᓂᐊᖅᕕᐅᔪᓂᒃ Baffinland ᓴᖅᑮᓂᕐᒧᑦ ᑯᐊᐳᕋᐃᓴᐅᔪᓂᒃ. ᑕᐃᒪᐃᑦᑐᕈᔪᓐᓂᒃ 
ᐅᖃᐅᓯᕆᖅᑲᐅᖏᑕᕋᓗᐊᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐃᑉᐱᒋᓪᓗᐊᖃᑦᑕᖅᓯᒪᒐᑦᑎᒍ 
ᐊᑐᓕᖅᑎᑕᐅᓂᖓᓄᑦ  ᐊᖏᖃᑎᒌᒍᑕᐅᔪᑦ ᓄᓇᑖᓐᓂᕐᒧᑦ ᐊᒻᒪᓗ ᑕᐃᒃᑯᐊ ᐊᓯᖏᑦ ᑎᒥᐅᔪᑦ 
ᐊᔭᐅᕆᐊᒃᑲᓐᓂᖁᓪᓗᒋᑦ ᓄᓇᕗᑦ ᑐᓐᖓᕕᒃᑯᓐᓂᑦ ᖃᓄᖅ ᑲᒪᓂᐊᕐᒪᖔᑕ ᐱᓕᕆᐊᕐᖏᓐᓂᒃ. 
ᐊᐅᓗᔨᓪᓗᐊᑕᖃᑦᑕᕋᑦᑕ ᐊᐅᓚᑦᑎᓂᕐᒧᑦ ᐊᑐᓕᖅᑎᑕᐅᓂᖓᓄᑦ ᐊᖏᖃᑎᒌᒍᑕᐅᔪᑦ. ᑖᒃᑯᓄᖓ 
ᑖᒃᑯᓂᖓᑦᓴᐃᓐᓇᖅ ᑲᒪᓗᐊᕋᓱᖃᑦᑕᖏᑦᑐᒍ, ᐅᕙᒍᓪᓕ ᐊᑐᓕᖅᑎᑦᑎᒋᐊᖃᕋᑦᑕ ᑕᒪᒃᑯᐊ ᐃᑲᔪᕈᑕᐅᓂᐊᖅᑐᑦ 
ᐃᓄᓐᓅᐸᓪᓕᐊᒐᓗᐊᕐᒪᖔᑕ ᓄᓇᕗᒻᒥ.  

ᐃᑉᐸᔅᓴᖅ ᐅᖃᓚᐅᕐᕋᒪ ᓇᓗᓇᕈᔪᖃᑦᑕᖅᓯᒪᒻᒪᑦ ᑕᒪᒃᑯᐊ ᐃᖃᓗᓕᓂᕐᒨᖓᔪᑦ ᐅᓪᓗᒥᒧᓄᖏᓛᒃ ᑎᑭᑦᑐᒍ 
ᖃᓄᖅᑑᑲᓐᓂᕋᓱᒃᑐᒍᓪᓗ ᑕᐃᒃᑯᐊᓗ ᐃᖅᑲᓇᐃᔭᖅᑎᒃᑲ ᓄᓇᕗᑦ ᑐᓐᖓᕕᒃᑯᓐᓂᑦ ᐅᖃᖃᑎᖃᖃᑦᑕᖅᑐᖅ 
ᐱᑦᔪᑎᖃᑦᑐᑎᒃ ᐃᖃᓗᒐᓱᒃᕕᐅᔪᓐᓇᖅᑐᑦ ᒥᒃᓵᓄᑦ. 
 
ᑭᓯᐊᓂ ᐋᖅᑭᓯᑦᑕᓯᓐᓇᓕᓛᖅᑐᔅᓴᐅᒐᓗᐊᖅᑐᒍᑦ ᑕᒫᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᐃᓕᓐᓄᑦ ᐃᑲᔪᖅᑕᐅᔪᒪᓪᓗᖓ ᒪᑉᐱᒐᖅ ᐊᑕᐅᓯᑐᐊᐸᓘᖅᑰᓕᕐᒪᓐ ᑖᓐᓇ 
ᖃᖓᑦᑕᖅᑐᖃᕆᐊᖃᖏᑉᐸᑦ ᐱᐊᓂᒐᓱᒍᒪᓪᓗᒍ 2-ᒧᐊᒐᓛᒃᑲᓗᐊᖅᑎᓪᓗᒎᓐᓃᑦ. ᐱᖁᔨᕗᖔᕈᓐᓇᖅᐳᖓᖃᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖃᑎᖃᖅᑳᖅ ᑖᒃᓱᒥᖓ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᕝᕙᓃᓐᓇᑦᑕᐃᓛᒃ (ᑐᓵᔨᑎᒍᑦ) ᓇᐃᓈᖅᓯᒪᔪᑦ. B-10. ᓄᓇᖃᖅᑳᖅᓯᒪᔪᑦ ᐅᑭᐅᖅᑕᖅᑐᒥᓗ. 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, ᓂᕈᐊᕈᑕᐅᔭᕆᐊᓖᑦ. $412,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒡᕗᖓᕐᓗᑕ B-11 ᓴᙱᓂᖅᑖᑎᑦᑎᓂᕐᒧᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᓂᒃ ᐊᐱᖅᑯᑎᔅᓴᖃᕋᒪ B-11-ᒥ. ᐊᕐᕌᓂᐅᓚᐅᖅᑐᒥ 
ᔫᓂᒥ. ᔫᓐ 1-ᒥ ᒪᐃᔭᐅ ᐅᓂᒃᑳᖓ ᓴᖅᑭᑕᐅᓚᐅᕐᒪᑦ ᓴᙱᓂᖅᑖᑦᑎᑦᑎᓂᕐᒧᑦ ᓱᒃᑲᓕᓗᐊᖁᔭᐅᓇᑎ ᐊᕐᕌᓂᐅᔪᕐᓕ 
ᐋᒌᓯᒥ ᒥᓂᔅᑕᐅᔪᒥᑦ ᑎᒃᑯᐊᕐᓯᔪᖃᓛᕐᒪ ᐃᓄᓕᕆᔨᑐᖃᒃᑲᓐᓄ. ᖃᓄᐃᓕᖓᓕᖅᑲᓪᓕ ᐅᓪᓗᒥ ᐋᔩᖃᑎᒌᓐᓂᐅᔪ 
ᒐᕙᒪᑐᖃᒃᑯᓐᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒫ ᐱᕙᓪᓕᐊᒐᓛᓯᒪᓕᖅᑐᒍᑦ ᓴᖅᑭᓛᕐᒥᔭᕋ 
ᑲᓇᑕᒥ ᐊᖏᔪᖅᑳᕐᔪᐊᖓᓂ ᑎᑎᖅᑲᐅᔪ ᐱᓚᐅᖅᑕᕋ ᒫᓐᓇᕈᓗᖃᐃ. ᓱᒃᑲᐃᑦᑑᒐᓗᐊᒥ ᐊᐅᓚᔾᔭᒑᓛᕐᓯᒪᓕᖅᑐᒍᑦ 
ᑕᒪᓐᓇᓗ ᐅᓂᒃᑳᕆᓛᖅᑐᒍ ᑕᕗᖓ ᒪᓕᒐᓕᐅᕐᕕᒻᒧᑦ ᓇᒡᒐᔾᔭᐅᒥᖃᐃ ᓇᒡᒐᔾᔭᐅᓕᖅᑭᒻᒥᓘᓐᓃᑦ. 
 
ᐱᕙᓪᓕᐊᒐᓛᔅᓯᒪᔪᒍᑦ ᐊᒻᒪᓗ ᕿᓚᓈᕆᕙᒃᑲ ᑕᒪᒃᑯᐊ ᐅᖃᖃᑎᒌᒍᑎᒋᖃᑦᑕᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᑎᓯᐱᕆᒥᖃᐃ 2006-ᒥ ᓇᓗᓇᐃᖅᓯᓚᐅᕐᓯᒪᒐᕕᑦ 
ᐃᓱᒫᓗᒋᑕᐅᔪᓂ ᐱᔾᔪᑎᖃᖅᑐᑦ ᒐᕙᒪᑐᖃᒃᑯᑦ. ᕿᐱᓗᓐᓂᖏᓐᓂ ᐱᖃᓯᐅᔾᔨᒋᐊᔅᓴ ᐃᒪᖁᑎᖏᓐᓂ ᖁᑦᑎᑦᑐᒥ  

ᐅᖃᖃᑎᒌᓐᓂᐅᔪᓂ 2006-07 ᐱᓕᕆᕕᒋᔭᓯ ᑐᓂᓯᓚᐅᖅᑐ $28,500-ᒥ ᖃᐅᔨᓴᕐᓂᕐᒧ ᐅᖅᓱᐊᓗᒻᒧᑦ 
ᒑᔅᓕᕆᓂᕐᒧᑦ. ᑕᒪᓐᓇ ᖃᓄᐃᓕᖓᓕᖅᑲ ᐅᓪᓗᒥᐅᔪᖅ ᑭᓱᓂᒃ ᖃᐅᔨᓛᐅᖅᐸᑦ ᑕᒡᕙᓂ ᖃᐅᔨᓴᕐᓂᕐᒥ? ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐊᔅᓱᕈᔅᓯᒪᑦᑎᐊᖅᑐᒍ ᐊᔪᐃᓐᓇᒻᒪᕆᑦᑐᑕ 
ᑕᒪᐅᖓ ᐃᒪᖁᑎᐅᔪᓂᒃ ᐅᖃᖅᑲᐅᒐᒪ ᐊᐅᓚᔾᔭᓐᓂᖃᒐᓛᔅᓯᒪᓕᖅᑑᒐᓗᐊᑦ ᐱᕙᓪᓕᐊᓂᖃᕐᐸᓪᓕᐊᓂᐊᓕᖅᑐᑕ 
ᒫᓐᓇᕈᓗᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᕋᑖᖅᑲ ᑕᕝᕙᓂ ᐅᓂᒃᑳᒥ ᓴᖅᑮᓚᕐᖓ ᐅᕙᓂ 
ᑲᑎᒪᓂᕐᒥ. ᑕᐃᒪᐃᓕᕋᑖᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑐᑭᓯᓇᕐᓯᑎᒋᐊᒃᑲᓐᓂᕈᕕᐅᒃ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. (ᑐᓵᔨᑎᒍᑦ) ᓇᒡᒐᔾᔭᐅᒥ ᓇᒡᒐᔾᔭᐅᓕᖅᑭᐅᓕᖅᐸᓪᓘᓐᓃᑦ. (ᑐᓵᔨᑎᒎᕈᓐᓂᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ ᑕᕝᕗᖓᕐᓗᑕ ᒪᑉᐱᒐᖅ B-11. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. 
ᓴᓐᖏᓂᖅᑖᖅᑎᑦᑎᓂᕐᒧᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᓂᕐᒧᓪᓗ, ᓂᕈᐊᕈᑕᐅᔭᕆᐊᓖᑦ. $1,065,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-3-ᒧᑦ ᐅᑎᕐᓗᑕ. ᓇᐃᓪᓕᒋᐊᕐᓯᒪᔪᖅ. ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓇᓗᓇᐃᔭᖅᑕᐅᒪᓂᖏᑦ ᐊᑭᓕᖅᑑᑎᒥᓃᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $11,240,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᒃᑯᐊ ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐃᖅᓱᒃᑏ. . . ᑖᒃᑯᐊ ᒪᑐᓯᔾᔪᑎᒥᒃ ᐅᖃᕈᒪᒍᕕᑦ, ᒥᔅᑕ ᓯᕗᓕᖅᑎ, 
ᐊᔪᙱᑎᑉᐸᒋᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᑖᒃᑯᐊ 
ᐃᖅᑯᓪᓕᐅᑎᒋᖃᑦᑕᓚᐅᖅᑕᓯ ᐃᓱᒪᔅᓴᕐᓯᐅᕈᑎᔅᓴᐃᑦ ᐃᑲᔫᑎᒋᒃᑲᓂᕐᓂᐊᕐᒥᒐᒃᑭ ᐸᕐᓇᐸᓪᓕᐊᑎᓪᓗᑕ ᐊᒻᒪᓗ,  
ᑭᐅᔪᓐᓇᓚᐅᙱᑕᕋᓗᐊᒃᑲ ᑭᐅᒐᓱᖃᑦᑕᓂᐊᖅᑲᒃᑲ ᑕᕝᕙᓂ ᑲᑎᒪᓂᑦᑎᓐᓂ. So, ᖁᔭᓐᓇᒦᒻᒪᕆᐊᓗᒃ ᐊᒻᒪ 
ᑲᑎᒪᑦᑎᐊᕐᓂᐊᕆᕗᒍᑦ, ᐅᓪᓗᓂᑦ ᖃᐃᔪᓂᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐃᖅᓱᒃᑏ, ᑖᒃᑯᐊ ᑕᕝᕙᖓ ᐊᐱᖅᓱᖅᑕᐅᓕᕐᒪᑦ ᐊᓂᑎᐊᓪᓚᒃᑭᑦ.  
 
ᖁᔭᓐᓇᒦᒃ, ᐃᖅᓱᒃᑏ. (ᑐᓵᔨᑎᒍᑦ) ᑲᑎᒪᔨᕋᓛᑦ ᖃᓄᐃᑦᑐᒪᓕᖅᐸᑦ? ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖅᐸᓪᓕᐊᔪᒪᓪᓚᕆᓕᖅᑐᖓ. 
ᖁᔭᓐᓇᒦᒃ.  
 
>>ᐃᓪᓚᖅᑐᑦ  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐱᖁᔨᕗᖔᖅᑐᖃᕐᖓᑦ ᓄᖅᑲᕆᐊᕈᒪᓕᖅᑐᓂ ᑖᓐᓇᓗ 
ᑲᑎᒪᔾᔪᑕᐅᔪᓐᓇᖏᑦᑐᑦ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. (ᑐᓵᔨᑎᒍᑦ) 
ᓂᑯᕕᓐᓂᐊᓕᖅᑯᖓ ᓄᖅᑲᕆᐊᕐᓂᐊᓕᕋᑦᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ. ᑲᑎᒪᔾᔪᑎᔅᓴᑦᑕ 20-ᒋᔭᖓᑦ. ᑐᓴᖅᑎᑎᔾᔪᑏᑦ ᑲᑎᒪᑐᐃᓐᓇᑎᓪᓗᒋᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑲᑎᒪᔨᕋᓛᖁᑎᓯ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᐱᖁᔭᔅᓴᖅ 23-ᒥᒃ 
ᓄᖅᑲᐸᓪᓕᐊᔪᒪᓕᖅᖢᑎᓪᓗ. ᐊᒻᒪᓗ ᐅᖃᖅᑏ, ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐊᑕᐅᓯᖅ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. 
ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᒫᑦᓯ 3-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᔩᑦ, ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᒥᔪᖅ ᓇᒡᒐᔾᔭᐅᕈᕋᓱᐊᕐᓂᖓᓂ, 
ᒫᑦᓯ 3, ᐱᒋᐊᓛᕐᒥᔪᒍᑦ 1:30.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:08ᒧᐊᖅᑎᓪᓗᒍ



 

 

 


